
मराठी     दैनिक

किंमत 5 रुपये  औरंगाबाद (₧महाराष्ट्र)

वर्ष - 02      अंक -83

मंगळवार, 01 नोव्हेंबर 2022

उपमुख्यमंत्री फडणवीसांकडून महाराष्ट्राची दिशाभूल
आधुनिक केसरी न्यूज 

मुंबई : महाराष्ट्रातील अनेक महत्त्वाचे प्रकल्प 
परराज्यात गेले आहेत. त्यामुळे विरोधकांकडून 
सत्ताधारी पक्षावर सडकून टीका केली जात आहे. 
ही टीका होत असताना महाराष्ट्राचे उपमुख्यमंत्री 
देवेंद्र फडणवीस यांनी पत्रकार परिषद घेऊन हा 
प्रकल्प महाविकास आघाडी सरकारच्या काळातच 
महाराष्ट्राबाहेर गेला असल्याचा दावा केला. यासाठी 
त्यांनी पुरावा म्हणून काही जुन्या बातम्या पत्रकार 
परिषदेत वाचून दाखवल्या. पण देवेंद्र फडणवीसांनी 
दिलेली माहिती खोटी असल्याचे स्पष्टीकरण 
आदित्य ठाकरेंनी दिले आहे. फडणवीसांनी पत्रकार 

परिषदेत नमूद केलेला फॉक्सकॉन प्रकल्प आणि 
वेदान्त फॉक्सकॉन प्रकल्प पूर्णपणे वेगळे असल्याची 
माहिती आदित्य ठाकरे यांनी दिली. पत्रकार परिषदेत 
आदित्य ठाकरे म्हणाले, पत्रकार परिषदेत एवढे खोटे 
बोलल्याचे मी कधीही ऐकले नव्हते किंवा पत्रकार 
परिषदेतून दिशाभूल करण्याचा प्रयत्न केल्याचे पाहिले 
नव्हते. देवेंद्र फडणवीसांना त्यांच्या टीमकडून चुकीची 
माहिती मिळाली आहे. फडणवीसांनी उल्लेख केलेला 
प्रकल्प जानेवारी २०२० मध्ये महाराष्ट्रातून बाहेर गेला 
आहे. हा प्रकल्पाबाबत २०१६ साली देवेंद्र फडणवीस 
सरकारच्या काळात ‘मॅग्नेटीक महाराष्ट्र’ योजनेतून 
महाराष्ट्रात आला होता. ही फॉक्सकॉनची कंपनी असून 
महाराष्ट्रात मोबाइल निर्मिती करणार होती. पुढे या 

प्रकल्पाने तामिळनाडूमध्ये चाचपणी केली आणि हा 
प्रकल्प अमेरिकेत गेला. आता त्याठिकाणी उत्पादन 
सुरू आहे. हा प्रकल्प जरी फॉक्सकॉन कंपनीचा 
असला तरी यामध्ये आणि वेदान्त फॉक्सकॉन 
प्रकल्पामध्ये जमीन आस्मानाचा फरक आहे. वेदान्त 
फॉक्सकॉनचा प्रकल्प ‘सेमीकंडक्टर चिप’साठी होता. 
फडणवीसांनी पत्रकार परिषदेत उल्लेख केलेला प्रकल्प 
‘मोबाईल’ फोनसाठी होता. त्यामुळे उपमुख्यमंत्री 
देवेंद्र फडणवीसांना माझी विनंती असेल की, कृपा 
करून महाराष्ट्राला दिशाभूल करण्याचे सोडून द्या. 
महाराष्ट्राला बदनाम करण्याचा प्रयत्न सोडून द्या. 
दोन्ही वेगळे प्रस्ताव आहेत अशी गंभीर टीका आदित्य 
ठाकरेंनी केली आहे.

राज्यातून अनेक उद्योग इतर राज्यात गेले, मुख्यमंत्र्यांकडून उत्तर येणे अपेक्षित होते : आदित्य ठाकरे

गुजरातमधील पूल 
दुर्घटनेप्रकरणी पहिली अटक

आधुनिक केसरी न्यूज 

मोरबी : गुजरातमधील मोरबी येथील मच्छू 
नदीवर असलेला १०० वर्षे जुना झुलता पूल 
कोसळल्याने १४० जणांचा मृत्यू झाला होता. 
याप्रकरणी कारवाई करण्यात आली असून या 
पुलाचे नुतनीकरण करणाऱ्या कंपनीच्या दोन 
कर्मचाऱ्यांना अटक करण्यात आली आहे. 
एनडीटीव्ही दिलेल्या वृत्तानुसार, या पुलाचे 
नुतनीकरण ओरेव्हा या कंपनीने केले होते. तसेच 
या कंपनीवर यापूर्वीही अनेक पुलांचे अर्धवट 
बांधकाम केल्याचा आरोप करण्यात आला होता. 
दरम्यान, रविवारी संध्याकाळी घडलेल्या या भीषण 
घटनेत १४० पेक्षा जास्त जणांचा मृत्यू झाला होता. 
तर अनेकजण जखमी होते. या दुर्घटनेत राजकोटचे 
भाजपा खासदार मोहनभाई कल्याणजी कुंदारिया 
यांच्याही परिवारातील १२ जणांचा मृत्यू झाला.

चर्चेतली बातमी

आधुनिक केसरी न्यूज 

नवी दिल्ली : सत्यापके्षा मोठे काही नाही, असे म्हणत सुप्रीम कोर्टाने बलात्कार तसेच 
लैंगिक शोषणाच्या प्रकरणांमध्ये करण्यात येणाऱ्या कौमार्य चाचणीवर (टू  फिंगर 
टसे्ट) बंदी घातली आह.े तसेच अशा प्रकारची चाचणी करणाऱ्यांना गरैवर्तनाच्या 
आरोपाखाली दोषी ठरवले जाईल असे स्पष्ट केले आह.े आजही आपल्याकडे कौमार्य 
चाचणी घेतली जात ेह ेनिदंनीय आह ेअशी खंतही कोर्टाने व्यक्त केली. न्यायमूर्ती डी. 
वाय. चंद्रचूड आणि हिमा कोहली यांच्या खंडपीठासमोर ही सुनावणी पार पडली. 
बलात्कार प्रकरणी शिक्षा सुनावताना त्यांनी ही टिप्पणी केली.

सत्यापेक्षा मोठे काही नाही
सुप्रीम कोर्टाने बलात्कार पीडितांवर होणाऱ्या ‘टू फिंगर टेस्ट’वर घातली बंदी

या न्यायालयाने वारंवार बलात्कार आणि लैंगिक 
शोषण प्रकरणात कौमार्य चाचणी करण्यास 
नकार दिला आहे. या चाचणीला कोणताही 
आधार नाही. याउलट पीडित महिलेवर पुन्हा 
अत्याचार  करण्यासारखे असून, तिला अजून 
एक मानसिक धक्का देण्यासारखे आहे. ही 
चाचणी घेतली जाऊ नये. लैंगिकदृष्ट्या सक्रीय 
स्त्रियांवर बलात्कार केला जाऊ शकत नाही 
या चुकीच्या आधारावर ही चाचणी केली 

जात आहे. पण सत्यापेक्षा मोठे काही नाही, 
असे निरीक्षण खंडपीठाने नोंदवले. महिलेने 
दिलेली साक्ष आणि तिच्या लैंगिकतचा काही 
संबंध नाही. एखादी स्त्री केवळ लैंगिकदृष्ट्या 
सक्रिय असल्याने तिच्यावर बलात्कार झाला 
असे सुचवणे ही पुरुषप्रधान मानसिकता 
आणि लैंगिकतावादी आहे, असे निरीक्षण 
कोर्टाने नोंदवले. खंडपीठाने यावेळी केंद्रीय 
आरोग्य मंत्रालयाला बलात्कार आणि लैंगिक 

शोषणातील पीडितांची कौमार्य चाचणी घेतली 
जाणार नाही याची काळजी घेण्याचे आदेश दिले 
आहेत. तसेच केंद्र सरकारसह राज्य सरकारांना 
आरोग्य आणि कुटुंब मंत्रालयाच्या गाईडलाइन्स 
सर्व सरकारी आणि खासगी रुग्णालयांमध्ये 
पाठवण्याचा आदेश दिला आहे.
खंडपीठाने पीडित महिलांची योग्य चाचणी 
व्हावी यासाठी आरोग्य कर्मचाऱ्यांचे वर्कशॉप 
घेण्याचीही सूचना केली. तसेच वैद्यकीय 

अभ्यासक्रमांची चाचपणी करण्यास सांगितले 
आहे. जेणेकरुन बलात्कार किंवा लैंगिक शोषण 
पीडित महिलांची तपासणी करताना कौमार्य 
चाचणी एक प्रक्रिया म्हणून मान्य केली जाणार 
नाही. तेलंगणा हायकोर्टाच्या निकालाविरुद्ध 
दाखल केलेल्या अर्जावर निर्णय देताना 
सुप्रीम कोर्टाने हे निरीक्षण नोंदवले. तेलंगण 
हायकोर्टाने बलात्कार प्रकरणी ट्रायल कोर्टाने 
नोंदवलेली शिक्षा रद्द केली होती.

उपमुख्यमंत्र्यांचा उद्धव ठाकरेंवर घणाघात
देवेंद्र फडणवीस यांनी सोमवारी प्रसारमाध्यमांशी संवाद साधला. यावेळी काही वृत्तपत्रांच्या 
पुरवण्यांचा दाखला देत २०२१ सालीच टाटा एअर बस प्रकल्प गुजरातला गेल्याचं फडणवीस 
यांनी स्पष्ट केले. या प्रकल्पासाठी २०१६ साली टाटा आणि एअर बस यांच्यात बोलणं सुरु 
होते. याची माहिती मिळाल्यावर मी टाटांकडे गेलो आणि नागपुरात हा प्रकल्प होण्यासाठी 
२०१९ पर्यंत पाठपुरावा केला. टाटा एअर प्रकल्पासाठी गुजरात आणि महाराष्ट्रात रस्सीखेच 
सुरु होती. तेव्हा टाटांच्या अधिकाऱ्यांना गुजरात देत त्यापेक्ष अधिक सवलती देण्याचे 
आश्वासन दिले. मात्र, महाविकास सर आल्यानंतर टाटा एअर बसने आपला निर्णय बदलला. 
याची माहिती मिळताच, २४ एप्रिल २०२१ ला प्रकल्प प्रमुखांना ‘सागर’ बंगल्यावर बोलवले. 
त्यांना गुजरातला जाऊ नका, तुमच्या काही अडचणी असतील, मी त्यासाठी मुख्यमंत्री उद्धव 
ठाकरेंकडे जाण्यास तयार आहे. मात्र, टाटा एअर बसच्या प्रमुखांनी महाराष्ट्रातील वातावरण 
गुंतवणूक करण्यासारखे नाही, विचार करुन निर्णय घेऊ, असे सांगितल्याचे, उपमुख्यमंत्री 
फडणवीस यांनी म्हटले.

आधुनिक केसरी न्यूज 

मुंबई : आगामी मुंबई महापालिका 
निवडणुकीच्या तोंडावर राज्य सरकारने 
मुंबई महापालिकेच्या गेल्या दोन 
वर्षातील व्यवहाराच्या चौकशीचे 
आदेश दिले आहेत. या चौकशीमुळे 
शिवसेना ठाकरे गट अडचणीत येऊ 
शकतो अशी चर्चा रंगली आहे. कॅग 
चौकशीमुळे शिंदे-फडणवीस विरुद्ध 
ठाकरे असा संघर्ष आणखी तीव्र होणार 
असल्याचे म्हटले जात आहे. कोरोना 
काळात झालेल्या कामांच्या वाटपाची 
कॅग (कंट्रोल ऑफ ऑडिटर जनरल 
ऑफ इंडिया) या स्वायत्त संस्थेच्या 
माध्यमातून चौकशी करण्याचे आदेश 
राज्य सरकारने दिले आहेत. कोरोना 
काळात लोकांची गैरसोय होऊ नये 
यासाठी निविदा प्रक्रिया न राबवता 
तातडीने सोयीसुविधा उभारण्याला 
आणि वस्तूंची खरेदी करण्याला प्राधान्य 
देण्यात आले होते. मात्र या अधिकाराचा 
गैरवापर करून मोठ्या प्रमाणावर 
भ्रष्टाचार झाल्याचा आरोप वारंवार 
भारतीय जनता पक्षाकडून करण्यात 
आला होता. या आरोपांबाबत चौकशी 

करण्याची घोषणा उपमुख्यमंत्री देवेंद्र 
फडणवीस यांनी विधीमंडळ सभागृहात 
केली होती. त्यामुळे या आरोपतील 
सत्यता जनतेसमोर यावी यासाठी 
लवकरात लवकर कॅगमार्फत या सर्व 
प्रकरणांची चौकशी करून अहवाल 
सादर करण्याचे आदेश राज्य सरकारने 
कॅगला दिले आहेत.
मुंबई महापालिकेतल्या कोट्यवधी 
रुपयांच्या खर्चाप्रकरणी होणारी ‘कॅग’ 
चौकशी राजकीय सूडबुद्धीने केली 
जाणार नाही. ही चौकशी निष्पक्षपाती 
आणि पारदर्शक पध्दतीने करण्यात 
येईल, असे मुख्यमंत्री एकनाथ शिंदे 
यांनी म्हटले आहे.  
भाजपने शिवसेना ठाकरे गटाच्या 

प्रमुख नेत्यांवर याबाबत आरोप 
केले होते. तर, दुसरीकडे ठाकरे 
गटाच्या नेत्यांनी हे आरोप फेटाळून 
लावले आहेत. महापालिका आयुक्त, 
प्रशासनाच्यामार्फत निविदा काढण्यात 
येत असल्याचे माजी महापौर किशोरी 
पेडणेकर यांनी म्हटले. कोविड काळात 
महापालिकेनं केलेल्या कामाचे मोठे 
कौतुक करण्यात आले आहे. मात्र, 
कॅगला जर आक्षेपार्ह वाटलं असेल 
तर चौकशी व्हावी, असेही किशोरी 
पेडणेकर यांनी म्हटले. आयुक्त, 
प्रशासनाने चौकशीला सामोरे जावे 
असेही त्यांनी म्हटले. कॅगने केलेल्या 
चौकशीची माहिती सर्व माजी 
नगरसेवकांना द्यावी अशी मागणी 
करणारे पत्र पालिका आयुक्तांना देणार 
असल्याचेही किशोरी पेडणेकर यांनी 
म्हटले. राज्य सरकारने ‘कॅग’ला 
पाठविलेल्या प्रस्तावानुसार, मुंबई 
महापालिकेत 28 नोव्हेंबर 2019 ते 28 
फेब्रुवारी 2022 या कालावधीत विविध 
10 विभागांमध्ये करण्यात आलेल्या 
12 हजार 23 कोटी 888 लाख रुपये 
खर्चाच्या कामांचे विशेष लेखारीक्षण 
करण्यात येणार आहे.

मुंबई मनपाचे व्यवहार कॅगच्या रडारवर
चौकशीमुळे शिंदे-फडणवीस विरुद्ध ठाकरे संघर्ष आणखी तीव्र

शिंदे-फडणवीस सरकारचा आज फैसला

आधुनिक केसरी न्यूज 

नवी दिल्ली : मुख्यमंत्री एकनाथ शिंदे 
यांच्यासोबत 40 आमदारांनी शिवसेना 
पक्षात बंड केल्यानंतर आता शिवसेना 
पक्ष कोणाचा यावरुन वाद सुरू आहे. 
शिंदे आणि ठाकरे गटाने पक्षावर हक्क 
सांगितला असून पक्षचिन्हाची लढाई 
निवडणूक आयोग ते सुप्रीम कोर्टापर्यंत 
पोहोचली आहे. याप्रकणी आधी झालेल्या 
सुनावणीत 'खरी शिवसेना कोणाची', 
याचा निवाडा भारतीय निवडणूक आयोग 
करेल, असे सुप्रीम कोर्टाच्या घटनापीठाने 
म्हटले होते. पक्षचिन्हाचा निर्णय 
निवडणूक आयोगाकडून केला जाणार 
असला तरी आमदारांच्या अपात्रतेबाबत 
आणि सत्तासंघर्षावेळी निर्माण झालेल्या 
इतर कायदेशीर पेचांबाबत मात्र सुप्रीम 
कोर्टातच फैसला होणार आहे. उद्या 1 
नोव्हेंबरला या संदर्भात सुनावणी होणार 
आहे. सुनावणी होण्यापूर्वी अजूनही 
कागदपत्रांची पूर्तता करण्यात येत आहे. 
केंद्रीय निवडणूक आयोगाकडे ठाकरे 
आणि शिंदे गटाकडून कागदपत्रांची पूर्तता 
करण्यात येत आहे. आजही हजारोंच्या 
संख्येने प्रतिज्ञापत्रांचे बॉक्स निवडणूक 

आयोगाकडे दाखल झाले आहेत. 
राज्यातील सत्तासंघर्षासंदर्भात दाखल 
करण्यात आलेल्या विविध याचिकांवर 
निर्णय घेण्यासाठी न्यायमूर्ती धनंजय 
चंद्रचूड यांच्या अध्यक्षतेखालील सुप्रीम 
कोर्टातील पाच सदस्यीय घटनापीठाची 
स्थापना करण्यात आली आहे. आपण 
शिवसेना सोडलेली नसून आपला 
गटच खरी शिवसेना आहे. त्यामुळे 
शिवसेनेचे निवडणूक चिन्ह आपल्याच 
गटाला मिळावे, असा दावा मुख्यमंत्री 
एकनाथ शिंदे यांच्या गटाने एका 
याचिकेद्वारे निवडणूक आयोगाकडे 
केला आहे. मात्र, शिवसेनेच्या 16 
आमदारांच्या अपात्रतेच्या याचिकेवर 
निर्णय होईपर्यंत निवडणूक आयोगाला 
शिवसेनेच्या निवडणूक चिन्हाबाबत 
कोणतीही कार्यवाही करण्यापासून 
रोखण्यात यावे, अशी मागणी पक्षप्रमुख 
उद्धव ठाकरे यांच्या वतीने करण्यात 

आली होती. सुप्रीम कोर्टाने ठाकरे 
विरुद्ध शिंदे वाद प्रलंबित असल्यामुळे 
निवडणूक आयोगाने याविषयी कोणतीही 
कार्यवाही करू नये, असे आदेश 4 
ऑगस्टला दिले होते. त्यानंतर राज्यातील 
सत्तासंघर्षाच्या याचिकांवर सुनावणी 
करणारे घटनापीठ निवडणूक आयोगाला 
दिलेल्या स्थगितीविषयी निर्णय घेईल, 
असे 23 ऑगस्टला सुप्रीम कोर्टाचे निवृत्त 
सरन्यायाधीश एन. व्ही. रमणा यांच्या 
पीठाने स्पष्ट केले होते.

सुप्रीम कोर्टातील सुनावणीकडे देशाचे लक्ष
पाच सदस्यांचे घटनापीठ
न्या. धनंजय चंद्रचूड यांच्या 
अध्यक्षतेखालील न्या. एम.आर. शहा, 
न्या. कृष्णा मुरारी, न्या. हिमा कोहली, 
न्या. पी.एस. नरसिंहा यांचं पाच सदस्यीय 
घटनापीठ स्थापन करण्यात आलं आहे. 
आआधी 'खरी शिवसेना कोणाची', याचा 
कौल देण्याविषयी निवडणूक आयोगावर 
घातलेली बंदी उठविण्याचा निर्णय 
घटनापीठाने दिला. भारतीय निवडणूक 
आयोगाच्या कारवाईवर कोणतीही बंदी 
नसेल, असे नमूद करीत घटनापीठाने 
उद्धव ठाकरे यांच्या वतीने दाखल करण्यात 
आलेला स्थगितीच्या मागणीचा अर्ज 
फेटाळला होता.

आधुनिक केसरी 

मी आणि माझं, आपण आणि आपलं या वैचारीकतेमुळे कुटुंबातील 
सदस्यांनी आपल्या स्वतः भोवती जणू लक्ष्मणरेषा आखून 
घेतल्याप्रमाणे वर्तन आणि विचार अंगीकारल्याचं दिसत आहे. 
सामाजिकदृष्ट्या आपणच आपलं अध:पतन तर करत नाहीत ना, 
हा विचार करण्याची गरज निर्माण झाली आहे. आपलं नातं इतकं 
संकुचित ठेवण्याची कदाचित अनेकविध करणेही असतील. ती कारणे 

प्रत्येकाची भिन्न देखील असतील. 
ह्याचा बालमनावर काय आणि किती 
खोलवर परिणाम होऊ शकतो हे 
आपण समजू शकणार का आणि 
कधी? अर्थात प्राप्त परिस्थितीचा 
विचार करून ह्यावर योग्य मार्ग काढणं 
महत्वाचं आहे. सुयोग्य पर्याय निवडून 
अंतर्मनाला सांभाळणे आवश्यक 
असतं. बालमनावर विपरीत परिणाम 
झालेली अनेक उदाहरणे आपल्याला 

बघायला मिळतात. काहीजणांच्या बाबतीत तो परिणाम आयुष्यभर 
प्रत्येक गोष्टीवर झाल्याचे दिसून येते. 
लहानपणापासूनच प्रत्येक व्यक्तीच्या भावनिक, मानसिक आणि 
बौद्धिक विकासाच्या दृष्टीकोनातून अभ्यासपूर्वक विचार करणे 
जरुरीचे असते, हे समजून घेतले पाहिजे. जन्माला येणाऱ्या प्रत्येक 
जीवाला भावना असतातच. त्या भावना समजून घेऊन त्या व्यक्तीचे 
व्यक्तिस्वातंत्र्य अबाधित ठेवणे हे कर्तव्य म्हणून नाही, तर नैतिक 
जबाबदारी म्हणून निभावले पाहिजे. उपक्रमशीलता हा आपल्या 
शिक्षण व्यवस्थेतील महत्वाचा घटक असल्याचे मानले जाते. त्यांत 
नित्य नवीन बदल होणे  अभिप्रेत असते. कारण योग्य बदल हाच 
विकासाचा पाया असतो. अनकेदा ह्या बदला बद्दलच आपण अनभिज्ञ 
अथवा गाफील असतो. बालपणातील भावना, मन आणि बुद्धी ह्यांना 
जपणे महत्वाचे असते. त्या व्यक्त करता न येणाऱ्या बालपणी त्यांना 
ओळखणे आणि ते टिकवून ठेवणे ह्यांतच ज्याचे त्याचे कौशल्य 
पणाला लागत असते. त्या तीन्हीचा विकास हा बालपणापासूनच 
सुरु होणे महत्वाचे ठरते. मानसिक स्वास्थ्यासाठी बालपणापासूनच 
मन:शक्ती वाढवणे आवश्यक असते.

आनंदी 
पहाट

भावनिक, मानसिक आणि 
बौद्धिक विकास आवश्यक

विद्यावाचस्पती विद्यानंद 
संपर्क  क्र. 7709612655

 

आधनुिक केसरी 

मागील सप्टेंबर महिन्यात एका पुस्तक प्रकाशनाच्या 
कार्यक्रमाला उपस्थित राहण्याचा योग आला. हा 
कार्यक्रम नाशिक जिल्ह्यातील मालगेाव यथेे होता. हा 
कार्यक्रम बऱ्याच अर्थान ेआगळावेगळा होता. ज्यांनी हे 
पसु्तक लिहिलं त्या श्रीमती कालिदी हिगं ेया आता सुमारे 
८५ वर्षांच्या आहते. कालिदीताई या राज्य सरकारच्या ' 
आदर्श परुस्कारप्राप्त ' मखु्याध्यापिका आहेत. त्यांचं हे 
पहिलचं पुस्तक आह े' क्रांतिसूर्य हमंेत लक्ष्मण सोमण ' या 
नावाच.ं हमेतं सोमण ह ेकालिदंीताई  हिगं ेयाचें बंध.ू गोवा 

मुक्तीसाठी आपल ंआयषु्य झोकून दणेाऱ्या या शरूवीराच्या 
आयषु्याचा प्रेरणादायी पट या पसु्तकात आपल्याला 
वाचायला मिळतो. 

या वयात सगळे संदर्भ मिळवणं , त ेसगळे तारीखवार 
जळुवणं आणि त्या सगळ्यांना एका प्रेरणादायी चरित्राचं 
रूप दणंे ह ेशिवधनुष्य कालिदिताईंनी या वयात पलेण ंहे 
सगळंच अद्भुत आणि आश्चर्यकारक ! अर्थात या कामात 
त्यांना त्यांच्या कुटंुबीयाचंी मोलाची मदत झाली. खरं तर 
या वयात कोणी काही लिहिण्याचा ध्यास घते नाही. समजा 
कोणाच्या मनात तशी कल्पना आलीच तर कुटंुबीयच 
अशा व्यक्तीला अशा विचारापासून परावृत्त करतात. ' या 

वयात कशाला हे उद्योग करायच े? जमणार आहे का तलुा 
? ' अस ेकाही न म्हणता हिगं ेकुटंुबीयांनी कालिदंीताईना 
प्रोत्साहनच दिल.े कालिदाताईंची कन्या चारुताई आणि 
मलुगा ऍड धनंजय यांनी आपल्या आईला हे चरित्र 
लिहिण्यासाठी सक्रिय पाठिबा दिला. 

' क्रांतिसरू्य हेमतं लक्ष्मण सोमण ' हे पुस्तक वाचताना 
आपण अंतर्बाह्य थरारून जातो. ' स्वतःसाठी जगलास 
तर मलेास आणि दुसऱ्यांसाठी मेलास तर जगलास ' असं 
म्हटलं जात.ं हेमतं सोमण हे अशा व्यक्तींपैकी एक होते की 
ज्यांचं जगण ंदसुऱ्यांसाठी होतं, दशेासाठी होत.ं म्हणनूच 
त्यांची क्रान्तिगाथाअतिशय प्रेरणादायी आहे. (क्रमश:)

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग

 

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८

परमेश्वराकडे कर्तेपण देऊन काळजी सोडून द्यावी
आधुनिक केसरी 

सर्व कर्तेपण परमात्म्याला देऊन, आपण काळजी 
करण्याचे अगदी सोडून द्यावे, आणि सदैव समाधानात 
आणि आनंदात राहावे. जे जे काही घडते आहे ते ते 
परमात्माच आपल्या हिताकरिता करतो आहे, आणि 
आपल्याकडनू ज्या क्रिया होतात त्या आपण करीत नसून 
परमात्माच करीत आहे, अशी प्रत्येक गोष्टीमध्ये आणि 
प्रत्येक क्रियेमध्ये जाणीव आणि भावना ठेवावी. अशी 
भावना ठेवायला कुठे बिघडते ? त्यात अवघड ते काय 
आहे ? प्रयत्‍न अवश्य करावा आणि तो कसून करावा ; 
पण तो परमात्माच सर्व करीत असून, त्यात येणारे यश 
अगर अपयश हे सर्व आपल्या हितासाठीच आहे, अशी 
ठाम भावना ठेवली पाहिजे. अशी ठाम भावना ठेवल्यावर 
काळजीला जागाच कुठे राहिली ? आणि एकदा काळजी 
गेली म्हणजे आपला आनंद हा स्वयंसिद्ध आहेच आहे 
! तो काही दुसर्‍या कुठून मिळवायचा नाही. आनंदाला 
ही काळजी झाकाळून टाकते. थोडक्यात म्हणायचे झाले 
तर असे सांगता येईल की, मीपण, म्हणजेच कर्तेपण 
परमात्म्याला द्यावे, म्हणजे काळजी नाहीशी होते आणि 
निर्मळ आनंद उरतो, आणि अशा स्थितीत नामस्मरण 
चालावे. हेच 'स्वानंदात स्मरण' होय.

आपले कर्तेपण अपुरे आहे. ते आपल्या स्वाधीन नसून 
परमात्म्याच्या स्वाधीन आहे. म्हणून सुखदुःखाची 
बाधा आपल्याला न होता, ती परमात्म्याला झाली 
पाहिजे ! आपल्या सुखदुःखाचा नाश म्हणजेच आपल्या 
कर्तेपणाचा नाश; आणि आपल्या कर्तेपणाचा नाश 
म्हणजेच 'भगवंत करतो' ही भावना होय. आपले होते 
कसे ते पाहा; कर्माच्या सुरुवातीला काळजी लागते; 

कर्म झाल्यावर शेवटी, 'अरे, हेच का फळ मिळाले ?' 
म्हणून काळजी लागते; याप्रमाणे, काळजी करणार्‍या 
मनुष्याला सुख-समाधान केव्हाच मिळत नाही. काळजी 
ही वाळवीसारखी आहे; काही खात असताना तर ती 
दिसत नाही, पण कपडा किंवा पुस्तक खाल्ल्यावर मात्र 
ती दिसते. त्याचप्रमाणे, काळजी आपली निष्ठा कमी 
करीत असते; त्या अवस्थेत ती दिसत नाही, परंतु नंतर 
मात्र ती दिसते. काळजी सोडायची म्हटली तर आजच 
सुटेल, नाहीतर ती केव्हाच सुटणार नाही. भारतीय 
युद्धात, भगवंताने जिथे रथ नेऊन उभा करावा तिथे 
अर्जुनाने बाण मारावे ! अर्जुनाने आपल्या रथाच्या 
दोर्‍या भगवंताच्या हाती दिल्या, त्याचप्रमाणे आपण 
आपल्या जीवनाच्या दोर्‍या भगवंताच्या हाती देऊ या. 
अर्जुनाच्या जागी एखादे बाण मारणारे यंत्र जरी असते 
तरी काम तेच झाले असते. तसे आपण भगवंताचे यंत्र 
बनू या. यंत्राला चालविणारी शक्ति आणि यंत्राकडून 
काम करवून घेणारी शक्ति म्हणजे भगवंत आहे. आपण 
आपल्या मालकावर पूर्ण विश्वास टाकून त्याच्या नामात 
राहू या.
आजचे बोधवचन : आपला देह प्रारब्धावर टाकून, 
साधकाने मजेत त्याच्या सुखदुःखाकडे पाहावे.

- श्री सद्गुरु ब्रह्मचैतन्य गोंदवलेकर महाराज

 गाथा एका शूरवीराची  गाथा एका शूरवीराची 

।। दासबोध स्तवन ।।

जय जय रघुवीर समर्थ
आधुनिक केसरी 

आत्मज्ञान नसताना जीवन जगणे म्हणजे आंधळ्याचा बाजार आहे. 
अज्ञान एक प्रकारची झोप असुन तिच्यामध्ये जीवाला जणू काही 
प्रपंचाचे स्वप्न पडते. संसार हे एक दीर्घ स्वप्न आहे. या संसारी 
जगात माझी बायको माझी मुलगी, मुलगा आप्तस्वकीय हे सगळे 
असतात आपण त्यात गुंतुन पडतो.आपल्याला असलेली संसाराची 

आसक्ती संपता संपत नाही. आत्मज्ञानाचा 
सुर्य मावळल्याने ज्ञानाचा प्रकाश नाहीसा 
झाला. सगळे विश्व अज्ञानरूपी अंधाराने 
भरून गेले. जीव आतबाहेर अज्ञानाने 
व्यापून गेला. नाही सत्वरूपाचे चांदणे,नाही 
ज्ञानाची कवाडे ऊघडी. स्वमग्न अशा 
अवस्थेत सर्व प्रकारच्या भ्रमाने जीव 
वेढढून गेल्यावर सर्वत्र अंधार दिसत 
असताना कुठेही आशा राहिली नसताना 
फक्त आणि फक्त द्रुष्यचं दिसु लागल्याने 

व ते सत्य वाटू लागल्याने स्वस्वरूप अनुभवास येईनासे झाले.  
 देहबुध्दीच्या अहंकाराने देहाभिमान वाटू लागला. अज्ञान रूपातील 
झोप लागल्याने अजूनचं अज्ञानी रहातात. अज्ञानी लोक अशा रितीने 
झोपेतचं मरतात. आणि पून्हा जन्माला आल्या बरोबर झोपी जातात. 
असे अगणित जीव आतापर्यंत आले आणि गेले जन्ममरणाची येरझार 
संपता संपत नाही. यासाठी तरी भगवंताची ओळख होणे गरजेचे 
आहे. "जन्मे न कोणी मरेन कोणी हे जाणावया लागूनी परमार्थाचा 
ऊपाय जाणी शास्त्र कारे कथन केला."अज्ञानाच्या झोपेत खूप 
जीवांनी जन्ममरणाच्या स्वैर ये जा केली. हे कष्ट होऊ नयेत म्हणून 
आत्मज्ञान करून घेतले पाहिजे. आत्मज्ञान समजण्यासाठी आपले 
अध्यात्मिक ग्रंथ वाचावेत त्याच्या शिकवणूकीवर चालावे. तसे 
सात्विक सद्गवर्तन असावे.  
  आत्मज्ञान करून देणारी अध्यात्मविद्या ती मीच होय. प्रकांड 
वादविवाद तो मीचं होय. आता पुढचा विचार लक्ष पूर्वक एका. 
अध्यात्मविद्येमध्ये प्रतिपादन केलेला परमार्थ सांगणारा अद्वेत ग्रंथ 
समजून घेण्यास सोपा नसतो. आपल्या सर्वागाचे कान करणारा 
श्रोताच तो ग्रंथ समजण्यास समर्थ किंवा पात्र होतो. विषय प्रतिपादन 
करताना,ऐकताना ज्याचे मन अत्यंत एकाग्र होऊ शकते त्यालाच 
परमार्थातील अद्वेत ग्रंथ कळू शकतात. 

सौ. उज्ज्वला धर्माधिकारी 
संपर्क  क्र.  7588235646

आधुनिक केसरी 

भवसिंधु हा तो | पार करा ||
माझा देव उभा | पाहा विटेवरी || 
भक्तास हा तारी | सर्वकाळ ||१||
समतेची विट | मोक्षाचे ते द्वार || 
प्रेमभाव स्थिर | त्याचे ठायी ||२||

सावळ्याचे अंगी | शोभे पितांबर || 
आत्मा निरंतर | चरणाशी ||३||

कंठी रूळे माळ | तुळशीची भक्ती || 
नको जीवा सक्ती | संसाराची ||४||

कटेवरी हात | ठेऊनी सांगतो || 
भवसिंधु हा तो | पार करा ||५||

“निरूपण”

डॉ. चन्द्रहासशास्त्री 
सोनपठेकर

आधुनिक केसरी 

अंबा आज माझ्या  
स्वप्नात आली

अबंचे्या कृपचेी बरसात झाली
अबंा आज माझ्यास्वप्नात आली।।
अष्टभुजा की हो ती सिहंावर बसली

लकेराकडे पाहनू खदु्कन हसली
आता सांगा मला भीती हो कसली
रिप ुकरोत किती कुटिल हो चाली।।
साडी तिन ेहिरवी नववारी नेसली
केसात शेवतंी माळ तिन ेमाळली
पाठीवर थाप माझ्यातिन ेमारली
पाठीशी आह ेमी मला म्हणाली।।

पाहताना पापणी माझी ओली
सरल ेत ेशब्द मदं झाली स्वराली
जन्मांतरीची पणु्ये फळा आली

अबंा आज माझ्यास्वप्नात आली।।

क्रांतिसरू्य हमेतं लक्ष्मण सोमण

 आधुनिक केसरी न्यूज  

पुणे : राज्यात येणारे काही महत्त्वाचे प्रकल्प 
परराज्यात गेल्यामुळे विरोधकांकडून सत्ताधाऱ्यांवर 
सडकून टीका केली जात आहे. असे असतानाच 
आता केंद्र सरकारने पुण्यातील रांजणगाव येथे 
इलेक्ट्रॉनिक मॅन्युफॅक्चरिंग क्लस्टर उभारण्यास 
मंजुरी दिली आहे. याअंतर्गत पुण्यातील रांजणगाव 
येथे साधारण २००० कोटी रुपयांची गुंतवणूक 
केली जाणार आहे. तशी माहिती उपमुख्यमंत्री 
देवेंद्र फडणवीस यांनी दिली आहे. उपमुख्यमंत्री 
देवेंद्र फडणवीस यांनी केंद्र सरकारने पुण्यातील 
रांजणगाव येथे इलेक्ट्रॉनिक मॅन्युफॅक्चरिंग क्लस्टर 
उभारण्यास मान्यता दिल्याची माहिती दिली आहे. 
या प्रकल्पांतर्गत साधारण २ हजार कोटी रुपयांची 
गुंतवणूक केली जाणार आहे. इलेक्ट्रॉनिक्स उद्योगांशी 
संबंधित असलेल्या राष्ट्रीय धोरणांतर्गत राज्यात हे 
क्लस्टर उभे राहणार आहे. या प्रकल्पामुळे राज्यात 
साधारण ५००० हजार रोजगारनिर्मिती होणार 
असल्याचा दावा करण्यात येतोय. तसेच हा प्रकल्प 
रांजणगावमधील २९७.११ एकर परिसरात उभा 
राहणार असून त्यासाठी ४९२.८५ कोटी रुपये खर्च 

केले जातील. आगामी ३२ महिन्यांत हा प्रकल्प 
उभा राहील, अशी माहिती फडणवीस यांनी दिली 
आहे. या इलेक्ट्रॉनिक क्लस्टरबाबत केंद्रीय माहिती 
तंत्रज्ञान राज्यमंत्री राजीव चंद्रशेखर यांनी अधिक 
माहिती दिली आहे. महाराष्ट्र राज्यातील रांजगणगाव 
येथे इलेक्ट्रॉनिक क्लस्टरची उभारणी करण्यात 
येणार आहे. मागील दोन ते तीन महिन्यांपासून 
देवेंद्र फडणवीस तसेच मुख्यमंत्री एकनाथ शिंदे 

या प्रकल्पासाठी पाठवपुरावा करत आहेत. याच 
कारणामुळे हा प्रकल्प मंजूर करण्यात आला आहे. 
इलेक्ट्रॉनिक उपकरण निर्मितीचे क्षेत्र खूप मोठे आहे. 
यामध्ये काम करण्यासाठी खूप वाव आहे. एखादा 
प्रकल्प दुसऱ्या राज्यात गेला असेल तर, फार मोठा 
फरक पडणार नाही. या प्रकल्पामुळे हजारो, लाखो 
रोजगार निर्माण होणार आहेत, असे राजीव चंद्रशेखर 
यांनी सांगितले आहे.

पुण्यात २००० कोटींचा प्रकल्प : फडणवीस
केंद्र सरकारकडून ‘इलेक्ट्रॉनिक मॅन्युफॅक्चरिंग क्लस्टर’ला मंजुरी

डाॅ़  श्रीकृष्ण वाकळेडाॅ़  श्रीकृष्ण वाकळे डाॅ़  मनीषा वाकळेडाॅ़  मनीषा वाकळे

पवननगर, खुलताबाद रोड, फुलंब्री

दीपावलीनििमत्त सर्वांना हार्दिक शुभेच्छा!

दीपावलीनििमत्त सर्व शेतकरी बांधवांना हार्दिक शुभेच्छा

सत्तरी ओलांडलेल्या शिवभक्त रंगनाथ महाराजांच्या भिक्षा झोळीला उदंड प्रतिसाद
श्रीक्षेत्र संगमेश्वर महादेव मंदिराच्या विकासाचे पूर्ण होणार स्वप्न

 आधुनिक केसरी न्यूज  

गोकुळसिंग राजपूत
सोयगाव : जामनेर तालुक्यातील पहूर 
येथील भक्त ऐसे जाणा जे देही उदास
गेले आशा पाश निवारुनी ॥ विषय तो 
त्यांचा झाला नारायण नावडे जनधन माता 
पिता ॥ निर्वाणी गोविंद असे मागेपुढे काहीच 
साकडे पडो नेदी ॥ तुका म्हणें सत्य कर्मा 
व्हावे साह्य घातली भर नरका जाणे ॥ 
या जगद्गुरु  संत तुकाराम महाराजांच्या 
अभंगाप्रमाणे आपण समाजाचे एक देणं 
लागतो, या कृतार्थ भावनेतून संपूर्ण 
जीवनपुष्प शिवभक्तीत समर्पित करून 
सत्तरी पार केलेल्या शिवभक्त रंगनाथ 
महाराज यांनी निसर्ग सौंदर्याने नटलेल्या 
श्रीक्षेत्र संगमेश्वर महादेव मंदिराच्या 
जीर्णोद्धार व परिसर विकासाच्या ध्येयाने 
प्रेरित होऊन केलेल्या आजीवन भिक्षा 
झोळी संकल्पास भाविकांचा उदंड प्रतिसाद 
मिळत आहे.  पहूर - शेंदुर्णी मार्गावर देवळी 

आणि गोगडी या पवित्र नद्यांच्या संगमावर 
श्री क्षेत्र संगमेश्वर महादेव मंदिर वसले 
आहे. या संगमावर स्नान करून महादेवाची 
मनोभावे प्रार्थना केल्यास  मनोकामना पूर्ण 
होतात, अशी भाविकांची श्रद्धा आहे. सन 
१९९१ मध्ये मंदिराचे पुजारी शिवभक्त 
रंगनाथ महाराज यांनी ४२ दिवसांचे 
मौनव्रत अनुष्ठान करून लोकवर्गणीतून 
सुंदर मंदिर उभारले. सहाय्यक धर्मदाय 
आयुक्तांनी सन २००६ मध्ये श्री क्षेत्र 
संगमेश्वर महादेव मंदिर विश्वस्त संस्थेस 
ई .१०८६ नुसार नोंदणी करण्यात आली 
आहे. दरवर्षी महाशिवरात्री निमित्त मोठा 
उत्सव साजरा केला जातो . देवळी व 
गोगडी नद्यांवर घाट बांधणे, मंदिरासमोर 
असलेल्या खुल्या भूखंडावर संत निवास, 
सभा मंडप, पिण्याच्या पाण्याची सोय, 
वृक्षारोपण, बालोद्यान,  कंम्पाऊंड, परिसर 
सुशोभीकरण करणे, गोशाळा उभारणे, 
बाल संस्कार केंद्र, ध्यान केंद्र , धार्मिक 
ग्रंथालय उभारणे,  मंदिराचे संवर्धन आणि 

संरक्षण करणे,  यात्रोत्सवासाठी मैदान 
तयार करणे, व्यायाम शाळा उभारणे , 
भाविकांसाठी भक्तनिवास आदी विकास 
कामांसाठी  विजयादशमीपासून मंदिराचे 
पुजारी व श्री क्षेत्र संगमेश्वर महादेव 
मंदिर ट्रस्टचे अध्यक्ष  शिवभक्त रंगनाथ 
महाराज यांनी केलेल्या आजन्म भिक्षा झोळी 
संकल्प भाविकांचा उदंड प्रतिसाद मिळत 
आहे. सत्तरी ओलांडलेल्या महाराजांनी 
प्रचंड उत्साहाने संकल्प केला असून 
सायकलद्वारे ते शंखनाद करीत गावांत 
आणि पंचक्रोशीत भिक्षा मागत आहेत. 
आज पर्यंत कोणत्याही शासकीय योजनेचा 
लाभ मंदिराला मिळालेला नसून केवळ 
लोकसहभागातूनच मंदिर विकासाचे कार्य 
शिवभक्त रंगनाथ महाराज यांच्या अविरत 
परिश्रमाने  पूर्णत्वास जात आहे . भाविकांनी 
सढळ हाताने मदत करण्याचे आवाहन श्री 
क्षेत्र संगमेश्वर महादेव मंदिर ट्रस्टने केले 
आहे. महाराजांनी सुरू केलेल्या कार्यास 
पंचक्रोशीतून मदत मिळत आहे.

 आधुनिक केसरी न्यूज  

औरंगाबाद : कोल्हापूर व सांगली येथे संपर्ण झालेल्या एसएनडीटी महिला 
विद्यापीठाच्या अखिल भारतीय अंतर महाविद्यालयीन खो-खो स्पर्धेत 
औरंगाबादच्या ऐईवीपीएम वुमन्स कॉलेजच्या संघाने कांस्यपदक पटकावले. 
एसएनडीटी महिला विद्यापीठाशी देशभरात संलग्न असणाऱ्या 
महाविद्यालयांच्या विद्यार्थिनींसाठी या अंतर महाविद्यालयीन स्पर्धा आयोजित 
करण्यात आल्या होत्या. देश पातळीवर संपर्ण झालेल्या या स्पर्धेत औरंगाबाद 
सिडको येथील ऐईवीपीएम वुमन्स कॉलेजच्या संघाने गुजरातच्या पी.एम.
शाह कॉलेजच्या संघाचा पराभव करत तिसरे स्थान प्राप्त करून कांस्यपदक 
पटकावले. ऐईवीपीएम वुमन्स कॉलेजच्या संघात मयुरी सोनेट, धनश्री 
पवार, गायत्री भोसले, अमृता माने, सीमा खान, प्रांजल सोनवणे, राजनंदनी 
वाघमारे, आरती वाडेकर, गायत्री असाळकर, काजल काळे आणि रेणुका 
कपाळे ह्या खेळाडूंचा समावेश होता तर चांगल्या खेळाचे प्रदर्शन केल्यामुळे 
मयुरी, धनश्री, गायत्री, राजनंदनी आणि सीमा ह्या खेळाडूची निवड 
मध्यप्रदेशातील डॉ.हरिसिंग गौर विद्यापीठाच्या वतीने ७ ते १० नोव्हेंबर 

दरम्यान आयोजित करण्यात येणाऱ्या अखिल भारतीय आंतर विद्यापीठ 
खो-खो स्पर्धेत सहभागी होणाऱ्या एनडीटी महिला विद्यापीठाच्या संभव संघात 
करण्यात आलेली आहे. या सर्व खेळाडूंना ऐईवीपीएम वुमन्स कॉलेजच्या 
क्रीडा संचालिका डॉ.मानसी बर्दापूरकर व खो-खो कोच विनायक राऊत 
यांचे मार्गदर्शन लाभेले असून कॉलेजच्या संचालिका डॉ.केजल भारसाखळे, 
प्राचार्य डॉ.मिलिंद उबाळे तसेच महाविद्यालयाच्या शिक्षक व शिक्षकेतर 
कर्मचाऱ्यांनी सर्व खेळाडूंचे अभिनंदन केले आहे. 

खो-खोत एईव्हीपीएम कॉलेजला कांस्यपदक

 आधुनिक केसरी न्यूज  

मुंबई : येथे होणाऱ्या ज्युनिअर मुलांच्या 
राज्यस्तरीय बॉक्सिंग स्पर्धेसाठी औरंगाबाद 
संघाची घोषणा शहर संघटनेचे सचिव पंकज 
भारसाखळे यांनी केली. 
विभागीय क्रीडा संकुलाच्या बॉक्सिंग हॉलमध्ये 
नुकत्याच झालेल्या निवड चाचणी स्पर्धेतून 
औरंगाबाद शहराचा बॉक्सिंग संघ निवडण्यात 
आला. विविध बचत गटात विजय ठरलेला 

खेळाडूंचा औरंगाबाद शहर बॉक्सिंग संघात 
समावेश करण्यात आला असून, ४४-४६ 
किलो: पार्थ देशमुख, ४६-४८ किलो: अनिकेत 
मोरवाल, ५०-५२ किलो: अथर्व काळे, ५२-५४ 
किलो: पार्थराज मोठे, ५४-५७ किलो: अमित 
दाभाडे, ५७-६० किलो: मुकेश असेकर आणि 
६०-६३ किलो वजन गटात दर्शन भुरेवाले यांचा 
समावेश असून संघाच्या प्रशिक्षकपदी राहुल 
टाक  यांची नियुक्ती करण्यात आली आहे.

राज्यस्तरीय बॉक्सिंग स्पर्धेसाठी संघ जाहीर

मोरबी दरु्घटना
आधुनिक केसरी 

गजुरातच्या मोरबी शहरात रविवारी संध्याकाळी 
मच्छू  नदीवरील पूल कोसळून भीषण दरु्घटना घडली 
आहे. या दरु्घटनेत १३३ जणांहून जास्त लोकांचा मृत्यू 
झाला आहे. झुलता पूल म्हणून प्रसिद्ध असलेल्या 
या ठिकाणी पर्यटकांनी एकाचवेळी मोठी गर्दी केली 
होती. या दरु्घटनेनंतर लष्कर, वायू दल, नौदलासह 
एनडीआरएफकडून मोठ्या प्रमाणावर बचाव कार्य 
राबवण्यात येत आहे. अग्निशमन दलाच्या जवानांकडूनही 
नदीपात्रात शोधमोहीम सुरू आहे. या घटनेच्या 
तपासासाठी उच्चस्तरीय समितीची स्थापन करण्यात 
आली आहे, अशी माहिती गजुरातचे गहृमंत्री हर्ष संघवी 
यांनी दिली आहे. घटनेतील मृतांच्या नातेवाईकांना 
पंतप्रधान राष्ट् रीय सहाय्यता निधीमधून दोन लाखांचे 
सानुग्रह अनुदान जाहीर करण्यात आले आहे. तर 
गजुरातच्या मुख्यमंत्र्यांनीही मृतांच्या नातलगांना चार 
लाख तर जखमींना प्रत्येकी ५० हजारांची मदत जाहीर 
केली आहे. दरम्यान, मच्छू  नदीवरील हा पूल जवळपास 
सात महिन्यांआधी दरुुस्तीसाठी बंद करण्यात आला 
होता. त्यानंतर २६ ऑक्टोबरला गजुराती नववर्ष दिनी हा 
पूल पर्यटकांसाठी खुला करण्यात आला होता. मोरबी 
नगरपालिकेच्या ‘फिटनेस’ प्रमाणपत्राशिवाय हा पूल 
खुला करण्यात आल्याची माहिती समोर आली आहे. 
या पुलाची दरुुस्ती आणि व्यवस्थापनाचे कंत्राट ‘ओरेवा’ 
समुहाला १५ वर्षांच्या कालावधीसाठी देण्यात आले होते. 
मोरबी शहरातील मच्छू  नदीवरील हा पूल २३० मीटर लांब 
होता. गजुरातमधील हे ठिकाण पर्यटकांच्या आकर्षणाचे 
कें द्रबिदं ूहोते. या पुलाला दररोज शेकडो लोक भेट देत 
होते. उत्तराखंडमध्ये गगंा नदीवर बांधण्यात आलेल्या 
‘राम आणि लक्ष्मण झुला’च्या धर्तीवर या पुलाची निर्मिती 
करण्यात आली होती. मोरबी शहराचे माजी शासक 
वाघजी ठाकोर यांनी १४३ वर्षांआधी हा पूल बांधला होता. 
ठाकोर यांच्यावर वसाहतवाद्यांचा प्रभाव होता. दरबारगड 
ते नजरबाग पॅलेसपर्यंत कलात्मक आणि तांत्रिकदृष्टया 
अत्याधुनिक पूल बांधण्याचा मानस त्यांनी पूर्ण केला. २० 
फेब्रुवारी १८७९ रोजी मुंबईचे तत्कालीन गव्हर्नर रिचर्ड 
टेंपल यांच्या हस्ते या झुलत्या पुलाचे पहिल्यांदा उद्घाटन 
करण्यात आले होते. या पुलाच्या बांधकामातील साहित्य 
इंग्लंडमधून आयात करण्यात आले होते. तेव्हा हा पूल 
बांधण्यासाठी साडेतीन लाखांचा खर्च आला होता. २००१ 
मध्ये झालेल्या भूकंपात या पुलाचंही नुकसान झाले होते. 
दरुुस्तीसाठी हा पूल यावर्षी मार्चपासून सात महिने बंद 
होता. रविवारी घडलेल्या दरु्घटनेच्या पाच दिवसांआधी २६ 
ऑक्टोबरला हा पूल पुन्हा सुरू करण्यात आला होता. या 
पुलाच्या दरुुस्तीचे आणि व्यवस्थापनाचे कंत्राट ‘ओरेवा’ 
कंपनीला १५ वर्षांच्या कालावधीसाठी देण्यात आले होते. 

वैद्यकीय शिक्षण मराठीतून दिल्याने मराठीचे संवर्धन होईल...
आधुनिक केसरी 

वैद्यकीय शिक्षण आता मराठी भाषेतून मिळणार असल्याने मराठी भाषेला बळ तर मिळेलच या मराठी भाषेचे जतन व सवर्धन होण्यास होईल..वैद्यकीय शिक्षणात मराठी भाषा रूढ होईल. मराठी शब्दांचा 
वापर होईल. यामुळे मराठी भाषा समृद्ध होईल. आजच्या वैश्विकीकरणाच्या युगात मायबोली मराठी भाषेचे जतन व संवर्धन करीत तिला गतवैभव मिळवून देणे ही काळाची गरज आह.े याकरिता प्रत्येक 
क्षेत्रात मराठी भाषेचा आग्रह करीत त्याचा अंगीकार करण्याची गरज आह.ेवैश्विकीकरणाच्या या युगात इंग्रजी व हिदंी या भाषेच्या अतिवापरामुळे मराठी भाषेचे अस्तित्व हरवत चालले आह.े काळाच्या 
ओघात गडप होत असलेल्या संस्कृ त भाषेच्या अस्तित्वावर निर्माण झालेल्या प्रश्नचिन्हाप्रमाणे मराठी भाषेची अवस्था होऊ नये, याकरिता प्रत्येक क्षेत्रात मराठी भाषेचा अंगीकार करण्याची गरज आह.े

आधुनिक केसरी 

31 ऑक्टोबर हा दिवस राष्ट् रीय एकता दिवस म्हणून पाळला जातो. 2014 मध्ये नरेंद्र मोदी यांच्या नेततृ्वात 
सरकार  स्थापन झाल्यानंतर त्यांनी भारतात संस्थानांचे विलीनीकरण करणारे सरदार वल्लभभाई पटले यांच्या 
जयंतीनिमित्त त्या दिवसाला राष्ट् रीय एकता दिवस म्हणून घोषित केले व तवे्हापासून हा दिवस देशभरामध्ये राष्ट् रीय 
एकता दिवस म्हणून साजरा केला जात आह.े

राष्ट्रीय एकात्मतेचे पुजारी

1947 साली देश स्वतंत्र होणार हे निश्चित झाले होते. भारत 
आणि पाकिस्तान असे दोन देश भारताच्या अंगभंगातून तयार 
होणार होते. परंतु त्यावेळेसचा भारत हा 565 संस्थानांमध्ये 
विभाजित असलेला भारत होता. इंग्रजांना या देशाचे तुकडे 
तुकडे करूनच जायचे होते. त्यामुळे भारत जो विविध 
संस्थानांमध्ये विभागलेला होता त्या संस्थानिकांना इंग्रज 
सरकारने भारतात राहावे किंवा पाकिस्तानात सामील व्हावे 
हा अधिकार दिला होता. मुस्लिम लीग, संस्थानांनी भारतात 
सामील होऊ नये यासाठी प्रयत्नरत होती. पाकिस्तान सुद्धा 
जो भूभाग आजच्या भारतामध्ये आहे परंतु तेथील जनता 
मुस्लिम आहे अशा ठिकाणी त्या संस्थानिकांशी बोलून 
त्यांनी पाकिस्तानात सामील व्हावे यासाठी त्यांचे मन 
वळवीत होता. परंतु असे झाल्यास भौगोलिक दृष्ट्या ते 
सोयीचे नव्हते. त्यामुळे भारताला कसोशीने प्रयत्न करून 
आपल्या भूभागात राहणाऱ्या सर्व संस्थांनां ना भारतात 
विलीन करण्यास राजी करणे हे एक मोठे आव्हान होते. 
यासंदर्भात सरदार वल्लभभाई पटेल यांनी फार मोलाची 
व मोठी भूमिका पार पाडली. ते देशातील विविध संस्थांनां 
ना व त्यांच्या महाराजांना भेटले. भारतात राहणे हे तुमच्या 
कसे हिताचे आहे हे त्यांनी प्रत्येकाला समजावून सांगितले 
व विलीनीकरण करण्यासाठी त्यांचे मन वळविण्याचे कार्य 
केले. त्यांनी संस्थानिकांना पाठविलेल्या पत्रात ते म्हणतात, 
आम्ही संस्थानांकडून केवळ तीन विषयाचा अधिकार 
मागत आहो. या पलीकडे काही नाही. भारतीयांपैकी काही 
जण हे ब्रिटिश प्रांतात राहतात तर काहीजण हे संस्थानात 
राहतात हा निव्वळ एक अपघात आहे. आपल्या सर्वांची 
संस्कृती एक आहे. आपण रक्ताने व हृदयाने एकमेकांचे 
भाऊ आहोत.एकसंघ आहोत. मातृभूमीवरच्या प्रेमाने एकत्र 
येऊन आपल्याला आपले कायदे बनवायचे आहेत. आज 
आपण इतिहासाच्या निर्णयक ठिकाणी उभे आहोत. एकत्र 
न येण्याच्या दोषामुळे आपण यापूर्वीही परकीयांचे गुलाम 
झालेलो आहोत. आता ही सुवर्णसंधी आपण सोडू नये. 
ही संधी जर आपण गमावली तर येणाऱ्या भावी पिढ्या 
आपल्याला शाप दिल्याशिवाय निश्चितच राहणार नाही. 
ब्रिटिशांच्या काळात या देशांमध्ये एकत्रित शासन पद्धती 
निर्माण झालेली आहे. संघराज्यापासून आपण कुठेही पळून 
जाऊ शकणार नाही. जर आपण विलीन झालो नाही तर 
आपण संपून जाऊ शकतो हा धोका आपण लक्षात घेतला 
पाहिजे. त्यानंतर देशभरातील संस्थानिकांना दिल्ली येथे 
एका परिषदे करता बोलविण्यात आले. त्यामध्ये त्या सर्वांना 
संबोधित करून त्यांची मने वळविण्यात आली. त्यांच्या 
मनातील शंका कुशंका दूर करण्यात आल्या व त्यांची 
विलीनीकरणावर सही घेण्यात आली. केवळ 40 दिवसांमध्ये 
560 संस्थांनां ना स्वतंत्र भारतामध्ये सामील करण्याचा 
महापराक्रम ज्यांनी केला ते सरदार वल्लभभाई पटेल होते.
आजच्या पाकिस्तानातील बहावलपूर नावाचे एक मुस्लिम 
बहुल संस्थान होते. तेथील नवाबाने सरदार पटेल यांना पत्र 

पाठवून भारतात विलीन होण्यास होण्याची इच्छा दर्शविली. 
परंतु भौगोलिक दृष्ट्या त्यांनी पाकिस्तानात विलीन झाले तर 
बरे होईल असे वाटून सरदार पटेल यांनी त्यांना तुमची प्रजा 
ही बहुसंख्य मुस्लिम आहे व भौगोलिक दृष्ट्या पाकिस्तान 
तुम्हाला जवळचा पडेल असे सांगून त्यांना पाकिस्तानात 
विलीन होण्यास सांगितले. म्हणजे सरदार पटेल यांची 
महत्त्वाकांक्षा ही साम्राज्यवादी नव्हती. जो मिळेल त्याला 
भारतात  सामील करून घ्या असे त्यांनी केले नाही. तर 
नैसर्गिक न्यायानुसार ज्याने जेथे सामील व्हायला पाहिजे तेथे 
सामील होण्यावरच त्यांनी भर दिला.
 जोधपूरचे महाराज हे पाकिस्तानात जाण्याच्या मताचे होते. 
परंतु त्यांना सरदार पटेल यांनी सांगितले की महाराज तुम्ही 
हिंदू आहात व आपली प्रजा सुद्धा बहुसंख्य हिंदूच आहे. 
अशा परिस्थितीत आपण पाकिस्तानात सामील होण्याचा 
निर्णय घेऊन आपल्या प्रजेला संकटामध्ये लोटू नका. सरदार 
पटेल यांच्या बोलण्याचा त्यांच्यावर परिणाम झाला व जोधपुर 
भारतात सामील झाले. जुनागढ चा नवाब हा मुसलमान 
होता आणि जुनागढची प्रजा हिंदू होती. तरीही अट्टाहासाने 
नवाबाने पाकिस्तानामध्ये विलीनीकरण स्वीकारले. यामुळे 
प्रजेमध्ये असंतोष निर्माण झाला.  त्यामुळे जुनागढ संस्थान 
हे थोड्याशा कुरबुरीनंतर भारतात विलीनीकरण होण्यास 
राजी झाले. हैदराबादचा नवाब सुद्धा पाकिस्तानात जाण्यास 
उत्सुक होता. परंतु हैदराबादची 80% जनता हिंदू होती. 
ती भारतात राहण्यास उत्सुक होती. तरीही नवाब मानत 
नव्हता. त्यामुळे पोलीस कारवाईच्या नावाने सरदार पटेल 
यांनी आपले लष्कर हैदराबाद मध्ये पाठविले व हैदराबादचा 

कब्जा करून विलीनीकरणावर नवाबाची स्वाक्षरी घेतली.
काश्मीर ची जनता मुसलमान होती. परंतु राजा हरिसिंह हे 
हिंदू होते. ते पाकिस्तान व भारतात कुठेही जाऊ इच्छित 
नव्हते. त्यांना तटस्थ राहायचे होते. परंतु 1947 साली देश 
स्वतंत्र झाल्यानंतर पाकिस्तानने काश्मीरवर आक्रमण केले. 
काश्मीर मध्ये पाकिस्तानची फौज शिरली. एका दिवसाचा 
जरी उशीर झाला तरी पाकिस्तानी फौज श्रीनगर मध्ये 
पोहोचेल व संपूर्ण काश्मीरचा ताबा घेईल अशी परिस्थिती 
निर्माण झाली. त्यावेळेला महाराजा हरीसिंह यांनी सरदार 
पटेल यांची मदत मागितली. परंतु सरदार पटेल आपल्या 
निर्णयावर ठाम होते. ते हरीसिंह यांना म्हणाले की तुम्ही 
भारतात विलीनीकरणावर स्वाक्षरी करीत असाल तरच 
भारत सरकार तुमची मदत करेल. अन्यथा पाकिस्तानी 
सैन्य तुम्हाला बळाने गिळंकृत करून पाकिस्तानात तुम्हाला 
विलीन व्हायला बाध्य करेल. सरते शेवटी महाराजा हरीसिंह 
हे मानले व त्यांनी विलीनीकरणावर स्वाक्षरी केली. त्यानंतर 
भारत सरकारने आपली सेना श्रीनगर मध्ये पाठविली व त्या 
सैन्याने पाकिस्तानी सैन्याचा पराभव करीत काश्मीरचा जो 
भूभाग पाकिस्तानी सैन्यांनी जिंकला  होता त्याला पुन्हा एकदा 
जिंकून घेतले. परंतु युद्धविराम झाला त्यावेळेला काही भाग 
हा पाकिस्तानच्या ताब्यात होता तो त्यांच्याकडेच राहिला व 
त्याला आज आपण पाक व्याप्त काश्मीर असे म्हणतो.
एका काश्मीरला भारतामध्ये ठेवणे आपल्याला आजही इतके 
जड जाते आहे तर 560 संस्थानांना ज्यांनी भारतामध्ये 
विलीन करून घेतले ते व्यक्ती किती मोठे असतील याचा 
आपण अंदाज घेऊ शकतो.  अशा सरदार पटेल यांची 
आज जयंती आहे. त्यानिमित्य राष्ट्रीय एकतेची शपथ सुद्धा 
घेतली जाते. त्या शपथेमध्ये मी देशाच्या एकते करता, 
अखंडते करता व सुरक्षे करता प्रयत्न करेल व हा संदेश मी 
लोकांमध्ये सुद्धा पसरवेल अशा पद्धतीची शपथ घेतली जाते. 
त्यामध्ये पुढे असेही म्हटले जाते की मी देशाच्या आंतरिक 
सुरक्षे करता सुद्धा प्रयत्न करेन. देशाच्या स्वातंत्र्यानंतर 
भारताने आजपर्यंत आपल्या शेजाऱ्यांशी पाच  युद्ध लढलेली 
आहेत. आमच्या देशाच्या सीमा या शत्रू राष्ट्रांनी घेरलेल्या 
सीमा आहेत. देशाच्या सीमेची सुरक्षा सीमेवर तैनात असलेले 
सैनिक करतील परंतु देशांमध्ये सुद्धा आतंकवादी, नक्षलवादी 
असे लोक कारवाया करीत असतात. यांच्यापासून सुद्धा 
देशाच्या आंतरिक सुरक्षेला मोठा धोका आहे. एक नागरिक 
म्हणून आपण या आंतरिक सुरक्षेवर लक्ष ठेवले पाहिजे व 
जिथे कुठे देशाच्या एकतेला अखंडतेला व सुरक्षेला बाधक 
गोष्टी आपल्या लक्षात येतील त्या आपण योग्य सरकारी 
यंत्रणांच्या लक्षात आणून दिल्या पाहिजे व त्याच्यासाठी 
जनजागृती सुद्धा केली पाहिजे. देशाची एकता व अखंडता 
हे केवळ सरकारचे, सैन्याचे व पोलिसांचे काम नाही एक 
नागरिक म्हणून माझाही यात सहभाग आवश्यक आहे. अशा 
पद्धतीची भावना राष्ट्रीय एकता दिवसाच्या निमित्ताने आपण 
मनामनामध्ये व जनाजनामध्ये निर्माण केली पाहिजे.

अमोल पसुदकर 
संपर्क  क्र. 9552535813

महाराष्ट्र सरकारने वैद्यकीय शिक्षण मराठीतून उपलब्ध करून 
देण्याचा जो निर्णय घेतला तो खरचं स्वागतार्ह आहे.मराठी 
माध्यमातून शिक्षण घेणाऱ्या विद्यार्थ्यांना डॉक्टर होण्याचं स्वप्न 
पूर्ण करताना इंग्रजी भाषेमुळे जीवतोड मेहनत घ्यावी लागते. 
डॉक्टर होण्याचं स्वप्न पाहणाऱ्या विद्यार्थ्यांना खूप मोठा दिलासा 
देणारा निर्णय शिंदे-फडणवीस सरकारने घेतला आहे. 
सरकारच्या या निर्णयामुळे ग्रामीण भागातील विद्यार्थ्यांना मराठी 
भाषेत वैद्यकीय शिक्षण घेणे अधिक सोपे होणार आहे. २०२३ 
या नव्या शैक्षणिक वर्षापासून ही सुविधा उपलब्ध करुन दिली 
जाणार आहे.या निर्णयामुळे एमबीबीएससह आयुर्वेद, होमिओपॅथी, 
दंतचिकित्सा, नर्सिंग, फिजिओथेरपी यांसारखे अभ्यासक्रम 
विद्यार्थ्यांना मराठीतून शिकता येणार आहेत.
२०२३ च्या शैक्षणिक वर्षांपासून हे अभ्यासक्रम मराठीतून 
उपलब्ध केले जाणार आहेत. विशेष म्हणजे मराठीतून वैद्यकीयचे 

शिक्षण घेणे बंधनकारक राहणार नाही. इंग्रजी की मराठी जे 
सोईस्कर पडेल असे माध्यम निवडण्याचा पर्याय विद्यार्थ्यांना 
दिला जाणार आहे.मध्य प्रदेशनंतर आता महाराष्ट्रात राज्य भाषेत 
म्हणजेच मराठी भाषेत वैद्यकीय शिक्षण देण्याचा सरकारचा प्रयत्न 
असून सर्वच पॅथी, एमबीबीएसपर्यंतचा अभ्यासक्रम हा मराठीत 
देण्याचा आमचा प्रयत्न होणार आहे.
महाराष्ट्रामध्ये एमबीबीएसचे शिक्षण देण्यासाठी एकूण ६२ 
महाविद्यालये आहेत. त्यात १०,०४५ विद्यार्थी शिक्षण घेतात. 
यामध्ये सरकार आणि महापालिकेची २७, खासगी २०, अभिमत 
विद्यापीठ १२ तर केंद्र सरकारच्या अखत्यारीतील ३ मेडिकल 
कॉलेजेस आहेत. पंतप्रधान नरेंद्र मोदी यांनी घोषित केलेल्या 
नवीन शैक्षणिक धोरणाचा एक भाग म्हणून वैद्यकीय शिक्षण 
प्रादेशिक भाषेतून देण्याचा निर्णय घेण्यात आला होता. त्यानुसार 
आता महाराष्ट्रातही वैद्यकीय शिक्षण मराठी भाषेतून उपलब्ध केले 

जाणार आहे.
मराठीच्या अस्तिवावर सर्वाधिक कारणीभूत ठरणारा घटक 
म्हणजे मराठी मातृभाषा असणाऱ्या वर्गाचा 'शिक्षणाच्या माध्यमा' 
विषयी झालेला गोड गैरसमज . आज स्पर्धेत टिकायचे असेल 
तर  इंग्रजीचे ज्ञान असणे अत्यंत -अत्यंत आवश्यक आहे आणि 
चांगली इंग्रजी हि तेंव्हाच येऊ शकते जेंव्हा इतिहास -भुगोलासहीत 
सर्व विषयाचे शिक्षण हे इंग्रजीत(च ) होणे अनिवार्य अशी धारणा 
सर्व समाजाची झाली आहे . इंग्रजीच्या ज्ञानप्राप्तीसाठी  सरसकट 
शिक्षणाचे माध्यम म्हणून इंग्रजीची अनिवार्यता स्वीकारण्यात 
झालेली गल्लत हा मराठीच्या अस्तीवावरील यक्षप्रश्न आहे. 
 अर्थातच मराठी माध्यमाच्या शाळा तो विश्वास समाजास देण्यात 
कमी पडल्या हेही नाकारता येणार नाही  . इंग्रजी येण्यासाठी 
इंग्रजी भाषेतून संपूर्ण शिक्षण घेण्याची खरेच आवश्यकता आहे 
का? किंवा इंग्रजी भाषेतून शिक्षण घेतल्यावरच इंग्रजी येते असे 

आहे का? आणि इंग्रजी माध्यमातून शिक्षण पूर्ण केल्यावर ते 
येतेच असे आहे का? याचा सारासार विचार व्हायला हवा दुर्दैवाने 
साधनालाच साध्य मानण्याच्या गैरसमजामुळे 'इंग्रजी माध्यमाचे 
अंधानुकरण' होताना दिसते आहे. 
शालेय शिक्षणातील मराठी माध्यम दिवसेंदिवस संपत चलले 
आहे. धनदांडग्यांच्या शाळा, इंटरनॅशनल आणि वर्ल्ड स्कूल्स, 
त्यांच्या अभ्यासक्रमात मराठी विषय नसला तरी सहज आपले 
बस्तान बसवत आहेत. फ्रेंच-जर्मन सारख्या विषयांनी तिथे 
मराठीचा अवकाश गिळंकृत केला आहे. मराठी शाळांच्या 
मान्यतांसाठीचा राज्यव्यापी लढा २०१०सालात उभा राहिला.मात्र  
धनदांडग्यांच्या व सरकारच्या अनास्थेमुळे मराठी भाषेवर 
अवकळा आली.या पार्श्वभूमीवर सरकारने घेतलेला निर्णय 
स्वागतार्ह आहे. यामुळे मराठी भाषा समृद्ध होईल.. मराठी भाषेचे 
जतन होईल.!

डॉ. सुधीर अग्रवाल 
संपर्क  क्र. 9561594306



आधुनिक केसरी 

उर्जेच्या गरजा पूर्ण करण्यासाठी बहुतके पारंपारिक स्त्रोतांचा वापर केला जातो, ज्यामध्ये पटे्रोलि यम उत्पादने, कोळसा, वायू, लाकूड, शेण, कृषी गवत इ.  जीवाश्म इंधने, जी हजारो 
वर्षे पथृ्वीखाली गाडल्या गलेेल्या वनस्पती आणि प्राण्यांच्या जीवाश्मांपासून मिळवली जातात. मात्र त्यांचा साठा मर्यादित  आह.े काळाच्या ओघात, ऊर्जेच्या गरजा वाढत आहते 
आणि या स्त्रोतांची परिस्थिती संपषु्टात येत आह.े  अशा स्थितीत भारतासह जगभरात ऊर्जेचे संकट गडद होत आह.े याव्यतिरिक्त, जीवाश्म इंधन पर्यावरण प्रदूषित करत आहते.  
पारंपारिक संसाधनांमधून मिळविलेल्या विजेच्या सतत वाढणाऱ्या किमती आणि जगभरातील पर्यावरण रक्षणाबाबत वाढती जागरूकता यामुळे अक्षय ऊर्जा (रिन्यूएबल एनर्जी) 
किवा हरित ऊर्जेची (ग्रीन एनर्जी) मागणी वाढत आह.े

सौर ऊर्जेचा महत्त्वाकांक्षी प्रकल्प : 'एक सूर्य, एक जग, एक ग्रीड'

मव्ह लेकरू बी शिकाय पाईजे...
आधुनिक केसरी 

प्रत्येक आई बापाला वाटत की जरी परिस्थिती नसली तरी भाबड स्वप्न असत की आपल लेकरू शिकायला पाहीजे. ढोबळमानाने सांगायच झाल झाल 
तर जे आमच्या वाट्याला आलेले आयुष्याच जगण्याचे  भयाण अनुभव आहते त ेयेणाऱ्या पिढीच्या वाट्याला येऊ नयेत, हाच त्यामागचा गभंीर सुतोवाच 
असतो.  मात्र विरोधाभास बघा ना आपण नेहमी बोलतो ऐकतो परिस्थिती जगायला शिवकत ेमात्र या समाजाच्या बाबतीत सगळे फासे उलट ेआहते, 
यांनी कष्ट केल  तरच पोटाची भूक ह ेभागवू शकतात  त्यामुळे परिस्थिति जगायला तर शिकवत ेमात्र शिकण्यासाठी जगू देत नाही ती केवळ कष्ट मागत े
या समाजाकडून.या समाजातील मुलींबद्दलची बाजू पण जगासमोर यायला हवी.

आधनुिक केसरी 

बाप म्हणज ेअसतो घराचा धाक मलुांना रागवनारा, चिडणारा, 
शिकवणारा, बाप वाईट दिसतो पण त्यान ेलावललेी माया, प्रेम 
कोणाला दिसत नाही आपल्या मलुांच्या छोट्या छोट्या गरजा 
पूर्ण करण्यासाठी हाच बाप किती काबाड़ कष्ट करतो ह ेफक्त 
त्यालाच माहीत असत ेवडिलाचंा हात डोक्यावर असण खपू 
खपू महत्वाच असत तो बाप कितीही कठोर असला तरी मलुांना 
नहेमी समजनू घणेारा असतो बापाशिवाय घर म्हणज ेकाळाखेी 
रात्र जोपर्यंत हा बाप सोबत असतो तोपर्यंत त्याचा लावललेा 
जीव दिसत नाही ज्या दिवशी ह ेछत्र हरपत त्या दिवशी आभाळ 

कोसळत प्रत्येक क्षणी त्याची आठवण 
यते ेसर्वांनी एकट पाडलेला हा जीव फक्त 
बापाला शोधत असतो अपूर्ण राहिलेल्या 
इच्छा त्या बापान यऊेन पूर्ण कराव्या 
अस सतत त्या जीवाला वाटत असत 
पण बापाच यने  शक्य नसत तो कुठेही 
असला तरी त्याच मात्र आपल्या मलुानंवर 
नहेमी लक्ष असत तो स्वप्नात का होइना 

तो आपल्या मलुानंा भटेायला नक्की यतेो बाप काय असतो हे 
फक्त त्या मलुांना विचारा ज्यांना बापाच्या प्रेमान ेपोरक केलय 
पैसा कितीही असला तरी तो त्या पैशान त्याचा बाप विकत घऊे 
शकत नाही आईची काळजी, आईच प्रेम, आईवर कविता, लेख 
खपू वाचल ेअसतील पण बापावर फारच थोड़क्या कविता आणि 
लखे लिहण्यात यतेात आज माझे वडील माझ्या सोबत नाहीत पण 
त्यांनी दिलले्या शिकवणीच्या रुपात त ेनहेमी माझ्या सोबत आहेत 
त्याच्या आठवणी दिललेा आधार त्या बापान माझ्यासाठी काय 
केलय ह ेफक्त मलाच माहीत पायानं अध ूआहे म्हणनू आपल्या 
लकेिला हया ँबापान जो न तो दवाखाना दाखवला कोणी सागंितल 
तिथ घेऊन गलेा पैशाची पर्वा नाही केली नहेमी म्हणायचा लागु 
द ेकितीही पैसा लागला तरी पण तुला चालत करायच आह ेबस 
त्याच स्वप्न होत की आपल्या दखेत तरी आपल्या लकेिन तिच्या 
पायावर उभ राहाव शवेटच्या क्षणापर्यंत प्रयत्न करत राहिला पण 
त्याच्या हाताला काही यश आल नाही अन त्याची ही इच्छा अपूर्ण 
राहिली आणि एक दिवस तो माझा बाप माझे लाड़ पूर्वणारा, माझा 
हट्ट पूर्ण करणारा मला कोणी काही बोलल ेतर त्याला रागवणारा 
माझा बाप मला सोडून गलेा.. मला आताही वाटत की त्यांन मला 
आधी फोन करायचा ड्यूटीवरुन सटुल्यावर तलुा काय आणू 
बटेा खायला तसा फोन करावा मी अजनूही त्याचा फोनची वाट 
बघत ेकी एक दिवस माझ्या बापाचा फोन यइेल बापाची जागा 
कोणी घऊे शकत नाही जवेढ तो करायचा तवेढ कधीच कोणाला 
जमणार नाही आणि कोणी करत सदु्धा नाही असा बाप प्रत्येकाला 
मिळा ेहीच ईश्वरचरनी प्रार्थना.

जगण, मरण, सकंटे, जिद्द,तळमळ, सघंर्ष आणी जगण्याच्या 
प्रवासात यणेाऱ्या यातना कुणालाच चकुल्या नाहीत. प्रत्येकाच्या 
वाट्याला हा अविभाजीत घटक आलाय किवा यणेार ह ेनिश्चित. 
प्रत्येक आई-वडिलाला स्वतःच्या मलुान ेस्वतःला सिद्ध करुन या 
धावत्या जगात,स्पर्धेच्या जगात स्वतःच अस्तित्व तयार कराव अस 
वाटत राहत. 
आई कितीही निरक्षर असदु्या,बाप कितीही अडाणी असदु्या पण 
जगाच्या आणी जगण्याच्या शाळेत त्यांनी घेतललेी अनभुवाची 
आणी प्रात्यक्षिकाची डिग्री तिला मोल नाही... 
ऊसतोड मजरुाला कधीच वाटत नाही की त्याच पोरग फडात यऊेन 
उस तोडायला पाहिज.ेमासमेारी करणाऱ्या कहार-भोई समाजातील 
लोकांना कधीच वाटत नाही की त्यांच्या मलुान ेपाण्यात उतरून 
आयषु्याच पाणी करून घ्याव,ंमलुगी शिकावी मोठी व्हावी,तिनहेी 
जगात वेगळं नाव कराव अस प्रत्येक आईला वाटत भलेही ती 
बोलून कधी दाखवत नसली तरी तिला पण या गोष्टींच अप्रूप 
असतंच की.पण यासाठी शासनाने या वचंित घाटकाचं्या पाठीशी 
असण्याची तयारी दाखवायला पाहीज.ेपण याच्या निव्वळ उलट 
घडताना निदर्शनात यते.कारण, 
मलुगी शिकली प्रगती झाली माझ्या मत ेराज्य शासनाची ही 
सगळ्यात बोगस जाहिरातबाजी असावी कारण लाखो करोडोने 
खर्च करून जाहिरात गल्ली बोळात पोहोचवली मात्र एका सामान्य 
माणसाला आपली मलुगी आजही गावाबाहेर शिकण्यासाठी 
ठेवायची असले तर हजारो प्रश्न डोक्यात यतेात का ? मग इथल्या 
व्यवस्थेवर, पोलीस प्रशासनावर थोडा खर्च केला असता तर निदान 
एखाद्या बापाला आपल्या मलुीच्या सरुक्षेबाबत प्रश्न पडल ेनसत.े 
प्रत्येक आई बापाला वाटत की जरी परिस्थिती नसली तरी भाबड 
स्वप्न असत की आपल लकेरू शिकायला पाहीज.े 
ढोबळमानान ेसागंायच झाल झाल तर ज ेआमच्या वाट्याला 
आलेले आयषु्याच जगण्याच े भयाण अनभुव आहेत त ेयणेाऱ्या 
पिढीच्या वाट्याला यऊे नयते,हाच त्यामागचा गभंीर सतुोवाच 
असतो. मात्र विरोधाभास बघा ना आपण नहेमी बोलतो ऐकतो 
परिस्थिती जगायला शिवकत ेमात्र या समाजाच्या बाबतीत 
सगळे फास ेउलटे आहते,यानंी कष्ट केल  तरच पोटाची भूक 

ह ेभागव ूशकतात  त्यामळेु परिस्थिति जगायला तर शिकवते 
मात्र शिकण्यासाठी जग ूदेत नाही ती केवळ कष्ट मागत ेया 
समाजाकडून.या समाजातील मलुींबद्दलची बाज ूपण जगासमोर 
यायला हवी आपण सहसा शहरात गावात किवा इतर ठिकाणी 
मलुींना घरकाम करण,पाणी भरण,शाळेत जाण अश्या गोष्टी 
आपल्या डोळ्यासमोर उभ्या राहतात मात्र या समाजातील कित्येक 
मलुी या गोष्टीतच नसतात.विस्तृत्व आणी अथांग तलावाच्या 
मध्यात जाऊन मस्त्य पकडणे,घरी येऊन घरकाम करण,ेलहान 
भावडंाची आई बननू त्यांची साभंाळणी करणे या सर्व गोष्टी 
त्यांच्या नशिबात असतात कारण संघर्षाची ओळख त्यांना आईच्या 
कुशीतूनच होत असावी, या सर्व समीकरणातनू त्यांना बाहरे 
पडण्याची आत्ता इच्छा आह,ेआपल्या डोळ्यादखेत होत असललेे 

आईबाबाचं ेहाल त्यांना पण आत्ता नकोश ेवाटतात,त्यांना यातनू 
बाहरे काढाव ंवाटत पण वास्तव काय आह,ेया समाजातील मलुींच 
? शासनाच्या धोरणाचं ं आणी शिक्षण यतं्रणचे ?  
शिक्षणाच्या वास्तव्यासाठी या समाजातील मलुींच्या वसतीगहृाच्या 
मागणीसाठी कित्येक आश्वासन ेमिळाली,कित्येक पत्र्यव्यवहार 
झाले मात्र सरकारच्या डोळ्यावर लागडलले्या अंधाराच्या चिमण्या 
काही केल्या उडायला तयार नाहीयेत.आणी समाजातील असखं्य 
मलुी त्यांच्या मलूभतू हक्कांपासनु कायमच्या लाबं होत गले्या. 
समाजातील कित्येक मलुींनी आई - वडिलानंा पशै्याचा त्रास 
नको म्हणनू पढुच शिक्षण केल नाही,आपल्या मनात असलेले 
कित्येक स्वप्ने मनातच ठेवली आणी शिक्षणाला मकुल्या.! पण 
या समाजाला सदु्धा त्यांच ंस्वत:च ंएक अस्तित्व आह,े ह ेमळुात 
महाराष्ट्रातील जनतेने आणी इथल्या सरकारने आत्ता  मान्य 
करायला हव,ं आजही या समाजात अश्या अनेक ससं्कृती च 
दर्शन घडवणाऱ्या  प्रथा आहेत. सामहुिक जीवनपद्धती, सामहुिक 
निर्णय, समहूिक पद्धतीने टरबजू-खरबजु वाडी पिकवण ेअशा 
एक ना अनेक गोष्टी या समाजाकडून शिकण्यासारख्या आहते. 
त्यातून आपल्याला बरचे शिकण्याजोग ेआह,े त्या तशाच पढेु 
आल्या पाहिजते. या  समाजातिल स्त्रियांंनी आणी परुुषानंी कधीच 
निसर्गाच्या विरुद्ध  पाऊल टाकल ेनाही,जरी त े निरक्षर असले 
तरी  रूढी परपंरा जपत निसर्गाच्या नियमाप्रमाण ेकहार -भोई 
समाजातील लोक आपल ेजीवन जगत आल ेआहते, पण आत्ता 
त्यांच्या मलुांना- मलुींना दखेील या आधनुिकतचे्या जागतिक 
स्पर्धेत उतरायच ंआहे. 
या समाजाच्या  आयुष्याच्या प्रत्येकच घटकावर दरु्लक्षित नजरनेे  
एक नकारात्मकतेची अनिश्चित सावली पसरली असली तरीसदु्धा 
अनेक अर्थांनी वचंित असलले्या बागडणाऱ्या,कुशीत खळेणाऱ्या  
या मुलींच्या आयुष्यावर आणि त्यांच ंशिक्षण, लग्न, त्यांचा 
रोजगार, त्यांचे अधिकार यावंर काय परिणाम होत असले हे 
समजून घणे्यासाठी शासनान ेविविध  माध्यमातनू  अभ्यास केला 
पाहीज ेअशी माफक अपके्षा आह.ेत्यांच्या आई वडिलानंी जगललंे 
भयाण आयुष्य त्यांच्या लेकराच्या वाट्याला यऊे नये म्हणनू 
कदाचित ते म्हणत असावते,मव्ह लकेरू बी शिकाय पाईज.े..

भारताच्या वाढत्या लोकसंख्येच्या ऊर्जेच्या गरजा 
भागवणे हे मोठे आव्हान बनले आहे.  विकसनशील 
अर्थव्यवस्थेसह भारताच्या औद्योगिक विकासासाठी 
आणि कृषी क्रियाकलापांसाठी शहरी आणि ग्रामीण 
भागात विजेची मागणी सातत्याने वाढत आहे. 
त्यामुळे आता विजेच्या नियमित पुरवठ्यासाठी, 
भारताला कमीत कमी खर्चात वीज निर्मितीमध्ये 
स्वावलंबी होण्याची गरज आहे, ज्यामुळे औद्योगिक 
विकास आणि अर्थव्यवस्थेला चालना मिळण्यास 
मदत होईल. पर्यावरण प्रदूषण कमी करण्यासाठी 
आणि स्वच्छ ऊर्जेला चालना देण्यासाठी सौर 
ऊर्जा हा एक महत्त्वाचा पर्याय म्हणून अस्तित्वात 
आहे.  सौरऊर्जेबाबत लोकांमध्ये जागरूकता 
निर्माण करण्यासाठी शासनाकडून विविध योजना 
राबविण्यात येत आहेत.
भारताने 2030 पर्यंत 400 गीगावॅट अक्षय 
ऊर्जा क्षमता स्थापित करण्याचे लक्ष्य ठेवले 
आहे.  सौरऊर्जेवर विशेष लक्ष केंद्रित करून या 
वर्षापर्यंत 175  गीगावॅट (GW) नूतनीकरणक्षम 
ऊर्जा स्थापित करण्याचे प्रयत्न सुरू आहेत. 
भारतात आतापर्यंत सुमारे सत्तर गिगावॅट सौरऊर्जा 
बसवण्यात आली असून सुमारे चाळीस गिगावॅट 
वीज वेगवेगळ्या टप्प्यांत तयार केली जात आहे.  
अशाप्रकारे, भारत 175 गिगावॅट अक्षय ऊर्जा 
क्षमता विकसित करण्याचे महत्त्वाचे उद्दिष्ट साध्य 
करण्याच्या दिशेने सतत वाटचाल करत आहे आणि 
जगातील इतर देशांनाही सहकार्य करत आहे. 
आधुनिक विकासामुळे निसर्ग आणि पर्यावरणाची 
मोठी हानी झाली आहे.  त्यामुळे आता केवळ 
सूर्यप्रकाशाशी संधी साधून आपण हे विस्कळीत 
नैसर्गिक संतुलन राखू शकतो. सूर्य कधीही मावळत 
नाही, त्याचा प्रकाश जगाच्या कोणत्या ना कोणत्या 
कोपऱ्यात सतत पोहोचतो.  जगात असे अनेक देश 
आहेत, जिथे सूर्यप्रकाश मुबलक प्रमाणात पोहोचतो, 

परंतु तंत्रज्ञान आणि संसाधनांच्या अभावामुळे तेथे 
सौरऊर्जेचा वापर होत नाही.
प्रगत तंत्रज्ञानाची उपलब्धता, आर्थिक संसाधने, 
खर्चात कपात, स्टोरेज तंत्रज्ञानाचा विकास, मोठ्या 
प्रमाणावर उत्पादन आणि नावीन्य हे सर्व सौर 
ऊर्जेला चालना देण्यासाठी आवश्यक संसाधने 
आहेत. जगभरात सौरऊर्जेचा पुरवठा करणारे 
ट्रान्सनॅशनल वीज ग्रीड विकसित करण्याच्या 
उद्देशाने 'एक सूर्य, एक जग, एक ग्रीड' (वन सन, 
वन वर्ल्ड, वन ग्रिड ) प्रकल्पाच्या माध्यमातून 
जगभरातील सर्व देशांना एकत्र आणण्याचा प्रयत्न 
केला जात आहे. भारताच्या या महत्त्वाकांक्षी सौर 
ऊर्जा प्रकल्पाचे उद्दिष्ट समान संसाधनांचा वापर 
करून जागतिक सहकार्याद्वारे पायाभूत सुविधा 
आणि सौरऊर्जेचे फायदे सामायिक करण्याचे आहे.  
या आंतरराष्ट्रीय ग्रीडद्वारे निर्माण झालेली सौरऊर्जा 
जगभरातील विविध केंद्रांपर्यंत पोहोचवली जाईल.
अक्षय ऊर्जेसाठी, विशेषत: सौर ऊर्जेसाठी 
जगातील इतर देशांचे सहकार्य अत्यंत महत्त्वाचे 
आहे आणि त्यासाठी आंतरराष्ट्रीय सौर आघाडीची 
स्थापना करण्यात आली आहे.  इंटरनॅशनल सोलर 
अलायन्स ही एक करारावर आधारित आंतरराष्ट्रीय 
आंतर-सरकारी संस्था आहे ज्याचा मुख्य उद्देश 
सदस्य राष्ट्रांना परवडणारे सौर तंत्रज्ञान प्रदान करणे 
आणि या क्षेत्रातील संशोधन आणि विकासाला 
चालना देणे हा आहे. आतापर्यंत एकशे दहा देशांनी 
या करारावर स्वाक्षरी केली असून नव्वद देशांनी 
त्यावर स्वाक्षरी करण्यास संमती दर्शवली आहे.
भारत सरकार, ब्रिटन आणि इंटरनॅशनल सोलर 
अलायन्सने जागतिक बँकेच्या सहकार्याने 2021 
मध्ये आंतरराष्ट्रीय हवामान बदल परिषद काप-26 
दरम्यान जागतिक ग्रीन ग्रिड उपक्रम 'वन सन, वन 
वर्ल्ड, वन ग्रीड' सुरू केला. या प्रकल्पात सदस्य 
देश तंत्रज्ञान, वित्त आणि कौशल्याच्या माध्यमातून 

अक्षय ऊर्जा स्त्रोतांमध्ये गुंतवणूक आकर्षित 
करण्यावर भर देत आहेत.
सर्व देशांच्या सहकार्याने या प्रकल्पाची किंमत 
कमी होईल, त्याची क्षमता वाढेल आणि सर्वांना 
त्याचे फायदे मिळतील .'एक सूर्य, एक जग, 
एक ग्रीड' अंतर्गत, प्रादेशिक आणि आंतरराष्ट्रीय 
स्तरावर एकमेकांशी जोडलेल्या ग्रीन ग्रिडद्वारे 
विविध देशांमधील ऊर्जा सामायिकरण आणि 
समतोल ऊर्जा पुरवठा स्थापित करण्यासाठी प्रयत्न 
केले जात आहेत. या प्रकल्पाचे तीन टप्पे आहेत, 
त्यापैकी पहिल्या टप्प्यात मध्य आशिया, दक्षिण 
आशिया आणि आग्नेय आशिया यांच्यामध्ये सौर 
उर्जेसारखे हरित ऊर्जा स्त्रोत जोडणे हे आहे.  
दुसऱ्या टप्प्यात आशियातील ग्रीड आफ्रिकेशी 

जोडले जातील आणि तिसऱ्या टप्प्यात जागतिक 
स्तरावर वीज ग्रीड जोडण्याचे लक्ष्य ठेवण्यात आले 
आहे. सौर ऊर्जा ही सर्वात स्वस्त आणि स्वच्छ 
ऊर्जा आहे.  तसेच, संयुक्त राष्ट्रांच्या आंतरराष्ट्रीय 
कामगार संघटना आणि आंतरराष्ट्रीय अक्षय ऊर्जा 
एजन्सीच्या अहवालानुसार, ती जगभरात मोठ्या 
प्रमाणात रोजगाराच्या संधी उपलब्ध करून देत 
आहे.  रिन्यूएबल एनर्जी अँड एम्प्लॉयमेंट अॅन्युअल 
रिव्ह्यू 2022 या शीर्षकाच्या या अहवालात गेल्या 
वर्षी अक्षय ऊर्जा क्षेत्रात सुमारे एक कोटी 27 
लाख लोकांना रोजगाराच्या संधी मिळाल्याचे 
सांगण्यात आले आहे. कोविड महामारी आणि 
ऊर्जा संकट असूनही सुमारे सात लाख लोकांना 
नवीन नोकऱ्या मिळाल्या आहेत.  2021 मध्ये 

या क्षेत्रात सुमारे 43 लाख रोजगाराच्या संधी 
निर्माण झाल्या.  वास्तविक, सौरऊर्जेचे क्षेत्र हे 
अतिशय वेगाने वाढणारे क्षेत्र मानले जाते. तेलाच्या 
मर्यादित साठ्यामुळे पेट्रोल-डिझेलवर चालणाऱ्या 
वाहनांची जागा आता इलेक्ट्रिक वाहनांनी घेतली 
असून या दिशेने सातत्याने नवनवीन प्रयोग केले 
जात आहेत. डिझेल-पेट्रोलवरील अवलंबित्व कमी 
करण्यासाठी आणि त्यांच्या प्रदूषणापासून पर्यावरण 
वाचवण्यासाठी विविध कंपन्या सौरऊर्जेवर 
चालणारी वाहने बनवत आहेत.  मात्र, सौरऊर्जेच्या 
क्षेत्रात जगासमोर अनेक मोठी आव्हाने आहेत.
मोठ्या भौगोलिक क्षेत्रावर स्थित ग्रीड राखणे हे 
त्याच्या अंमलबजावणीतील प्रमुख आव्हानांपैकी 
एक आहे. पॉवर ग्रिड अपघात, सायबर हल्ले 
आणि हवामानासाठी असुरक्षित असू शकते.  
त्याच्या सदस्य देशांमध्ये श्रीमंत आणि गरीब 
अशा दोन्ही देशांचा समावेश होतो, ज्यामुळे 
खर्च वाटणीची यंत्रणा आव्हानात्मक बनते. सौर 
प्रकल्पांना वित्तपुरवठा करण्यासाठी सशक्त आर्थिक 
उपाययोजनांचा अवलंब करण्याची गरज आहे, 
हरित रोखे (हरित बॉण्ड), संस्थात्मक कर्ज आणि 
स्वच्छ ऊर्जा निधी यासारखे नाविन्यपूर्ण उपक्रम 
महत्त्वपूर्ण भूमिका बजावू शकतात. नवीकरणीय 
ऊर्जा क्षेत्रात विशेषतः साठवण तंत्रज्ञान क्षेत्रात 
संशोधन आणि विकासाला चालना देण्याची गरज 
आहे. भारताने सौर कचरा व्यवस्थापन आणि 
उत्पादनासाठी प्रमाणित धोरण स्वीकारण्याची 
गरज आहे.  अशी आशा आहे की आंतरराष्ट्रीय 
सौर युती आणि 'एक सूर्य, एक जग, एक ग्रीड' 
सारखे उचललेले पाऊल आणि सर्व देशांचे 
परस्पर सहकार्य आणि प्रयत्नांमुळे आपण पुढील 
पिढीला एक चांगले भविष्य देऊ शकू, ज्यामध्ये 
सूर्यप्रकाशापासून मिळणाऱ्या अमर्यादित सौर 
ऊर्जेचा लाभ सर्वांना मिळो. 

मच्छिंद्र ऐनापरेु
 जत, जि. सांगली

परमेश्वर घुंगासे
संपर्क  क्र. 7499643065

बाप

कविता चव्हाण
संपर्क  क्र. 9370062031

आधुनिक केसरी 

लेखक सुनील पांडे यांचा 'बंडूचे वधू संशोधन' हा चौथा कथासंग्रह. शीर्षकावरुनच पसु्तकाच्या पार्श्वभूमीची कल्पना येत.े या कथासंग्रहात एकूण १६ विनोदी कथांचा समावेश आह े
आणि विशेष म्हणजे या सगळ्या ग्रामीण विनोदी कथा आहते. ग्रामीण पार्श्वभूमी लाभलेल्या या कथा, त्यातील प्रसंग, त्यातील अतरंगी पात्रे आणि निखळ विनोदाची जोड यामुळे 
कथा वाचताना वाचक गुतंत जातो. प्रथमपरुुषी  तसेच ततृीयपरुुषी निवेदन आणि पात्रांच्या संवादातून कथानक उलगडत जात.े हा कथासंग्रह वाचताना एक विशेष जाणवलं त े
म्हणजे, कथासंग्रहाचा बाज जरी विनोदी असला तरी या माध्यमातून लेखकाने ग्रामीण भागातील अनेकविध समस्यांचे दर्शन घडवलं आह.े 

आधुनिक केसरी 

मित्र हो नमस्कार , परभणीकर असूनही तसा दूर दूर राहिल्यामुळे असेल, लहानपणापासून पाहिलेल्या परभणीच्या आठवणीत एक सलगपणा असा नाहीये .लख्खपणे 
आठवणाऱ्या आठवणी तमुच्याशी शेअर करतो. आठवणीची सुरुवात  १९५८ -१९६० पासून करतो.  या काळात मी -८-१० वर्षांचा असेल, म्हणजे आता जवळपास 65  
वर्षापूर्वीचे ह ेदिवस आहते. या दिवसात परभणीला येणे असायचे. 

 ग्रामीण बाजाच्या विनोदी कथा : बंडूचे वधू संशोधन

"आठवणीतले मस्त वर्ष -१९६४'' 

रोजच्या धकाधकीच्या आयुष्यात चेहऱ्यावर हास्य फुलवण्याचं 
कार्य करतो तो विनोद. छोट्या-छोट्या गोष्टीमधून हा विनोद 
निर्माण होत असतो, फक्त त्याला ओळखण्याची योग्य दृष्टी 
असायला हवी. अडचणी सगळ्यांच्या आयुष्यात येत असतात 
पण अशा परिस्थितीतही आनंदी राहणेे सोपे नसते, त्यासाठी 
जीवनाकडे सकारात्मकतेने पाहण्याची दृष्टी हवी आणि ती दृष्टी 
देणारा म्हणजे विनोद. हसल्याने आयुष्य वाढते, असे म्हणतात. 
मनावरील ताण-तणाव, नैराश्य, अस्वस्थता दिवसेंदिवस 
वाढताना दिसून येत आहे. आत्महत्येचे प्रमाण वाढले आहे. ह्या 
समस्या दूर करण्यासाठी अनेक पातळीवर प्रयत्न सुरु आहेत. 
लोकांचे मनोरंजन करण्यासाठी, त्यांना हसवण्यासाठी टीव्हीवर 
अनेक हास्याचे कार्यक्रम सुरु केले आहेत. अनेक ठिकाणी हास्य 
क्लब सुद्धा स्थापन केले जातात. थोडक्यात क़ाय, तर सुखी - 
समाधानी आयुष्य जगण्यासाठी आतून आनंदी असणे गरजेचे 
आहे. विनोदी साहित्याने रसिकांचे निखळ मनोरंजन केले आहे. 
आता माध्यमे बदलली असली तरी प्रगल्भ, उदबोधक आणि 
तितकेच  मिश्किल लेखन फक्त साहित्यात वाचावयास मिळते.
मराठी साहित्यात विनोदी लेखनाची खूप चांगली परंपरा आहे. 
जुने ते सोने म्हणावे अशी सोन्यासारखी विनोदी लेखक मंडळी 
महाराष्ट्रात होऊन गेली. विनोद महर्षी, चिं. वि. जोशी, श्री. कृ. 
कोल्हटकर, राम गणेश गडकरी, प्र. के. अत्रे, पु. ल. देशपांडे, 
रमेश मंत्री , शंकर पाटील, द. मा. मिरासदार, रा. रं. बोराडे 
या लेखकांनी लेखनाचे दालन समृद्ध केले. या साहित्यिकांच्या 
लेखणीची परंपरा पुढे नेण्याचे काम लेखक सुनील पांड ेकरत 
आहेत.
लेखक सुनील पांडे यांचा 'बंडूचे वधू संशोधन' हा चौथा 
कथासंग्रह. शीर्षकावरुनच पुस्तकाच्या पार्श्वभूमीची कल्पना 
येते. या कथासंग्रहात एकूण १६ विनोदी कथांचा समावेश आहे 

आणि विशेष म्हणजे या सगळ्या ग्रामीण विनोदी कथा आहेत. 
ग्रामीण पार्श्वभूमी लाभलेल्या या कथा, त्यातील प्रसंग, त्यातील 
अतरंगी पात्रे आणि निखळ विनोदाची जोड यामुळे कथा 
वाचताना वाचक गुंतत जातो. प्रथमपुरुषी  तसेच तृतीयपुरुषी 
निवेदन आणि पात्रांच्या संवादातून कथानक उलगडत जाते. 
हा कथासंग्रह वाचताना एक विशेष जाणवलं ते म्हणजे, 
कथासंग्रहाचा बाज जरी विनोदी असला तरी या माध्यमातून 
लेखकाने ग्रामीण भागातील अनेकविध समस्यांचे दर्शन घडवलं 
आहे. समाजातील विसंगती, विभिन्न स्वभावाच्या व्यक्ती, 
त्यांची वैचारिक आणि बौद्धिक पातळी, त्यातून मिळणारा संदेश 
अशी सुंदर रचना या कथासंग्रहात वाचावयास मिळते. हसवता 
हसवता मौलिक संदेश देणाऱ्या ह्या ग्रामीण कथा आहेत.
या कथासंग्रहातील पहिलीच कथा 'बंडूचे वधू संशोधन' . या 
कथेतील बंडू बडबडे हा पेशाने शिक्षक. वयाच्या पंचविसाव्या 
वर्षापासून लग्नासाठी मुलगी शोधणारा बंड ूपस्तिशी आली 
तरी अविवाहितच. काही व्यक्ती सगळ्या बाबतीत निवड 
करण्यात चोख़ंदळ असतात.या वधू संशोधनाचे अनेक किस्से 
या कथेत मांडले आहेत. उपवर मुला- मुलींच्या जोड़ीदाराकडनू 
असणाऱ्या अपेक्षा आणि त्या अपेक्षांमुळे योग्य वयात लग्न न 
होणं आणि त्यानंतरचे परिणाम हा गंभीर विषय विनोदी अंगाने 
मांडला आहे.
ग्रामीण भागातील माणसे स्वभावाने साधी, अशिक्षित असल्याने 
अंधश्रद्धेवर विश्वास ठेवतात आणि त्यांच्या या अशिक्षितपणाचा, 
त्यांच्या भोळेपणाचा काही लोक कसा गैरफायदा घेतात, याचे 
चित्रण ' बाबा चमत्कारी' या कथेत केलेले आहे. नोकरीसाठी 
लागणारी ओळख तसेच पैसा यामुळे सुशिक्षित तरुण बेरोजगार 
होऊन चुकीचा मार्ग निवडतात, हा गंभीर विषय लेखकाने 
समंजसपणे हाताळला आहे. 'चोर' ही कथासुद्धा सुशिक्षित 

बेकार तरुणांची समस्या मांडणारी आहे.
लग्न जुळवायचं म्हंटलं की मध्यस्थी लागतेच. पण ही लग्नाची 
जुळवाजुळव करताना मध्यस्थी करणाऱ्याची अवस्था कात्रीत 
पकडल्यासारखी कशी होते, हे 'मध्यस्थी' ह्या कथेत दिसून येते. 

ठणठणवाडीचे सरपंच रावसाहेब देशमुख सत्तेच्या आहारी 
जाऊन गावाच्या प्रश्नांकडे, समस्यांकडे दुर्लक्ष करतात. पण 
हनुमंतराव आपल्या अक्कलहुशारीने रावसाहेबाकडनू गावात 
कशा सुख- सोयी आणतो, हे 'दारूबंदी' कथेत विशद केले 
आहे. एकतेची ताकत किती मोठी आहे, हे या कथेतून समजते. 
योगेश तिकोणे याच्या खवय्ये स्वभावामुळे त्याची होणारी 
फजिती 'खादाड' कथेत अनुभवता येते. 'आपली माणसं' ही 
कथा संवेदनशील आणि मनाला विषण्ण करणारी आहे.
कुणाच्या खट्याळपणामुळे, मिश्किल स्वभावामुळे, 
गैरसमजामुळे घडणारे अनेक प्रसंग या कथासंग्रहात समाविष्ट 
आहेत.यातील काही प्रसंग  लेखकाने अशाच  कुठेतरी पाहिल्या 
असतील किंवा अनुभवल्या असतील. तर काही कल्पनेतून 
साकार झाल्या असतील आणि त्या या कथांच्या माध्यमातून 
उत्तमपणे आकारास आलेल्या आहेत. 
जीवनात अनेक समस्या उद्भवत असतात. कधी आनंद आहे 
तर कधी दुःख पण कोणत्याही परिस्थितीत आपले मानसिक 
आरोग्य स्थिर ठेवण्यासाठी सकारात्मक विचारांची जोड 
आवश्यक आहे. त्यामुळे चेहऱ्यावर हास्य असायला हवे. 
हसण्यासाठी छोटे-छोटे आनंदाचे क्षण आपण शोधले पाहिजेत 
कारण दुःख आपोआप होते पण आनंद हा स्वतः निवडावा 
लागतो. नेहमीच्या धावपळीतून, ताणातून मनाला मोकळे 
करण्यासाठी असे साहित्य वाचणं नक्कीच फलदायी ठरेल. 
'बंडूचे वधू संशोधन' हा विनोदी ग्रामीण कथासंग्रह नक्की वाचा 
आणि मनात सकारात्मकतेची पेरणी नक्की करा. आनंदाचे 
अंकुर नक्कीच नकारात्मकतेला भेदून वर येतील !
( बंडूचे वधू संशोधन -विनोदी कथासंग्रह / लेखक सुनील 
पांडे/ प्रकाशक : स्नेहवर्धन प्रकाशन, पुणे / मूल्य : २०० 
रुपये )

क्रांतीचौकात - रंगराव देशपांडे लोहगावकर 
आजोबांच्या "  तेव्हाच्या वाड्याला दोन बाजूंनी 
पायऱ्या चढून येण्यासाठी जिने होते. या गॅलरीत 
बसून रस्त्यावरची चहल -पहल 
पहात बसण्यात मस्त वेळ जायचा.
समोरच्या रस्त्यावर -चौकात - मध्यभागी एक उंच 
खांब होता.त्यावर एक मोठा षटकोनी-  लोखंडी 
-दिवा होता. संध्यकाळ झाली की पालिका 
कर्मचारी यायचा, त्याच्या हातात एक उंच शिडी 
असायची ,शिडी चढनू मग तो मोठा दिवा लावून 
जायचा ,क्रांतीचौकातल्या त्या मोठ्या मोकळ्या 
जागेत तो दिवा लागला की उजेड पडायचा तो 
पाहून  समुद्रात उजेड देणाऱ्या दीप-स्तंभाची 
आठवण व्हायची. 
आता तिथे मोठे मार्केट झालय ,सध्या जी 
भाजीमंडी आहे ,त्या जागी जुन्या काळी एका 
रांगेतली छोटी छोटी घरे होती , यातली सगळी 
माणसे आपसात स्नेह-संबंध असलेली होती. 
आमचा मुकाम या घरातील माणसांनी दिलेल्या 
एक-कप चहाने सुद्धा सार्थकी लागायचा. 
त्या काळी परभणीहून जिंतूरला जाण्यासाठी 
प्रायव्हेट -सर्व्हिस बस-गाड्या होत्या .आताच्या 
रघुवीर टॉकीज समोरचा परिसर आहे ,तिथल्या 
झाडाखाली सर्व्हिस बस थांबत. सर्व्हिस -बसवाली 
माणसं मोठ्याने आवाज देऊन प्यासिंजरना 
बोलावीत - " चलो -चलो ..झरी -बोरी - जित्तूर 
चलो "... या गाडीने अनेक वेळा आम्ही  जिंतूरला 
गेल्याचे स्पष्ट आठवते.
1963-64 या वर्षी जिंतूररोडवर असलेल्या मोठ्या 
नूतन विद्यामंदिर मध्ये -९ वीच्या वर्गात  मी प्रवेश 
घेतला. परभणीच्या क्रांती-चौकातील आमच्या 
खानदानी घरात  राहण्याचा योग या १ वर्षीय 
वास्तव्याने आम्हाला लाभला. क्रांतीचौक, गांधी-
पार्क, शिवाजी चौक, सरकारी दवाखान्य समोरील 
रस्त्याने जिंतूररोड ओलांडला की समोर आमची 
मोठी नूतन शाळा दिसत असे. रोज अशी पदयात्रा 
करीत रमत-गमत शाळेला जाणे-येणे खूप छान 
वाटायचे.

मी नूतन विद्या मंदिरचा विद्यार्थी होतो .त्या वर्षी 
मुख्याध्यापक होते "गोपाळराव काळे सर, कडक 
शिस्तीचे सर त्यांच्या हातून मिळालेला छ्डी-
प्रसाद खाऊन आम्ही घडलो याचा अभिमान 
वाटतो. कारण खूप नंतरच्या काळात कळालेले-
,जाणवलेले गोपालराव काळेसर  एक उत्तम 
साहित्यिक - कवी असलेले व्यक्तिमत्व होते 
.अजाणतेपणी आपण एक मोठ्या साहित्यिकाच्या 
सहवासाला मुकलो ,याची हुरहूर वाटते.
मोठ्या नूतन शाळेचे सर्वप्रिय मुख्यध्यापक 
म्हणून प्रसिध्द झालेले म.म. शर्मासर  -१९६४ 
साली एक शिक्षक म्हणून रुजू झाले.  "आम्ही 
ज्या नववीच्या वर्गात होतो , त्या वर्गात त्यांनी 
त्यांच्या करिअरमधला पहिला तास घेतला असे 
आठवते. पुढे १९९७ साली माझ्या "चंदर " या 
पहिल्या किशोर कादंबरीचे प्रकाशन "शिक्षक 
-दिनी -५ सप्टेंबर -१९९७ रोजी",त्यावेळेस नूतन 
विद्यामंदिरचे मुख्याध्पक असलेले - म.म.शर्मा 
सर यांचे हस्ते करून खूप मोठा आनंद मिळवला 
, हे गुरु-ऋण आठवले की मन भारावून जाते. 
माझ्या या वर्गातील सर्वच वर्गमित्रांची नावं मला 
आता आठवत नाहीत. मी नववी पास झालो आणि 
आमची बदली हैद्राबादला झाली ,मला नूतन 
विद्यामंदिर सोडावे लागले.
नूतन शाळेतील नववीच्या माझ्या या वर्गातील 
सर्वच वर्गमित्रांची नावं मला आता आठवत नाहीत 
.मी नववी पास झालो आणि आमची बदली 
हैद्राबादला झाली, मला नूतन विद्यामंदिर सोडावे 
लागले. काही मोजक्या मित्रांची नावं मला जरूर 
आठवतात कारण पुढे म्हणजे 1986 नंतरच्या 
माझ्या परभणीच्या दीर्घ वास्तव्यात या मित्रांच्या 
भेटी बँकेत होत आणि साहित्यिक कार्यक्रमातही 
होत असत. 
हे वर्गमित्र आहेत - आता सेवानिवृत्त - जेष्ठ 
नागरिक झालेले -रविकांत रेणुकादास चौधरी , 
तसेच डॉ. अंबादास कुलकर्णी , प्राचार्य दिलीप 
वैद्य , निवृत्त न्यायमूर्ती -भास्कर सरदेशपांडे 
, डॉ.अनिल कुलकर्णी -शेल्गावकर, शिवाजी 

जाधव, दत्ता पत्तेवार, असे अनेक वर्ग मित्र 
आठवतात.
रविकांत, भास्कर , अंबादास ,दिलीप ,आणि 
मी असे मिळून सकाळी ट्युशनसाठी जायचो 
, आम्हाला शिकवणारे व्यक्तिमत्त्व होते वि., 
भा. पाठकगुरुजी ",  गांधीपार्कसमोर असलेल्या  
"पाठकगुरुजींच्या माडीवर आमचा क्लास होत 
असे.
नूतन विद्यामंदिरमधले "कृष्णराव जामकर सर , 
भगवानराव मास्तर ", एन डी एस "चे देशपांडे सर 
"आठवतात . या शाळेत झालेल्या निंबंध लेखन 
स्पर्धेत, भाषण स्पर्धेत  माझा सहभाग असे.
माझ्यातील लेखन-गुणांच्या खाणखुणा परभणीच्या 
या शालेय वर्षात जाणवू लागल्या होत्या " ! 
माझे निंबंध - भाषण", हे  दोन्ही  छान आणि  
वेगळ्या तयारीचे आहेत असे ", सर आवर्जून 
सांगतांना शाबासकी  देतांना सर म्हणत की -  
" तू जितके जास्त , सतत चांगले वाचन करशील 
",तितके तुझे लेखन चांगले  होत राहील ,आणि 
नियमित लिहीत रहा". माझ्यावर असा  लेखन 

-संस्कार करणारे " माझे आदरणीय गुरुजन ,आणि 
नूतन विद्यामंदिर यांना आठवणीत मोठे स्थान 
आहे. असो.
शाळेतून ये-जा करतांना मी नुसता पायी चालत 
येत नसे. तर रमत-गमत चालतांना आजुबाजू 
दिसणाऱ्या अनेक गोष्टी पाहून त्या मनामध्ये 
साठवून ठेवण्याचा मला छंद होता. त्याचाच 
उपयोग हे लेखन करतांना पण झालाय. 
शिवाजी चौकातून डाव्याबाजूला वळाले की तो 
रस्ता जितूर रोडकडे घेऊन जातो, या वळणावर 
सुरुवातीला. एक प्रिंटींग प्रेस होता. सरस्वती प्रिंटींग 
प्रेस असे नाव असावे.( चूक भूल माफी असावी 
), या प्रेसच्या बाजूला नागभिडे आर्ट्स ",हे छोटसे 
दुकान होते. पेंटर नागभिडे ज्याला आजच्या भाषेत 
"आर्टस्- स्टुडिओ " म्हणतात , यात अनेक 
सुंदर आखीव -रेखीव रंग-संगती साधलेले बोर्ड्स 
दिसायचे.
दरवेळी मी तिथे काही क्षण थांबून त्या कलाकृती 
डोळ्यात साठवत असे. त्यावेळी परभणी शहरातील 
बहुतेक सर्व नामंकित दुकानं, संस्था यांचे बोर्ड 

अतिशय सुरेख होते. त्यावरचे  " नागभीड 
आर्ट्स " हे रेखीव अक्षरातले नाव पहाणे मला 
आवडायचे.
त्या वर्षी "एक हिट हिदी पिक्चर आले. त्याचे नाव 
होते - शहनाई ". यातील "राजश्री " या हिरोईनचे 
अतिशय सुरेख पोर्ट्रेट नागभिडे पेंटरनी काढले होते 
.जे माझ्या आठवणीत तितकेच टवटवीत आहे. 
पुढे साहित्यिक उपक्रमात -परभणीच्या वास्तव्यात 
..माझ्या शालेय जीवनातले हे कसबी -चित्रकार 
नागभिडे हे एक छान- कवी- गझलगायक 
-सूर्यभान नागभिडे माझे छान मित्र झाले.
परभणीच्या या एक वर्षाच्या वास्तव्यात मी 
सिनेमे मात्र खूप पाहिले. नाजमध्ये -संगम 
,आणि रघुवीरमध्ये -आई मिलन की बेला ".हे 
दोन हिट सिनेमे एकाचवेळी चालू होते .संगम 
-सात आठवडे आणि आई मिलन की बेला -नऊ 
आठवडे चालला होता. तुफान गर्दीतले हे सिनेमे 
गाण्यामुळे आठवतात.
नाझ टॉकीजमधला पहिला पिक्चर " शिव-पार्वती 
" असावा असे आठवते. महावीर टाकीज पूर्ण 
टीन-शेड असलेली होती. या टॉकीजमध्ये  सिनेमा 
सुरु होण्याआधी " पैगाम  या  पिक्चर मधले 
"मै क्यू ना नाचू हे गाणे लागत असे. तर कम 
सप्टेंबरची  फेमस इंग्लिश ट्यून "रघुवीरमध्ये 
लागायची. मग बुकीन -खिडकी " उघडली की 
तिकीट घेऊन टॉकीजमध्ये पळत जाऊन जागा 
पकडून  मस्त पिक्चर पहायचे. 
"मेरे मेहेबुब, कश्मीर की कली, दोस्ती, दूर की 
आव्वाज, सती सावित्री, शहनाई, सगाई, एप्रिल 
फुल. दारासिगचे आया तुफान, सामसन, रुस्त्मे 
रोम, अजित हिरो असलेला शिकारी, आवारा 
बादल ....कित्ती ते पिक्चर.
आजचे  सदाबहार नगमे असलेले हे पिक्चर मी 
परभणीच्या " फेरोज महल, "महावीर,  "रघुवीर 
आणि नाझ "या चार ही थिएटर मधल्या " जमीन 
, बेंच आणि खुची,  तीन ही प्रकारच्या क्लासमध्ये 
बसून हे पिक्चर एन्जोय केलेत. असे मस्त होते हे 
दिवस आणि हे वर्ष १९६४.

अस्मिता प्रदीप येंडे 
संपर्क  क्र. 9619035195

अरुण वि. देशपांडे 
संपर्क  क्र. 9850177342 

दीपावली पाडवा व  
भाऊबिजेबिबमत्त सववांिा

ग्ामपचंायत दरेगाव 
 तालुका खुलतािाद, जजल्ा औरंगािाद 

जयश्री गणेश बोर्डे 
(सरपंच)

एस .परी .लोणकर
(ग्रामसेविकरा)

शुभेचु्क 

दीपावली पाडवा व  
भाऊबिजेबिबमत्त 

शुभेचु्क 

अरुणभाऊ आघाड ेअरुणभाऊ आघाड े
कॉन्ट्रॅक्टर, दरेगाव ता . खुलताबाद 

शंकरपूरला जाणाऱ्या त्या रस्त्याच्या कामाला सुरुवात
आहो, आ.बोरनारे सर शंकरपूरला रस्ता करून देता का रस्ता... या मथळ्याखाली आधुनिक केसरीने केली होती बातमी प्रकाशित

आधुनिक केसरी न्यूज  

गुलाब वाघ
गंगापूर : तालुक्यातील शंकरपूर हे गाव शिवना 
नदीच्या काठावर वसलेले असून या गावाला दवाखाना, 
शेतीमाल खरेदी विक्री करण्यासाठी लासूर स्टेशन 
हे बारा किलोमीटर असणारी मुख्य बाजारपेठ असून 
शिवना नदीच्या पलीकडे काटेपिंपळगावमार्गे वैजापूर 
तालुक्यातील महालगाव हे दुसरी बाजारपेठ आहे मात्र 
या दोन्ही बाजारपेठेच्या गावांना जोडण्यासाठी पक्के 
रस्तेच नसल्याने मात्र गावाकऱ्यांच्या समस्य आ वासून 
उभ्या आहेत त्यातच गाव गंगापूर तालुक्यात अन 
आमदारकीला वैजापूर तालुक्यात असल्याने तुला अन 
मला अन घाल कुत्र्याला अशी गावाची परिस्थिती झाली 

असल्याने आहो, आ.बोरनारे सर शंकरपूरला रस्ता 
करून देता का रस्ता अशी परिस्थिती झाली आहे अशी 
बातमी दै. आधुनिक केसरीने नुकतीच प्रकाशीत  केली 
होती या बातमीची दखल घेऊन आमदार रमेश बोरनारे 
यांच्या मार्गदर्शनखली या रस्त्याच्या प्रत्यक्ष कामाला 
आज रविवारी या रस्त्यच्या कामाला प्रत्यक्ष सुरुवात 
करण्यात आली  भागाठाणचे माजी सरपंच कैलास 
जगताप यांच्या हस्ते नारळ फोडुन  काम सुरू करण्यात 
आले. यावेळी शंकरपूरचे सरपंच देवचंद कहाटे, माजी 
उपसरपंच उदलसिंग कहाटे,बाळासाहेबांची शिवसेनाचे  
शिल्लेगाव विभाग प्रमुख सुनिल पोळ, हिरु कहाटे, 
शब्बीर शेख, स्वरूप कहाटे, गणेश पवार, रफिक शेख, 
रहेमान शेख,किरण महाजन, अयाज शहा, रशिद शेख, 
मंन्साराम कहाटे यांच्यासह आदींची उपस्थिती होती.

बातमीचा 
इम्पॅक्ट

आधुनिक केसरी न्यूज  

गंगापूर : सामान्य गावे तर जाऊ द्या पण 
राज्याच्या राजकारणापासून दिल्लीच्या 
हायकमांडपर्यंत  वजन असलेल्या पुढाऱ्यांच्या 
गावाच्या रस्त्याचेही हेच हाल या मथळ्याखाली 
दैनिक आधुनिक केसरीने बातमी प्रकाशित 
केली होती या बातमीची दखल खुद्द गंगापूर/
खुलताबादचे आ. प्रशांत बंब यांनी घेतली 
असून मतदारसंघात साहा एक किलोमीटरचेही 
काम शिल्लक ठेवणार नसून सर्व रस्ते विविध 
योजनेतून मंजूर आहे त्यामुळे लवकरच रस्त्यांच्या 
कामाला सुरुवात करण्यात येणार असल्याचेही 
आमदार बंब यानी सांगितले. गंगापूर तालुक्यात 
बहुतांश गाव/खेड्यातील रस्त्यांची दुर्दशा झाली 
असून विद्यार्थी, पालक यांनी किमान आत्तातरी 
रस्त्यांचे कामे करण्याची मागणी जोर धरू लागली 

होती  कारण पावसाळा संपल्याने तालुक्यातील 
सर्वच मोठ्या गावाला जोडणाऱ्या छोट्या गावांचे 
रस्ते अक्षरशः खड्ड्यात हरवले आहे त्यामुळे 
लहान गावातून मोठ्या गावात शाळेसाठी, 
व्यवसायासाठी, खरेदी/विक्री साठी जाणाऱ्या 
लहान सर्वांनाच जीव मुठीत धरून रस्त्यातील 
खड्ड्यातून मार्ग काढून  वाट शोधावी लागत 
होती   विशेष म्हणजे गंगापूर तालुक्यात राज्याच्या 
राजकारणात ठसा उमटवणारे आणि दिल्लीच्या 
हायकमांडजवळ वजन असणारे अनेक राजकीय 
पुढाऱ्यांची रेलचेल गंगापूर तालुक्यातील पुढाऱ्यांची 
आहे असे असतानाही या पुढाऱ्यांनी येरे माझ्या 
मागल्या या युक्तीप्रमाणे गंगापूर तालुक्याचे तर 
सोडा पण स्वतःच्या गावचे मुख्य बाजारंपेठेच्या 
गावाला जोडणारे व शेतातून गावाला जोडणारे 
रस्ते व जिल्हा परिषद शाळाच्या इमारती याकडे 
सत्तेत असताना आत्तापर्यंत कधी दूंकूनही पहिले 

त्यामुळे रस्त्यांची दुरवस्था झाली होती. त्यामुळे 
याबाबतची वृत्तमालिका दैनिक केसरीने प्रकाशित 
केल्या याचा परिणाम म्हणुन आ. बंब यांनी दखल 
घेऊन रस्त्याच्या कामाचा शुभारंभ लासूर स्टेशन 
येथील सावंगी चौकातून केला आहे.

गंगापूर तालुक्यातील एक किलोमीटरही 
काम शिल्लक राहणार नाही : आ. बंब

(गंगापूर/खुलताबाद)गंगापूर तालुक्यातच नव्हे तर 
संपूर्ण महाराष्ट्रात ग्रामीण भागात रस्त्यांची अशीच 
दयनीय अवस्था असून गेल्या दोन वर्षांपासून पाऊस 
जोरदार होत असल्याने आणखीच रस्ते फुटलेले 
आहेत व पश्चिम महाराष्ट्राच्या तुलनेत मराठवाड्यात 
रस्त्याचाही अनुशेष जाणीवपूर्वक मागील काळात 
ठेवला गेला मात्र सध्याच्या सरकारकडून पाणंद /
शिवरस्ते, सामाजिक बांधकाम, व विविध विभागाच्या 
माध्यमातून रस्त्यांच्या मंजूऱ्या मिळाल्या असून 
मतदारसंघात एक किलोमीटरही रस्ता विनाकामाचा 
ठेवणार नसून सर्व रस्त्यांच्या कामाला सुरुवात 
करण्यात येत आहे असेही आ. बंब यानी सांगितले.

आधुनिक केसरी न्यूज  

लासुर स्टेशन :  दीपावली, पाडवा व 
भाऊबीज निमित्त लासुर स्टेशन येथील 
छत्रपती शिवाजी महाराज स्मारक, मैदान 
परिसरात सावंगी ग्रुप ग्रामपंचायत, आमदार 
प्रशांत बंब मित्रमंडळ व परिवर्तन प्रतिष्ठान 
आयोजित "दीपोत्सव ओवाळीते भाऊराया एक 
स्वरमयी" संध्येचे व स्नेहमीलनाचे आयोजन 
करण्यात आले होते. या भक्तिमय संध्येत 
स्वर शारदा अकॅडमीच्या माध्यमातून विविध 
बहारदार भक्तिगीते सादर करून रसिकांना 
मंत्रमुग्ध केले. 
दरम्यान यावेळी छत्रपती शिवाजी महाराज 
यांच्या स्मारकाला व विद्येची देवता सरस्वती 
माता यांच्या प्रतिमेला डॉक्टर बन्सीलाल 
बंब, ललवाणी, सुरेश मनोत, कृषी उत्पन्न 
बाजार समितीचे संचालक महेंद्र पांडे, 
व्यापारी विनोद ठोळे, सरपंच मीनाताई पांडव, 
माजी उपसरपंच तथा ग्रामपंचायत सदस्य 
गणेश व्यवहारे, कपिल खंडागळे, नितीन 
गायकवाड, विजय वाघ, प्रा. अण्णासाहेब 

आढाव, यांच्या हस्ते पुष्पहार अर्पण करून 
सदरील कार्यक्रमाचे उद्घाटन करण्यात आले. 
उद्घाटनानंतर सुरवातीलाच गणरायाला 
वंदन करतांना  गणराज रंगी नाचतो, ओंंकार 
स्वरूपा, अशा गाण्यांनी कार्यक्रमाची सुरुवात 
करण्यात आली. त्यानंतर देवाचिये द्वारी उभे 
क्षण भरी, कानडा राजा पंढरीचा, अवघे गरजे 

पंढरपूर या भक्ती गीतांनी रसिक श्रोत्यांना 
मंत्रमुग्ध केले. 
कार्यक्रमाचा शेवट आली माझ्या घरी 
दिवाळी, भेटी लागी पंढरीनाथा,ओवाळीते 
भाऊराया या बहारदार गाण्यांनी करण्यात 
आला. दरम्यान यावेळी ग्राम पंचायत सदस्य, 
राजू गायकवाड,ल प्रकाश कोकरे, कल्याण 

पवार, सोपान बोरकर, अशोक सौदागर, 
भगवान गाढे, विकी मढीकर,शब्द  सह्याद्री 
प्रतिष्ठाणचे डॉ. संगेकर, ज्ञानेश्वर वाघचौरे, 
प्रा. शशिकांत सांगवीकर, माजी सरपंच नितीन 
कऱ्हाळे, जीवन देशमुख, अशोक वाघचौरे, 
तुषार गायकवाड यांच्यासह रसिक श्रोत्यांची 
उपस्थित होती.

दिवाळी, पाडवा व भाऊबीजेच्या निमित्ताने स्वरमयी संध्येचे 
आयोजन; बहारदार भक्तीगीतातून रसिक श्रोते मंत्रमुग्ध

आधुनिक केसरी न्यूज  

नागपूर : येथील वरिष्ठ पत्रकार आणि INDIA NEWS360 
न्युज चॅनल च्या विदर्भ ब्युरो चीफ सविता कुलकर्णी यांचा भिलार 
महाबळेश्वर येथे 29 ला संपन्न झालेल्या डिजिटल मीडिया राष्ट्रीय 
अधिवेशनात सुर्यदत्ता पुरस्कार देऊन सन्मानित करण्यात आले. 
डिजियल मीडिया संपादक पत्रकार संघटना महाराष्ट्रच्या वतीने 
पहिले अधिवेशन भिलार येथे संपन्न झाले मंतीमहोदय चंद्रकांत 
दादा पाटील, दीपक केसकर शंभूराजे, माजी राज्यपाल निवास 
पाटील आदी प्रमुख पाहुणे होते. यावेळी विविध क्षेत्रात कार्यरत 
व्यक्तीचा पुरस्कार देऊन सन्मानित करण्यात आले. पत्रकारिता 
क्षेत्रात सविता कुळकर्णी याना पुरस्कार देण्यात आला. सविता 
कुळकर्णी मागील 20 वर्ष पासून पत्रकारिता मद्ये असून प्रिंट चॅनल 
पोर्टल विभागात विविध पदावर काम केले आहे पत्रकार च्या 
विविध संस्था संघटनेवर कार्यरत आहे.  

सविता कुळकर्णी डिजिटल 
मीडिया अधिवेशनात सन्मानित

बातमीचा 
इम्पॅक्ट

आरोग्याकडे दुर्लक्ष करू नका 
आरोग्य हीच संपत्ती आहे

शहरातील एक विश्वसनीय सुपर मार्के ट

महावीरमहावीर
घर संसार

सुमित
7620111118

राजेश जैन
7588348738

रमेश जैन
(क्रॉकरी)

9860481142
7620111117

व्हॉट्सअप
ऑर्डर आणि 

कोणतीही ऑर्डर

9850017181

वितरण स्थिती

9021395308
9657398232

घाऊक चौकशी

7620111118
9527111185

www.mahavirbestprice.com                                sumitparakh73@gmail.com

S.p. रोड, चेलीपरुा, शहागजं, औरंगाबाद
प्लॉट क्रमांक A25, MIDC पोलिस स्टेशन समोर MIDC चिकलठाणा,  औरंगाबाद

 घाऊक आणि किरकोळ किराणा, सुका मवेा, मसाले
 क्रॉकरी, घरगतुी उपकरणे घर साफ करणारे साहित्य, स्टील आणि   अॅल्युमिनियम

 प्लास्टिकच्या वस्तू आणि बरेच काही

आ. प्रदीप जैस्वाल यांच्या वाढदिवसानिमित्त विविध कार्यक्रम
आधुनिक केसरी न्यूज  

औरंगाबाद : कार्यसम्राट आमदार प्रदीप जैस्वाल 
यांच्या वाढदिवसानिमित्त संभाजीनगर मध्य मतदार 
संघातील भारतमाता नगर येथे मुलांना गिफ्ट बॉक्स 
वाटप, शताब्दी नगर येथे माता भगिनींना नऊवार 
व सहावार साडी, रुमाल टोपी व श्रीफळ वाटप, 
शासकीय रुग्णालय घाटी येथील रुग्णांना फळे 
वाटप, कोटला कॉलनी शनी मंदिर येथे पूजा व 
शहरातील गोरगरीब महिला,भगिनी व पुरुष यांना 
थंडी पासून बचावा साठी ब्लँकेट व दिवाळी फराळ 
वाटपाच्या विविध सामाजिक कार्यक्रमाचे  उदघाटन 
लोकप्रिय आमदार प्रदिप भैय्या जैस्वाल यांच्या हस्ते 
करण्यात आले. याप्रसंगी नगरसेवक विजेंद्र जाधव, 
के.एम.पाटील, गणेश पवार, रमेश सूर्यवंशी, 

रामदास पवार, अशोक दादा शिरसाट, रतन कुमार 
आहिरे, पत्रकार संदीप मानकर, किशोर तुपे, मंजीत 
सिंग कांसा, संदीप जाधव, सुभेदार अंबादास पवार, 
मारोती तुपे, अशोक नाडे, नितीन देवरे, शिरसाट 
मामा, राहुल अंभोरे,  बाजीराव भालेराव, राम 
हिवराळे, मनोज आव्हाड, संतोष आहिरे, संदीप 
तुपे, राजश्री ताई साठे, रेणुकाताई गायकवाड, 
विजय आहीरे, विलास खोतकर, प्रा.अंभोरे, 
मनेश भालेराव, राम आव्हाड, विक्की लोखंडे, 
रवी सोनवणे, दिनेश ससाणे, मनेष ससाणे, 
गौरव कासारे, निलेश वाघमारे, सौरव कासारे, 
नागेश साठे, तेजस पाटील, गजानन कुलकर्णी, 
आदिंसह सर्वच भागांतील नागरिक, माता-भगिनी 
व बालकांची मोठ्या प्रमाणात या कार्यक्रमास 
उपस्थिती होती.

माझा एकनिष्ठ असलेला 
कार्यकर्ता राजू आहिरे 
याने माझ्या वाढदिवसाच्या 
निमित्ताने इतके चांगले 
समाजहिताचे कार्यक्रम 
संपन्न करुन ऐन दिवाळीला 
गोरगरिबांचा आशिर्वाद 
मिळविला हे खरे तर मी माझे 
भाग्य समजतो भविष्यात 
अशाच प्रकारे सामाजिक 
कार्यक्रम राबवून आम्ही 
समाजपरिवर्तनाचे काम करु 
आणि सामाजिक बांधिलकी 
जपू.

   - प्रदीप जैस्वाल

आधुनिक केसरी न्यूज  

अजिंठा : पंतप्रधान आवास 
योजनेअंतर्गत सिल्लोड तालुक्यातील 
अनाड येथील लाभार्थींच्या घरकुल 
बांधकामांची सिल्लोड पंचायत समितीचे 
सहाय्यक गटविकास अधिकारी डी.एस.
आहिरे, विस्तार अधिकारी केवल पाटील, 
व ग्रामीण गृहनिर्माण अभियंता के.एस.
जाधव यांनी पाहणी केली. यावेळी 
घरकुल लाभार्थी शुभम मानकर, दीपक 
सोनवणे, छगन झोंड, रवींद्र बिरारे, 
हरिभाऊ सोनवणे, सुपडाबाई सोनवणे, 
आदींसहित अनाड ग्रामपंचायतीचे 
उपसरपंच प्रवीण जाधव, ग्रामपंचायत 
सदस्य भागवत शिंदे, ग्रामपंचायत शिपाई 
संजय पवार, पाणीपुरवठा कर्मचारी 
सुपडा खंडाळकर, रोजगार सेवक सचिन 
पवार, अशोक मानकर, श्रीकांत मानकर, 
शिवाजी मुके आदींची उपस्थिती होती. 

गटविकास अधिकाऱ्यांकडून अनाड 
येथील घरकुल कामांची पाहणी

अनाड येथील एकूण वीस लाभार्थींपैकी पंधरा जणांच्या खात्यात आपण रक्कम पाठवली असून त्यांनी तात्काळ 
बांधकाम पूर्ण करावे व बाकी राहिलेल्या पाच जनांचे जागेअभावीचे प्रस्ताव ग्रामपंचायत कार्यालयातून तात्काळ 
पाठवून त्यांना जागा उपलब्ध करुन उर्वरीत पाच जणांचे देखील बांधकाम लवकर पूर्ण करावे. आणि यांत 
ग्रामपंचायतने कुठलीच दिरंगाई करु नये, असे केल्यास यांस सर्वस्वी जबाबदार ग्रामपंचायत राहील. सरपंच 
आणि ग्रामसेवक यांनी पुढाकार घेऊन प्रस्ताव लवकर पाठवावे. म्हणजेच पुढे आणखी घरकुल मंजूर होतील. 

               - डी.एस.आहिरे (सहाय्यक गटविकास अधिकारी, पंचायत समिती सिल्लोड)

आधुनिक केसरी न्यूज  

धुळे : अंकुर साहित्य संघ महाराष्ट्र व महाराष्ट्र राज्य 
साहित्य व संस्कृती मंडळ मुंबई यांच्या संयुक्त विद्यमाने 
धुळे येथे नुकतेच 60 वे अखिल भारतीय अंकुर मराठी 
साहित्य संमेलन संपन्न झाले.संमेलनाचे अध्यक्ष ज्येष्ठ 
साहित्यिक डॉ. पापालाल पवार हे होते. तर स्वागताध्यक्ष 
धुळे महानगरपालिकेचे महापौर श्री प्रदिप कर्पे हे होते. 
संमेलनाचे उद्घाटन माजी आमदार राजवर्धनजी कदमबांडे 
यांच्या हस्ते झाले. 
या संमेलनामध्ये राष्ट्रीय अंकुर उत्कृष्ट  वाड्.मय 
पुरस्कार प्रदान करण्यात आले.सांगली येथील साहित्यिक 
सचिन कुसनाळे यांना 'विश्ववाद' या ग्रंथासाठी वैचारिक 
विभागातून हा पुरस्कार प्रदान करण्यात आला. सदर 
पुरस्कार संमेलनाध्यक्ष ज्येष्ठ साहित्यीक डॉ. पापालाल 
पवार यांच्या हस्ते प्रदान करण्यात आला. सदर 

संमेलनासाठी महाराष्ट्र राज्य साहित्य व सांस्कृतिक 
मंडळाचे सदस्य श्री पुष्पराज गावंडे, रविंद्र शोभने, अंकुर 
साहित्य संघाचे केंद्रीय अध्यक्ष हिंमतराव ढाळे,कार्यवाहक 
राम जाधव, पदाधिकारी तुळशीराम बोबडे, सुरेश लांडे, 
दत्तात्रय कल्याणकर यांच्यासह अनेक साहित्यिक,मान्यवर 
व साहित्य रसिक उपस्थित होते. सचिन कुसनाळे यांनी 
अनेक वैचारिक ग्रंथांचे लेखन केले आहे. भारतीय 
स्वातंत्र्याच्या अमृत महोत्सवी वर्षाच्या पार्श्वभूमीवर 
त्यांनी लिहीलेल्या स्वातंत्र्याच्या व्यवस्थापन विषयक 
'स्वातंत्र्यायण' या वैचारिक ग्रंथाचे शासकीय स्तरावरही 
स्वागत झाले आहे.त्यांच्या वैश्विक तत्वज्ञानावर आधारित 
'विश्ववाद' या ग्रंथास यापूर्वीही पुरस्कार मिळाले आहेत. 
आधुनिक काळाच्या पार्श्वभूमीवर वैश्विकरण प्रत्यक्षात 
कसे साकारता येईल, याची सैद्धांतिक मांडणी या ग्रंथामध्ये 
केलेली आहे. मराठी वैचारिक साहित्यामध्ये 'विश्ववाद' या 
ग्रंथामुळे मोलाची भर पडली आहे.

साहित्यिक कुसनाळे यांना राष्ट्रीय 
अंकुर वैचारिक साहित्य पुरस्कार

आधुनिक केसरी न्यूज  

पिशोर : कन्नड तालुक्यातील पिशोर येथे 
किसान एरिगेशन अँड हार्डवेयर दुकानाचे 
मोठ्या थाटात उटघाटन समारोह करण्यात 
आले तसेच दुकानाचे उटघाटन  पोलिस 
विभागाचे  सी आय डी डिपार्टमेंट चे 
सेवानिवृत्त वरिष्ट अधिकारी श्री सय्यद चांद 
सय्यद लाल, यांचा हस्ते रिबिन कट करून 
उटघाटनाची सुरवात करण्यात आली, या 
कार्यक्रमाच्या अध्यक्षस्थानी वरिष्ठ पत्रकार 
सय्यद आरेफ़, एच डी एफ ची बैंकेचे 
कॉरपोरेट ए मैनेजर सय्यद सोहेल,यशस्वी 
को ओप्रटिव बैंकेचे व्यस्थापक सय्यद 
शोहेब,यांची उपस्थिति होती, 
  या कार्यक्रमाचे प्रस्थावीक नेटसर्फ 
कंपनी चे व्यस्थापक श्री सोनवणे यांनी 
केले या प्रसंगी ते बोलत होते की बदलत्या 
काळासोबत युवा वर्गगांना उद्योग व्यवसाय 
कड़े वळण्याची गरज आहे, अनेक युवा 
शिक्षण घेऊन सुद्धा आजच्या घडिला 

बेरोजगार आहे,तसेच रोजगाराच्या शोधत 
आहे, युवकांनी रोजगाराचा शोध न घेता 
स्वयं रोजगार उभा केला तर यातून त्यांना 
फायदा होउ शकतो अत्याधुनिक काळातून 
आधुनिक काळात येण्याची गरज सध्याला 
आहे, पूर्वी लोकांना थिम्बक सिंचन, आश्चर्य 
वाटायचे अनेक लोक बोलायचे सुद्धा 
थेम्ब-थेम्ब पाण्यावर पिके कसे जगतिल?? 
आजच्या घडिला तेच थेम्ब थेम्ब पाण्यावर 
पिके जगु रहिलेच उलट उत्पन्न डबल 
निघत आहे, त्यासोबत तुषार सिंचन ही 
त्यांच प्रकार आहे, या आधुनिक काळातिल 
यंत्रा सोबत शेती जर केली तर पाण्याची 
तर बचत होतेच उत्पन्नाची वाढ होते, 
लवकर रिझल्ट यावे यासाठी शेतकरी वर्ग 
मोठ्या प्रमानात रायसनिक खतांचा उपयोग 
करीत आहे, मात्र या खतांच्या अतिवापरा 
मुळे जमिनिची सुपिकता कमी-कमी होत 
चलली आहे, या साठि शेतकरयांना जैविक  
शेती कसन्याकडे भर देण्याची गरज आहे, 
नेटसर्फ कंपनी कड़े जैविक शेतीचे पूर्ण खत 

औषधि उपलब्ध आहे, त्या सोबत पाळीव 
दुग्ध जनावर यांच्या होणाऱ्या लंपी रोग, 
दुधाची कमतरता,यासाठी औषधि उपलब्ध 
आहे ते ही आपल्यास किसान एरिगेशन अँड 
हार्डवेयर मध्ये उपलब्ध होणार आहे, 
  तसेच महात्मा ज्योतिबा फुले हाईस्कूल 
चे माजी मुखध्यापक नारायन जाधव, 
यांनी आपले मनोगत व्यक्त केले यावेळी 
माजी सरपंच पि एम डहाके, उपसरपंच 
बाळाभाऊ जाधव,माजी जिल्हा जि. प 
सदस्य सुदामभाऊ मोकासे,कन्नड चे वरिष्ठ 
वकील कृष्णा जाधव,सामाजिक कार्यकर्ते 
राजू मोकासे,शाहिद पठान,जहूर शेख,माजी 
सैनिक बंडु सुलाने,माजी सरपंच भिलदरी 
सुखसागर सिंगल,पो पा दिलीप महेर, 
गुडलक फर्नीचर चे शेख मुस्ताक,बाबा 
कॉंट्रेशन औरंगाबाद चे शेख (बाबा) 
राशिद,सय्यद बाबर,अशरफ पठान,इलियास 
पठान,निजाम भाई,शाम खरे, नवाब 
भाई चूड़ीवाले,गणेश महेर यांच्या सोबत 
ग्रामस्थाची मोठ्या संखेंने उपस्थित होती.

बदलत्या काळासोबत युवा वर्गाला उद्योग 
व्यवसायाकडे वळण्याची गरज : सोनवणे
पिशोर येथील किसान इरिगेशन अँड हार्डवेअरचे उद्‌घाटन

औरंगाबाद : ऐन दिवाळीत २६ ऑकटोबर 
रोजी पहाटे २ ते ४ च्या दरम्यान  मोंढा नाका 
परिसरात सुरक्षा रक्षकाचा  खून करून बिडी 
सिगारेटचे गोडावून लुटून नेणाऱ्या गॅंग मधील 
तिघांना गुन्हेशाखेने मुंबईतून अटक करून आणले 
याप्रकरणी क्रांतिचौक पोलीस ठाण्यात दरोडा 
टाकून खून केल्याचा गुन्हा दाखल झाला आहे.  
सलीम अहमद जबाबर अहमद अन्सारी (४७),रा 
साकीनाका मुंबई ,मुबारक आली बिलाल अली 

(३५) रा. नालासोपारा पालघर,मोहम्मद इब्राहिम 
मोह्हमद चौधरी (३१) रा चाळीसगाव रोड  
धुळे अशी अटक आरोपीची नावे आहेत. २६ 
ऑकटोबर रोजी पहाटे २ते ४ च्या दरम्यान वरील 
दरोडेखोरांसहित ८ जणांच्या टोळीने मोंढ्यातील  
गोडावून असलेले बालाजी एन्टरप्राइजेस नावाचे 
दुकान फोडले, त्यातून कोंबडा बिडी, सौफ, 
गव्हाच्या पिठाचे पोटे असा एकूण ३ लाख ५० 
हजारांचा मुद्देमाल टेम्पोतून लंपास केला  या 
गोडावून ची आरोपीनी एका महिन्यापूर्वी रेकीही 
केली होती त्यावेळी तिथे सुरक्षा रक्षक नव्हता. 

यापूर्वी अनेक वेळा हेच गोडावून चोरटयांनी 
फोडल्याचे पोलीस तपासात उघड झाले आहे. पण 
२६ तारखेला पाशा अफजल मुगल (७०) रा. 
ताराचंद फुलचंद गिरणी कंपाउंड हे रखवालीकरत 
होते त्या ठिकाणी आरोपीनी घुसत पाशा मुगल 
यांचे हातपाय बांंधले व गळा  आवळून खून 
केला. हा गुन्हा दाखल झाल्यानंतर पोलीस 
निरीक्षक अविअश आघाव यांनी एपीआय मनोज 
शिंदे, काशिनाथ महांजोळ यांच्या नेतृत्वात 
पथक तयार केले होते मुबई, धुळे पोलिसांनीही 
गुन्हेशाखेच्या तपासात महत्वाची कामगिरी पार 

पाडली.   
हा तपास पूर्ण करताना गुन्हेशाखेने सहा जिल्ह्यात 
८०० किमी प्रवास पूर्ण केला. तपास सुरु 
केल्यानंतर एपीआय मनोज शिंदे यांनी गुन्ह्यात 
वापरलेला टेम्पो चा माग काढला, पण सिसी 
टीव्हीही फुटेजमध्ये टेम्पोचा क्रमांक दिसत 
नव्हता हा टेम्पो मुंबई कडे जाताना बाशिंद  
टोलनाक्यावर  ट्रेस झाला फास्टॅगमुळे त्याचा नंबर 
मिळाला त्यावरून मुख्य आरोपी सलीम अहमद 
ला कुर्ल्यातून टेम्पोसहित  ताब्यात घेतले, तर 
दुसरा आरोपी मुबारक आली याला पीएसआय 

अमोल म्हस्के यांनी नालासोपाऱ्यातून ताब्यात 
घेतले तर तिसरा आरोपी मोहम्मद इब्राहिम याला 
एपीआय महांजोळ यांनी धुळ्यातून अटक करून 
आणले या टोळीचा म्होरक्या सलीम याने गुन्ह्याची 
कबुली दिली, वरील कारवाई पोलीस आयुक्त 
डॉ. निखील गुप्ता, पोलीस उपायुक्त अपर्णा 
गीते, सहाय्य्क पोलीस आयुक्त विशाल ढुमे  
यांच्या मार्गदर्शनाखाली पार पडली या कारवाईत 
गुन्हेशाखेचे कर्मचारी अजहर कुरेशी, संतोष 
सोनावणे,दादा झारगड, अजय चौधरी यांनीही 
सहभाग घेतला होता.

बाशिंद टोल नाक्यामुळे तपासाला मिळाली दिशा, एक महिन्यापूर्वी केली होती रेकी 

धुळे : देशाचे पहिले गृहमंत्री लोहपुरुष सरदार वल्लभभाई 
पटेल यांची जयंती देशभरात 'राष्ट्रीय एकता दिवस' म्हणून 

साजरी करण्यात आली . जिल्हाधिकारी व पोलीस अधीक्षक 
यांनी सरदार पटेलांच्या पुतळ्यावर पुष्पांजली अर्पण 
करून त्यांना अभिवादन केले. यावेळी जिल्हाधिकारी यांनी 
उपस्थितांना एकतेची शपथ दिली. सकाळी जिल्हा प्रशासन, 

धुळे जिल्हा संपूर्ण पोलीस दल, शाळकरी विद्यार्थी शिक्षक, 
आपत्ती व्यवस्थापक, व संपूर्ण शासकीय कर्मचारी  यांच्या 
उपस्थितीत  टॉवर बगीचा येथून एकता दौड ची सुरुवात 
करण्यात आली.

धुळे जिल्हा प्रशासन व पोलीस दलातर्फे राष्ट्रीय एकता दिवस साजरा
 टॉवर बगीचा ते संपूर्ण बाजारपेठेमधून सकाळी एकता दौड करण्यात आली

जळगाव जा : येथील िज.प. शासकीय माध्यमिक 
विद्यालयामध्ये सन 2000-2001 मधील माजी 
विद्यार्थी वर्ग १०.अ आणि ब यांचा विद्यार्थी मेळावा 
२९ आँक्टोबर रोजी संपन्न झाला. कार्यक्रमाच्या 
सुरवातीला विद्येची देवता सावित्रीबाई फुले यांच्या 
प्रतीमेचे पुजन करून दिप प्रज्वलित करण्यात आले. 
त्यानंतर  प्रमुख पाहुने आणि मान्यवरांचे शाळेचे 
माजी विद्यार्थी आणा विद्यार्थीनींच्या हस्ते शाल 
श्रीफळ,सन्मानपत्र आणि पुष्पगुच्छ देवून सत्कार 
करण्यात आला. त्यावेळी अध्यक्षस्थानी शाळेचे 
माजी मुख्याध्यापक नागेवर, प्रमुख पाहुणे म्हणून 
इंगळे,जाधव मँडम, राहाटे, खर्चे, चव्हाण, डमरे 
मँडम, सराफ मँडम, पवार (सोळंके) मँडम शिक्षण 
अधिकारी यांची उपस्थिती होती.    कार्यक्रमाच्या 
सुरुवातीला माजी विद्यार्थीनी आशा जाधव यांनी 

विद्यार्थी मेळाव्याचा उद्देश आणि स्नेह मेळाव्याचे हेतू 
व उद्देश स्पष्ट केला. त्यानंतर शाळेचे माजी विद्यार्थी 
आणि विद्यार्थीनीनी मनोगत व्यक्त करताना जुन्या 
आठवणी सांगितल्या, यावेळी सर्व वातावरण भाव 
विभोर झाले होते. जुन्या आठवणींची साक्ष राहिलेली 
शाळा, शिक्षक, विद्यार्थी, विद्यार्थिनी, काही क्षण 
जुन्या आठवणीत रमून गेले होते. प्रत्येकाचे मन 
गदगदून गेले होते. समाधानाचं वलय प्रत्येकाच्या 
चेहऱ्यावर दिसत होते. अंतःकरणातून भावनेच्या 
सप्तरंगाच्या इंद्रधनुष्याचे विविध रंग उधळल्या 
जात होते.यावेळी सर्व वातावरण भावनिक झाले 
होते.कार्यक्रमाचे अध्यक्ष माजी शिक्षणाधिकारी 
यांनी बोलताना सांगितले की, विद्यार्थी मेळाव्याच्या 
माध्यमातून चांगले समाज उपयोगी उपक्रम राबवावे, 
एकमेकांना मदत करावी, प्रत्येकानी एकमेकांच्या 
सुखदुःखात सहभागी व्हावे, प्रत्येकाने मदतीची 

भावना जोपासली पाहिजे, जशा आपण जुन्या 
आठवणी जपल्या अगदी तशाच तुम्ही सर्व माजी 
विद्यार्थ्यांनी विद्यार्थ्यांनीनी स्नेहाचे आपुलकीचे 
प्रेमाचे,बंधुत्वाचे संबंध जोपासले पाहिजे तरच 
खऱ्या अर्थाने या मेळाव्याचा उद्देश पुर्ण झाला 
असे म्हणता येईल. त्यानंतर शिक्षणाधिकारी 
असलेल्या पवार मॅडम यांनी आपल्या विद्यार्थ्यांना 
मार्गदर्शन करताना सांगितले की, दिवस जरी निघून 
गेले तरी आठवणी मात्र अजूनही जिवंत आहेत. 
आपण सर्वांनी आपल्या जीवनात आनंदी राहावे, 
सहकार्याची भावना ठेवावी, नात्यांना जपावे, प्रेमाने 
जग जिंकता येते म्हणून आपण एकमेकासोबत 
प्रेणाने आपुलकिने बोललो पाहिजे. यावेळी वर्ग 10 
अ आणि ब चे माजी विद्यार्थी कैलास धामणे,संतोष 
धारपवार, शेख शकिल, शरद खावने, मनीष वाघ, 
सय्यद जब्बार, दीपक हागे, अशोक जोध, अशोक 

हागे विद्यार्थीनी रेखा गवई, वर्षा बोरसे, विद्या धंडे, 
मंदा वाघ, संगीता ढगे, प्रमिला पारसकर, कल्पना 
पवार, नंदा फुसे, गीता धुरडे  कार्यक्रमाला हजर 

होत्या. सूत्रसंचालन माजी विद्यार्थीनी आशा वाघ 
मुख्याध्यापक यांनी तर आभार प्रदर्शन शेख सलीम 
यांनी केले.

िज.प. शासकीय माध्यमिक विद्यालयामध्ये माजी विद्यार्थी मेळावा

भुसावळ : जीवन क्षणभंगुर असल्याने त्याचा भरवसा 
धरता येत नाही. म्हणून सावध होऊन सद्सद्विचार 
केला पाहिजे व संतांनी दाखवलेल्या मार्गाने गेले 
पाहिजे. संतसंगतीरूपी नौकेतून भवसागर सहज पार 
जाता येईल. मनुष्यदेहाच्या बाजारात आलेल्या मनुष्याने 
भगवान शारंगधर यांच्या भक्तिकडे वळावे. असे न 
करता केवळ संसाराच्या नादी लागला तर मनुष्य देह 
फुकट जाईल, असे प्रतिपादन हभप रामेश्वर महाराज 
निमखेडीकर यांनी केले. 
भुसावळ येथील दूर्गा कॉलनीत स्व. निशा पाटील यांच्या 
प्रथम स्मृतिप्रीत्यर्थ आयोजित कीर्तनात ते बोलत होते. 
प्रारंभी भक्ती पाटील व श्रद्धा पाटील यांच्या हस्ते स्व. 
निशा पाटील यांच्या प्रतिमेला पुष्पहार अर्पण करण्यात 

आला. कीर्तनात हभप चंद्रकांत महाराज, हभप लक्ष्मण 
महाराज, वसंत बऱ्हाटे, रामसिंग पाटील, भूपेश बडगुजर 
यांनी साथसंगत केली. 'ये साते आलिया ओळगा 
शारंगधरू' या ज्ञानेश्वर महाराज यांच्या अभंगांचे 
चिंतन करताना रामेश्वर महाराज म्हणाले की, संसार 
म्हणजे जन्म आणि मृत्यू आणि या दोन्हींमध्ये असतो 
तो म्हणजे प्रपंच. तो जसा गृहस्थाचा असतो तसा तो 
संन्याशाचा सुद्धा असतो. गृहस्थ म्हटले की त्याला 
पत्नी, मुले-बाळे, आई वडील सर्व नाते-गोते येतातच. 
या सर्वांचा सहवास फार सुखाचा असतो असे नाही. पण 
यातच जीवाला सुख वाटत असते. संसारामध्ये आईबाप, 
पत्नी, मुलगा वगैरे गणगोत माझे आहे असे वाटते. 
परंतु यामध्ये कोणाचा कोणाशी संबंध नसतो. ही सर्व 
आपल्या डोळ्यादेखत पाहाता पाहाता मृगजळाप्रमाणे 
नाहीशी होतील. तसेच विषयाचे सुख नेहमी वाटते, 

पण बेगडाच्या बाहुलीचा रंग जसा लवकर नाहीसा 
होतो किंवा आभाळ आल्यामुळे आलेली सावली जसी 
क्षणमात्रच असते, त्याप्रमाणे हे विषयसौख्य पाहाता 
पाहाता नष्ट होईल. ज्ञानेश्वर महाराज म्हणतात की, 
विचार करुन पाहिले असता स्वप्नातून जागे झालेल्या 
मनुष्याचे स्वपात पाहिलेले ऐश्वर्य जसे एका क्षणात 
नष्ट होऊन जाते, त्याप्रमाणे हे आप्तेष्ट किंवा त्यापासून 
वाटणारे सुख क्षणमात्रातच नष्ट होईल. म्हणून चैतन्य 
स्वरूप परमात्मा विठ्ठलाचे मनोभावे भजन कीर्तन 
भक्ती करून आपला संसार सुखाचा करून घ्यावा 
म्हणून माऊलींनी सांगितले असल्याचेही हभप रामेश्वर 
महाराज यांनी सांगितले. यशस्वीतेसाठी सौ. विमलबाई 
पाटील, मनोज पाटील, संजीव पाटील, डी.के. पाटील, 
डॉ. जगदीश पाटील यांनी परिश्रम घेतले. परिसरातील 
भाविकांनी कीर्तनाचा लाभ घेतला.

मनुष्यदेहाच्या बाजारात करावी शारंगधराची भक्ती : हभप रामेश्वर महाराज

धुळे : शहरातून वडेल रस्त्याने  निकुंबेकडे जाणाऱ्या 
शिवारात सहा दिवसांपूर्वी कोणीतरी शिकारीच्या उद्देशाने 
हरणाच्या मानेवर गोळी झाल्याने ते तडफडू लागले होते. 
ही गोष्ट त्या रस्त्याने जाणारे भालचंद्र पवार आणि अभय 
पवार यांच्या लक्षात येताच त्यांनी भूतदया दाखवून हरीण 
वाचवण्याचा प्रयत्न केला. वन विभागाचे (RFO) विठ्ठल 
पवार यांच्याशी संपर्क साधून घटनास्थळी बोलवण्यात 
आले. त्यामुळे हरणाचा जीव वाचला  परंतु दिवसाढवळ्या 
हरणाला गोळी झाडणारे कोण...? असा प्रश्न प्रत्येकाच्या 
मनात निर्माण होत आहे. चित्रपट अभिनेते सलमान खान 
यांना हरणाची शिकार भोवली मग हे टिकोजीराव कोण.हे 
अज्ञात व्यक्ती फॉरेस्ट डिपार्टमेंटचे कोणीतरी खाजगी पंटर 
असल्याची स्थानिक नागरिकांच्या मनात शंका निर्माण होत 
आहे. कारण वन विभागाने त्याचा तपास का केला नाही ? 
वन विभाग सुस्त का ? मुळात कोणत्या शस्त्रातून गोळी 
झाडली, याचा परवाना आहे का ? यासारखे अनेक प्रश्न 
निर्माण होत आहेत. यासंदर्भात वनविभाग कुठली कारवाई 
करणार याकडे स्थानिक नागरिकांचे लक्ष लागले आहे.

निकुंभे गावात हरणाची 
शिकार करण्याचा प्रयत्न

सोयगाव :  पहूर, देवळी आणि 
गोगडी या पवित्र नद्यांच्या संगमावर 
वसलेल्या  शिवकालीन श्री क्षेत्र 
संगमेश्वर महादेव मंदिराचा ऐतिहासिक 
ठेवा असलेल्या नंदीच्या मूर्तीचे संवर्धन 
आणि संरक्षण व्हावे,दि.२९/१०/२२ 
रोजी अशे प्रतिपादन श्री क्षेत्र संगमेश्वर 
महादेव मंदिर ट्रस्टचे अध्यक्ष व 
पुजारी शिवभक्त रंगनाथ महाराज 
यांनी केले. गेल्या २१ वर्षांपूर्वी सन 
२००१ मध्ये संत शिरोमणी  नरहरी 
महाराज सोनार यांच्या पुण्यतिथीचा 
कार्यक्रम सुरू असताना देवळी आणि 
गोगडी  नदीच्या संगमावर  काही 
कृष्णा रामदास विसपुते हे  झऱ्यातून  
पाणी भरत असताना  त्यांना घडीव 
दगड दृष्टीस पडला . त्यांनी लगेचच 
मंदिराचे पुजारी शिवभक्त रंगनाथ 
महाराज यांच्या कानी वार्ता दिली. 
महाराजांनी  तत्काळ भाविकांच्या 
सहकार्याने  नदीपात्रात उत्खनन केले 
असता नंदीची दगडी मूर्ती आढळून 
आली. सदर मूर्तीचे शिर आक्रमणामुळे 
किंवा नैसर्गिक आपत्तीमुळे  कालौघात  

भग्न झाले असल्याचे जाणकार 
सांगतात. सुर्वणकार समाज अध्यक्ष  
संजय सोनार, रामकृष्ण जगताप यांच्या 
सह भाविकांनी दोर बांधून मूर्तीला 
मंदिराजवळ आणले व त्याची  पूजा 
केली. दरम्यानच्या काळात सदर 
मूर्ती मंदिरामागील बाजूस ठेवलेली 
होती. विजया दशमी पासून मंदिर 
विकासासाठी  शिवभक्त रंगनाथ 
महाराज यांनी आजन्म भिक्षा झोळीचा 
संकल्प केलेला असून त्याद्वारे  विविध 

विकास कामे होत असून नंदीची ही 
दगडी मुर्ती श्री क्षेत्र संगमेश्वर महादेव 
मंदिराचा ऐतिहासिक ठेवा तसेच ती 
मुर्ती इतिहासाची एक साक्ष आहे , 
त्यामुळे सदर मूर्तीचे संवर्धन व संरक्षण 
होणे काळाची गरज असल्याचे मंदिराचे 
पुजारी शिवभक्त रंगनाथ महाराज यांनी 
सांगितले. सदर मुर्तीची भाविकांच्या 
हस्ते पूजा करण्यात आली.अशी 
माहिती प्रा.शंकर भांबरे यांनी बोलताना 
सांगितले.

ऐतिहासिक ठेवा असलेल्या नंदीच्या मूर्तीचे 
संवर्धन व्हावे : शिवभक्त रंगनाथ महाराज

खोक्यांच्या चर्चेचे सत्य जनतेसमोर कधीच येऊ नये म्हणून 
शिंदे - फडणवीसांनी राणा - कडू यांच्यात केला समेट : तपासे 

मुंबई : गुवाहाटी येथील खोक्यांच्या चर्चेचे 
सत्य राज्यातील जनतेसमोर कधीच येऊ नये 
यादृष्टीकोनातून आज मुख्यमंत्री - उपमुख्यमंत्री 
यांनी आमदार बच्चू कडू व आमदार रवी राणा 
यांच्याशी चर्चा करुन समेट घडवून आणला असा 

गौप्यस्फोट राष्ट्रवादी काँग्रेसचे राज्य मुख्य प्रवक्ते 
महेश तपासे यांनी केला आहे.  
सुरतमार्गे गुवाहाटीतील खोक्यांचे सत्य जनतेसमोर 
येणे अपेक्षित होते मात्र ज्यापध्दतीने दोघांना गप्प 
बसण्याच्या सूचना देण्यात आल्या त्यावरून काही 
काळ तरी जाईल मात्र खोक्यांचे सत्य एक ना एक 

दिवस जनतेसमोर नक्कीच येईल असा विश्वासही 
महेश तपासे यांनी व्यक्त केला.  
राष्ट्रवादी काँग्रेसची निर्मिती ही स्वाभिमानाच्या 
मुद्द्यावर झाली याची कल्पना खासदार सुजय 
विखेपाटील यांना नसावी. राष्ट्रवादीचे सर्वेसर्वा हे 
पवारकुटुंब आहे ते विखे कुटुंब नाही असा टोला 

महेश तपासे यांनी लगावला आहे.  
जे विखे कुटुंब सत्तेसाठी इकडे तिकडे कुठल्याही 
पक्षात विलीन होते त्यांनी टिका करु नये 
असे खडेबोल सुनावले. राष्ट्रवादी काँग्रेसवर, 
पवारसाहेबांवर राज्यातील तमाम जनतेचा, 
कास्तकार, मजूरांचा, महिला वर्गाचा, उद्योग 

क्षेत्रातील लोकांचा विश्वास आहे. सत्तेसाठी तडजोड 
राष्ट्रवादी किंवा पवारसाहेब करत नाही. पाच वर्षे 
सत्तेबाहेर राहिलो. आजही सत्तेबाहेर राहून झपाट्याने 
पक्षाची वाढ होत आहे हे कदाचित खासदार सुजय 
विखेपाटील यांना माहित नसावे असेही महेश तपासे 
म्हणाले.

अजिंठ्याच्या श्रीराम मंदिर 
संस्थानास "क" वर्ग तीर्थक्षेत्र 

दर्जा देण्याची मागणी

अजिंठा : येथील ऐतिहासिक श्रीराम 
मंदिरास ग्रामीण तीर्थक्षेत्र विकास कार्यक्रमा 
अंतर्गत "क" वर्ग तीर्थक्षेत्र दर्जा देण्याची 
मागणी अजिंठा येथील गावकऱ्यांनी 
राज्याचे कृषीमंत्री तथा आमदार अब्दुल 
सत्तार यांच्याकडे एका निवेदनाद्वारे केली 
आहे. 
सविस्तर वृत्त असे की, अजिंठा येथील 
श्रीराम मंदिरास पौराणिक व ऐतिहासिक 
महत्व प्राप्त आहे. या पुरातन मंदिराचा 
प्रथम जिर्णोद्धार निजाम काळात 7 
एप्रिल 1930 रोजी करण्यात आला 
होता. निजामकाळात हे तालुक्यातील 
एकमेव राम मंदिर होते. परिसरातील 
नागरिकांचे हे आराध्य दैवत असून या 
ठिकाणी वर्षभर विविध सण व उत्सवा 
निमित्त मोठ्या प्रमाणात भाविक येत 
असतात. मात्र संस्थानला अत्यल्प उत्पन्न 

असल्याने भाविकांना पायाभूत सुविधा 
देणे शक्य होत नाही. आषाढी एकादशी 
निमित्त खान्देशातून येणाऱ्या विविध 
दिंड्या येथे मुक्कामी असतात. दिंडीत 
येणाऱ्या वारकऱ्यांना पायाभूत सुविधा 
उपलब्ध करून देण्यात दरवर्षी श्रीराम 
मंदिर संस्थानची वाताहत होते. यासाठी 
"क" वर्ग तीर्थक्षेत्र दर्जा देऊन येथे मोठ्या 
प्रमाणात पायाभूत सुविधा निर्माण करणे 
शक्य होईल अशी संस्थान विश्वस्तांची 
व गावकऱ्यांची भावना आहे. यासाठी 
अजिंठा येथे दौऱ्यावर असलेले कृषीमंत्री 
तथा आमदार अब्दुल सत्तार यांना संस्थान 
विश्वस्त व गावकऱ्यांनी निवेदन देऊन 
"क" वर्ग तीर्थक्षेत्र दर्जाची मागणी केली. 
यांवेळी श्रीराम मंदिर संस्थान चे अध्यक्ष 
लक्ष्मण चव्हाण, उपाध्यक्ष प्रवीण ढाकरे, 
शिवप्रसाद पुरे, नरसिंगराव चव्हाण, दिलीप 
झलवार, उल्हास शेजवळ आदींसह मोठ्या 
प्रमाणात नागरिकांची उपस्थिती होती.

महिन्याभरात कांदा गगनाला भिडणार
सोमवारी एपीएमसीत प्रतिकिलो कांदा ३५ रुपयांवर

मुंबई : दोन आठवड्यापासून एपीएमसी 
बाजारात कांद्याच्या दरात सातत्याने 
वाढ पहावयास मिळत आहे. मागील 
आठवड्यात गुरुवारी आणि त्यानंतर 
शनिवारी कांद्याच्या दरात किमान पाच 
ते सहा रुपयांची वाढ झाली आहे. तर 
आता सोमवारी बाजारात उच्चतम 
प्रतीचा कांदा प्रति किलो ३५ रुपयांवर 
पोहोचला आहे . त्यामुळे गेल्या पाच 
दिवसांत १०-१२ रुपयांनी वाढ झाली 
असून, महिन्याभरात कांद्याचे दर 
गगनाला भिडणार असल्याची शक्यता 
वर्तविण्यात येत आहे. वाशीतील कृषी 
उत्पन्न कांदा बटाटा बाजारात मागील 
आठवड्यापासून कांद्याची दरवाढ 
सुरू झाली आहे. मागील एक- दोन 
महिन्यांत राज्यात परतीचा पाऊस 
मोठया प्रमाणात झाला . त्यामुळे 

साठवणूकीचा जुना कांदा मोठ्या 
प्रमाणावर खराब होत आहे,तर नवीन 
लाल कांद्याच्या हंगामालाही फटका 
बसला आहे . त्यामुळे बाजारात 
उच्चतम प्रतिचा कांदा कमी प्रमाणात 
दाखल होत असून हलक्या प्रतीचा 

कांदा अधिक आहे. मात्र, घाऊक 
बाजारात सर्वात उच्चतम प्रतीच्या 
कांद्याला अधिक मागणी आहे. कांद्याचा 
पुरवठा कमी असल्याने एक नंबरवर 
असलेल्या कांद्याची दरवाढ होत आहे. 
उच्चतम प्रतीचा कांदा २०% तर 

हलक्या प्रतीचा कांदा ८० % दाखल 
होत आहे . एक नंबर असलेल्या 
कांद्याला सोमवारी बाजारात २५ ते ३५ 
रुपये दराने विक्री झाली ,तर हलक्या 
प्रतीच्या कांद्याला २० ते २५ रुपयांनी 
विक्री झाली. सोमवारी बाजारात 
कांद्याच्या दीडशे गाडी दाखल होऊ 
देखील दरात ५ रुपयांची वाढ झालेली 
आहे . मागील आठवड्यात गुरुवारपर्यंत 
कांदा २५ रुपयांवर होता, मात्र त्यानंतर 
कांद्याच्या दरवाढीला सुरुवात झाली. 
गुरुवारी बाजारात कांदा २५ ते २७ रुपये 
तर शनिवारी २५ ते ३१ रुपये किलो 
दराने विक्री विक्री झाला मात्र सोमवारी 
पुन्हा बाजार उघडताच कांद्याने ३५ 
गाठली आहे. महिन्याभरात कांदा 
चाळिशीपार करणार असल्याचे भाकीत 
वर्तविण्यात येत असून किरकोळ 
बाजारातही पन्नाशी गाठणार असल्याची 
चर्चा सुरू आहे.

बटाट्याच्या दरातही वाढ : यंदा कांद्याच्या तुलनेत बटाटा वरचढ ठरत होता. परंतु गेल्या काही दिवसांपासून बटाट्या पेक्षाही कांद्याच्या दरात सातत्याने वाढ होत आहे. गेल्या महिन्याभरापासून स्थिर 
असलेल्या बटाट्याचे दर या आठवड्यात वाढण्यास सुरुवात झाली आहे. सध्या बाजारात जुना बटाटा मोठ्या प्रमाणावर असून एक ते दोन गाड्या नवीन बटाटा आवक होत आहे. सध्या बाजारात 
सातारा आणि तळेगाव येथून नवीन बटाट्याची आवक होत आहे. या नवीन बटाट्याला अधिक मागणी असल्याने २५ रुपये अधिक दराने विकला जात आहे, ची माहिती घावक व्यापारी मनोहर 
तोतलानी यांनी दिली. तर दुसरीकडे जुना बटाटा चवीला गोड लागत असल्याने त्याची मागणी दिवसेंदिवस रोडावत आहे. त्यामुळे बाजारात चांगल्या बटाट्याची मागणी वाढल्याने दर वाढत आहे. 
एक आठवड्यापूर्वी १८ ते २२ रुपयावरून आता २० ते २५ रुपयांवर पोचला आहे.

वाहनाच्या धडकेत कोल्हा जखमी; उरणमधील वन्यजीवांचे अस्तित्व धोक्यात

उरण : खोपटा परिसराला जोडणाऱ्या 
मार्गावर अज्ञात वाहनाच्या धडकेत कोल्हा 
जखमी झाला आहे. सोमवारी उरण खोपटा 
मार्गावर एक कोल्हा जखमी अवस्थेत 
आढळला आहे. या जखमी कोल्ह्यावर 
उपचार करता यावेत याकरीता उरणमधील 

निसर्ग व सर्प मित्र प्रयत्न करीत आहेत. 
काही दिवसांपूर्वी अशाच प्रकारे उरण 
तालुक्यातील डोंगरी पाणजे येथील पाणथळ 
भागात दोन कोल्हे निदर्शनास आले होते. 
उरण तालुक्यात मोठ्या प्रमाणात औद्योगिक 
विकास व नवी मुंबईचा परिसर म्हणून 
नागरीकरण वाढू लागला आहे. त्यासाठी 

येथील जंगल व रान मातीच्या भरावसाठी 
पोखरले जात आहेत. त्यामुळे उरणमधील 
वन्यजीवांचे अस्तित्व धोक्यात आले आहे. 
या घटनांमुळे उरणच्या औद्योगिक परिसरात 
ही कोल्ह्याचे अस्तित्व असल्याचे स्पष्ट 
झाले होते. त्यानंतर हा कोल्हा उरणच्या पूर्व 
भागात जखमी अवस्थेत आढळून आला.

कन्नड : न्यू हायस्कूल या शाळेतुन 
कन्नड सन १९९९-२००० या वर्षी दहावी 
झालेल्या विद्यार्थ्यांचा पुन्हा एकदा वर्ग 
भरला असुन सन १९९९-२००० बॅच 
च्या माजी विद्यार्थी यांचा स्नेह मिलन 
सोहळा. या स्नेह मिलन सोहळ्याचे दिनांक 
30 ऑक्टोबर २०२२ रविवार रोजी न्यू 
हायस्कूल कन्नड येथे आयोजन करण्यात 
आले होते. यावेळी शाळेतील तत्कालीन 
शिक्षकांचा सत्कार समारंभ आयोजित केला 
होता. या सत्कार समारंभात त्या वेळेचे 
मुख्याध्यापक सय्यद सर अध्यक्षस्थानी 
उपस्थित होते. समारंभाची सुरुवात 
महापुरुषाच्या प्रतिमाचे पुजन करण्यात 
आले. यावेळी मंचावर कचरू दापके सर, 
भास्करराव वेताळ सर, वसंतराव मगर 
सर, शौकत कादरी सर, संपतराव केरे सर, 

श्रीमती पुष्पा नलावडे मॅडम, गायकवाड 
सर,अरुण ब्राम्हणकर सर उपस्थित होते. 
सर्व विद्यार्थ्यां तर्फे सर्व गुरुजनांचा यावेळी 
सत्कार करण्यात आला. त्यानंतर सर्व 
विद्यार्थीनी आपला परिचय देवून आपापल्या 
क्षेत्राबद्दल माहिती दिली. सर्व विद्यार्थ्यांतर्फे 
प्रा. संदीप देशमुख, डॉ. श्रीपाद जाधव 
व कैलास जाधव, यांनी प्रतिक्रिया देवून 
शाळेतील जुन्या आठवणीना उजाळा 
दिला. यानंतर सर्व विद्यार्थींतर्फे शाळेस 
पुस्तके भेट देण्यात आली. आदर्श शिक्षक 
संपतराव केरे सर यांनी आपल्या भाषणात 
अध्यात्माचे महत्व अधोरेखित केले आणि 
प्रत्येकाने आपल्या जिवनात अध्यात्माची 
कास धरुन मार्गक्रमण करण्याचे आवाहन 
केले. अध्यक्षीय भाषणात एच.बी. सय्यद 
सर यांनी विद्यार्थ्यांना मार्गदर्शन करताना 
शाळेतील जुन्या आठवणीना उजाळा दिला 

व सत्कारा बद्दल विद्यार्थ्यांचे आभार मानले. 
कार्यक्रमाचे सूत्रसंचालन व आभार गणेश 
चव्हाण यांनी केले. या कार्यक्रमासाठी 
शालेय समिती अध्यक्ष डॉ. प्रविण पवार, 
सदस्य ऍड. कृष्णा जाधव, सुनिल पवार, 
रामराव जाधव, साईनाथ करवंदे शाळेचे 
मुख्याध्यापक विनोद पाटील यांची मदत 
व मार्गदर्शन मिळाले. शेवटी शाळेचे स्व. 
शिक्षक जगन्नाथ दापके सर, स्व.गजराबाई 
वरकड मॅडम,स्व.सोनवणे सर व स्व. 
विद्यार्थी नाना काळे यांना श्रद्धांजली देण्यात 
आली
कार्यक्रमाच्या यशस्वीतेसाठी  आहेर मामा,  
शाह मामू, डॉ.श्रीपाद जाधव, अभिषेक 
देशमुख, गणेश बोडखे, तुषार कांबळे, 
शिवप्रसाद लिंगायत, अर्जुन जाधव, अमोल 
मैराळ, संदिप उजागरे व सर्व विद्यार्थ्यांनी 
प्रयत्न केले.

तब्बल 22 वर्षांनंतर पुन्हा भरला दहावीचा वर्ग

 आधुनिक केसरी  

सुधीर कोर्टीकर  
डिजिटल मिडिया संपादक पत्रकार संघटना महाराष्ट्रचे पहिले 
ऐतिहासिक  अधिवेशन पुस्तकांचे गाव म्हणून जगप्रसिद्ध 
असलेल्या भिलार महाबळेश्वर येथे दि.२९ ऑक्टोबर २०२२ 
रोजी मोठ्या उत्साहात पार पडले मुख्यमंत्री एकनाथराव शिंदे 
यांनी व्हर्च्युअली लावलेली उपस्थिती चंद्रकांतदादा पाटील 
यांनी डिजिटल मीडियात काम करणारे प्रत्येक घटकाचे 
हित साधण्यासाठी केलेले मार्गदर्शन आणि सातारा जिल्ह्याचे 

पालकमंत्री शंभूराज देसाई, शालेय शिक्षणमंत्री तथा मराठी भाषा मंत्री दीपक केसरकर, 
सिक्कीमचे माजी राज्यपाल खा. श्रीनिवास पाटील,राज्य नियोजन मंडळाचे अध्यक्ष राजेश 
क्षीरसागर,आ.जयकुमार गोरे आणि मुख्यमंत्री आरोग्य सहाय्यता निधी कक्षाचे प्रमुख व 
मुख्यमंत्री कार्यालयाचे विशेष कार्यकारी अधिकारी मंगेश चिवटे यांनी आस्थेवाईकपणे 
राखलेला सहभाग यामुळे अधिवेशन अविस्मरणीय ठरले. राज्याच्या सर्वच विभागातून 
स्वखर्चाने आणि अनेक अडचणींचा सामना करीत उपस्थित राहिलेले डिजिटल मीडियातील 
सर्व घटक, पत्रकार यामुळे देशातील पहिले ठरणारे हे ऐतिहासिक अधिवेशन विशेष 
कौतुकाचे ठरावे. महाराष्ट्राच्या वाटचालीत मोलाचे योगदान देणाऱ्या तब्बल २३ मान्यवरांचा 
"महाराष्ट्र महागौरव पुरस्कार२०२२" देऊन या अधिवेशनात सन्मान करण्यात आला. 
यावेळी आयोजित करण्यात आलेल्या परिसंवादात छत्रपती शिवाजी विद्यापीठाच्या डॉ.ग.गो.
जाधव अध्यासनाचे प्रमुख डॉ.शिवाजी जाधव, माध्यम तज्ज्ञ राजेश शिंदे, एडवोकेट अतुल 
पाटील, जलतज्ज्ञ अनिल पाटील आणि नव्या पिढीतील लोकप्रिय व्याख्याते प्रा.विशाल 
गरड यांनी केलेले विचार मंथन डिजिटल मिडियाला नवी दिशा देण्यात महत्त्वपूर्ण ठरतील. 
कोरोना महामारी नंतरच्या मुक्त वातावरणातील पहिल्याच पर्यटन मोसमात महाबळेश्वर 
मध्ये पर्यटकांचा महासागर लोटला असताना समाधानकारक सुविधा आणि खाण्यापिण्याची 
व्यवस्था करणे,हे खूप मोठे आव्हान यजमान सातारा जिल्हा संयोजन समिती पुढे होते.
पण जिल्ह्यातील सर्वच पत्रकार, विविध क्षेत्रातील मान्यवरांच्या प्रत्यक्ष-अप्रत्यक्ष मदतीने 
हे आव्हान लिलया पेलले! भिलार ग्रामस्थांनी केलेले आदरातिथ्य, प्रातिनिधिक स्वरुपात 
सातारा जिल्हा डिजिटल मिडिया संपादक पत्रकार संघटना महाराष्ट्रचे अध्यक्ष विकास 
भोसले, सोलापूर जिल्हा अध्यक्ष सतीश सावंत आणि भिलारचे सुपुत्र सचिन भिलारे यांची 
नोंद घ्यावी वाटते..पण हे यश सातारा जिल्ह्याचे आहे.    

महाराष्ट्रातील डिजिटल पत्रकारितेच्या 
सकारात्मक वळणाची मुहूर्तमेढ रोवली आधुनिक केसरी न्यूज  

गंगापूर : जुने कायगाव (ता.गंगापूर) 
येथे ऊस उत्पादक शेतकरी यांच्या वतीने 
सर्व पक्षीय ऊस परिषदेचे बुधवार दि 
2 रोजी आयोजन करण्यात येत आहे.
जुने कायगाव येथील श्री रामेश्वर मंदिर 
येथे ही भव्य ऊस परिषद होणार असून 
या परिषदेचे आयोजक शिवाजी दादा 
बनकर तसेच नियोजन भाऊसाहेब 
गवळी कायगावकर यांनी केले 
आहे. कायगाव तसेच पंचक्रोशीतील 
भिवधानोरा, अगरवाडगाव, गळनिंब, 
पखोरा, धनगपट्टी, नवीन कायगाव, 
लखमापूर, अमळनेर, जामगाव तसेच 

आदी गावातील शेतकरी मोठ्या 
संख्येने उपस्थित राहणार असल्याचे 
आयोजकांनी सांगितले आहे. या ऊस 
परिषदेच्या पार्श्वभूमीवर स्थानिक 

पातळीवर सर्व प्रकारची तयारी ही 
जवळपास पूर्ण झाली असल्याचे 
संबंधितांनी सांगितले आहे. 
या ऊस परिषदेची माहिती प्रत्येक 

गावापर्यंत पोहचविण्यासाठी 
पंचक्रोशीतील सर्व तयारी करत असून 
शेवट रिक्षाच्या साहाय्याने माहिती 
प्रसारित करण्यात येत असून या वेळी 
कायगाव येथील रामेश्वर देवस्थानाचे 
अध्यक्ष ज्ञानेश्वर गायकवाड, सोमनाथ 
गायकवाड, संजय गायकवाड, सचीन 
भोगे, गजानन गायकवाड, बाबासाहेब 
गायकवाड, बंडू नीरफळ, नंदु भोगे, 
समाधान गायकवाड, ऊत्तम मोहीम, 
सतीष खेरे, नंदू भोगे, पदमाकर गवळी, 
संदीप गवळी, भावराव भोगे, खाजेकर 
दाजी, विनोद विरुटे, ज्ञानेश्वर आगळे 
आदी शेतकरी उपस्थित होते.

जुने कायगाव येथे भव्य ऊस परिषदेची जय्यत तयारी

 आधुनिक केसरी न्यूज  

मुंबई : राज्यातील भाजपाप्रणित 
सरकारने मुंबई महानगरपालिकेतील 
मागील दोन वर्षांतील कामांची कॅग 
मार्फत चौकशी करण्याचे दिलेले आदेश 
हे राजकीय द्वेषातून दिलेले आहेत. 
भारतीय जनता पक्ष स्वतःच भ्रष्टाचारात 
लिप्त झालेला असून आरोप मात्र विरोधी 
पक्ष व विरोधी पक्षांची सत्ता असलेल्या 
संस्थांवर करत आहेत. भाजपाला खरेच 
भ्रष्टाचार निपटून काढायचा असेल तर 
फक्त २ वर्षांची चौकशी कशाला करता 
मागील २५ वर्षांतील कामांची चौकशी 
करावी, असे आव्हान महाराष्ट्र प्रदेश 
काँग्रेस कमिटीचे अध्यक्ष नाना पटोले 
यांनी केली आहे. 
यासंदर्भात बोलताना नाना पटोले म्हणाले 
की, भारतीय जनता पक्ष विरोधी पक्षाला 
ब्लॅकमेल करत असतो. राज्यातील 
शिंदे-फडणवीस सरकार कसे आले 
हे सर्वांनी पाहिले आहे. एक तर ईडी, 
आयकर, सीबीआयच्या कारवाईची भिती 
दाखवायची नाहीतर पैशाचे आमिष 

दाखवून आमदार-खासदार फोडायचे 
हे त्यांचे काम आहे. मुंबई महापालिकेत 
दोन वर्षात घोटाळा झाल्याचा भाजपाला 
आता साक्षात्कार झाला असून फक्त 
दोनच वर्षांच्या कामाची चौकशी केली 
जाणार आहे. भाजपाला जी काही 
चौकशी करायची ती करू द्या पण ते 
काही धुतल्या तांदळासारखे नाहीत. 
मुंबई महानगरपालिकेत शिवसेनेबरोबर 
भारतीय जनता पक्षही २५ वर्ष सत्तेत 
होता. या काळात झालेल्या कामांची 

चौकशी करण्याची मागणी ते का 
करत नाहीत? चौकशी करायची तर 
मुळापासून करायली हवी, मात्र केवळ 
विरोधकांचा आवाज दाबण्यासाठी 
कारवाईची मागणी केली जात आहे, 
हे राजकीय द्वेषातून सुरु आहे. मुंबई 
महानगर पालिका निवडणुकीच्या 
तोंडावर विरोधी पक्षांच्या मागे चौकशीचा 
ससेमिरा लावून जनतेत संभ्रम निर्माण 
करायचा व आपली राजकीय पोळी 
भाजायची हे भाजपाचे कारस्थान आहे. 
कोरोना काळात मुंबईसह महाराष्ट्रात 
महाविकास आघाडी सरकारने 
केलेल्या कामाची जगानेही दखल 
घेतली आहे मात्र भाजपाला त्यात 
भ्रष्टाचार दिसत आहे. भाजपाच्या 
राज्यात कोरोनाकाळात किती भयानक 
स्थिती होती हे आपण पाहिले आहे 
पण स्वतःच्या कारनाम्यांकडे दुर्लक्ष 
करायचे व विरोधकांवर आरोप करायचे 
हा खेळ लोकांना समजतो. मुंबईतील 
जनताही भारतीय जनता पक्षाच्या अशा 
ब्लॅकमेलिंगला ओळखून आहे, असेही 
काँग्रेस प्रदेशाध्यक्ष म्हणाले.

मुंबई पालिकेतील मागील २५ वर्षांतील 
कामांची चौकशी करा : नाना पटोले

भाजपा स्वतः भ्रष्टाचारलिप्त आणि आरोप मात्र विरोधी पक्षांवर

 आधुनिक केसरी न्यूज  

नागपूर : मालगाडीच्या दोन वॅगनमधील 
कपलिंग तुटल्याने रविवारी सायंकाळी 
हावडा मार्गावरील रेल्वे वाहतुकीवर 
काही काळ परिणाम झाला. मात्र, वेळीच 
सुधारणा केल्याने रेल्वे वाहतूक लवकरच 
पूर्ववत झाली.
या संदर्भात वरिष्ठ विभागीय वाणिज्य 
व्यवस्थापक रवीश कुमार सिंग यांनी 
सांगितले की, नागपूर विभागांतर्गत खात 

आणि भंडारा दरम्यान मालगाडीच्या 
वॅगनचे कपलिंग अचानक तुटले. माहिती 
मिळताच सुधारणेचे काम सुरू करण्यात 
आले.  तोपर्यंत मालदा टाऊन-सुरत 
एक्स्प्रेस आणि हावडा-पोरबंदर एक्स्प्रेस 
या दोन गाड्या भंडारा रेल्वे स्थानकावर 
अर्धा तास थांबवण्यात आल्या होत्या. एक 
तासात कपलिंग जोडून मालगाडी  रवाना 
करण्यात आली. यानंतर इतर पॅसेंजर 
गाड्यांचे संचालनही सुरू झाले.

मालगाडीचे कपलिंग तुटल्याने दोन गाड्या अडकल्या

छायाचित्र हा वृत्तपत्राचा आत्मा : शांताराम मगर
'लाईक्स, शेअर'ने फोटोग्राफीचे गांभीर्य हरवले....!

कोणत्याही बातमीत छायाचित्र हे त्या 
बातमीला जिवंतपणे वाचकांसमोर 
मांडण्याचे काम करीत असते. त्यामुळे 
छायाचित्र हा वृत्तपत्राचा आत्मा आहे. 
फोटोग्राफीसाठी संयम असायला हवा. 
न थकता अथकपणे दीर्घकाळ परिश्रम 
केल्यानंतर फोटो वाचता येतो. मात्र 
अलिकडे लाईक आणि शेअरसाठी 
फोटोग्राफी केली जात असल्याने त्याचे 
गांभीर्य हरवत चालले आहे, अशी खंत  
फोटाग्राफर शांताराम मगर यांनी व्यक्त 
केली. फोटोग्राफीला सुरुवात केल्यावर 
सुरुवातीच्या काळात सायकलवरून 
गावोगावी फोटो काढायला जायचो. 
त्यात प्रामुख्याने दहावीच्या विद्यार्थ्यांचे 
आयडेंटीचे फोटो असायच े
व वेळ मिळेल तसा निसर्गामध्ये भटकंती 
करून पक्षी, प्राण्यांच्या वेगवेगळ्या छटा 
टिपायला सुरुवात केली. सुरुवातीला 
याकडे फक्त छंद म्हणून पाहिले जात 
होते; परंतु या वेडापायी फिरताना खिशाला 
आर्थिक चणचण भासू लागली म्हणून 
व्यावसायिक फोटोग्राफीकडे वळण्याचा 
निर्णय घेऊन लग्नाची फोटोग्राफी सुरू 
केली. कामाचा दर्जा व वेगळेपण पाहून 
मोठ-मोठय़ा ऑर्डर मिळू लागल्या व 
मी या छंदाला व्यवसायाचे स्वरूप 
दिले. यानंतर महाराष्ट्रात फोटोग्राफी 
व्यवसायानिमित्त फिरलो; पण एक 
सामाजिक दायित्व म्हणून अंपग ग्राहकांचे 
मी आजही पैसे घेत नाही. उगवणारा 
प्रत्येक दिवस अन् मावळणारी प्रत्येक रात्र 
फोटोग्राफरच्या कॅमेर्‍यात नवा रंग भरणारी 
असते. फक्त त्याच्याकडे ती दृष्टी असली 
पाहिजे. विज्ञान आणि माहिती तंत्रज्ञानाच्या 
युगात आता मोबाईलच्या जमान्यात 
प्रत्येकाच्या हातात कॅमेरा आलाय; पण 
हातात कॅमेरा आला की, फोटोग्राफर होता 
येत नाही. हे लक्षात घ्यायला पाहिजे. 
फोटोग्राफी ही एक कला आहे. आणि 
कोणतीही कला आत्मसात करण्यासाठी 
तपश्‍चर्या ही करावीच लागत े

समोर एखादं दृष्य दिसते, घटना घडते; 
पण क्लिक कधी करायचे याची अचूक 
वेळ ज्याला उमगली तो चांगला फोटोग्राफर 
होऊ शकतो. शिवाय त्याच्यावर कलात्मक 
संस्काराचा हात फिरवणे व सौंदर्य खुलवणे 
हे ही तितकेच महत्त्वाचे आहे. पूर्वी हे 
संस्कार डार्करूममध्ये 70 टक्के होत असे. 
आज संगणकाच्या युगात हे अधिक सुलभ 
झाले आहे. पण या क्षेत्रातील स्पर्धा आजही 
आहे. फक्त स्पर्धेचे स्वरूप बदललेले आहे. 
पूर्वी जुन्या स्वरूपाचे कॅमेरे होते. त्यावेळी 
एक क्लिक केले की, त्यात नेमके काय 
आले आहे. हे फोटो धुतल्याशिवाय कळत 
नव्हते. परंतु आता डिजिटलच्या जमान्यात 
एकापाठोपाठ एक आसे कितीही क्लिक 
केले तरी चालतात. त्यातून डिस्प्लेही 
बघता येतो. खरंतर प्रत्येक व्यक्ती प्रत्येक 
दृष्य सुंदरच असते. त्याचे सौंदर्य खुलवणे; 
मात्र त्या फोटोग्राफरच्या हातात असते.  
त्यानंतर मी प्रेस फोटोग्राफी करत असतांना 
मला थरारक अनुभव आला. यामध्ये मी 
वैजापुर तालुक्यातील ब्हळेगाव येथील आठ 
जानाना जखमी करत धुमाकूळ घातलेल्या 
बिबट्या थरार कॅमेर्यात टिपण्या प्रयत्न 
करत असताना जमावाच्या आवाजाने 
बिबट्या विचलित झाला व सरळ आमच्या 
दिशेने आक्रमण करून आला. आमच्या 
प्रंसगावधानाने आमचा जीव वाचला,हा 
अनुभव हृदयाचा ठोका चुकविणारा 
होता. त्यानंतर मुंबई येथील निवडणुकीत 
उमेदवारी अर्ज दाखल करतांना परस्पर 
विरोधी गटात हणामरी झाली दोन विरोधी 
गट एकमेकांसमोर आले. वाद सुरू झाला, 
दगडफेक सुरू झाली. त्यावेळी मी चक्क 
हेल्मेट घालून फोटोग्राफी करत होतो. 
त्यातील काही दगड माझ्या हेल्मेटवरही 
लागले. पोलिसांनी वेळीत खबरदारी 
घेत मला बाजूला घेतले. त्यानंतर एका 
हरणाच्या कळपात हरणाचे पिल्लू आपल्या 
आईचे दूध पित होते. आम्ही फोटो काढला 
आशा विविध छटा टिपल्या आहेत. 
माझा सर्वात महत्त्वाचा अनुभव मला 

वारीमध्ये मिळाला. मी या वर्षी पायी 
वारीला गेलो होतो. वारीमधल्या विविध 
छटा टिपण्याचे काम करीत असताना 
यामध्ये आपल्या महाराष्ट्राच्या संस्कृतीचे 
प्रतिबिंब असणारी वारी तिचे विविध पैलू 
गावापर्यंत पोहोचविण्यासाठी वारीमधील 
अनेक फोटो काढले व त्याला सोशल 
मीडियावर खूप चांगला प्रतिसाद मिळाला. 
विविध पैलू मला टिपण्यास मिळाले. 
मुंबई सह अन्य ठिकाणी निवडणूक काळात 
आचार सहितेसाठी लागणारे सुमारे 200ते 
250 कॅमेर्याचा पुरवठा आता माझ्या कडुन 

होतोय  कष्ट करण्याची तयारी व जिद्द 
असल्यास कुठल्याही व्यावसायात हमखास 
यश मिळवता येते.  

छायाचित्रकार व्हायचंय
ज्याच्याकडे निर्मितीक्षमता आहे, ज्याचा 
दृष्टिकोन विकसित झालेला आहे, ज्याला 
प्रकाश-संधी प्रकाशाची उत्तम जाण 
आहे, जो सर्जनशील गोष्टींचा शिस्तबद्ध 
विचार करू शकतो, आणि निसर्गत: 
उपजलेल्या बाबींशी एकरूप झाली आहे, 
ज्याला व्यक्तींच्या चेहऱ्याबरोबरच निसर्ग 
आ.णि प्राणी-पक्ष्यांच्या चेहऱ्यामोहऱ्यांचे 
अतोनात वेड आहे, अशी कोणतीही 
व्यक्ती उत्तम छायाचित्रकार बनू शकते. 
कदाचित त्याचे तथाकथित औपचारिक 

शिक्षण प्राथमिक स्तरावरचे असेल किंवा 
नसेलही. अशा छायाचित्रकारा हा उत्तम 
व्यावसायिक बनुनी शकतो आवश्यक 

कौशल्ये उत्तम छायाचित्रकार व्हायचे असेल 
तर रंगसंगतीची उत्तम जाण हवी तसेच 
नवनिर्मितीची क्षमता, कलात्मक भान, 
दृश्यमांडणीची कल्पकता, निरीक्षण शक्ती, 
आत्मविश्वास, प्रसंगावधान, आवड, 
जागरूकता ही कौशल्ये जोपासायला हवीत. 
आता व्यावसायिक छायाचित्रणाबरोबरच 
पोर्टेचर, फोटो जर्नालिझम, अ‍ॅडव्हर्टायझिंग 
फोटोग्राफी, जंगल फोटोग्राफी, फूड 
फोटोग्राफी, मेडिकल फोटोग्राफी या 
शाखांना कमालीचे महत्त्व प्राप्त झाले 
आहे. आश्चर्य म्हणजे अशा स्पेशल 
फोटोग्राफीमध्ये उत्तम पैसा, मिळवता 
येतो. मात्र येथील वावरासाठी मोठय़ा 
धावपळीची गरज असते. वेळेचे बंधन 
पाळावे लागते. मेहनत, प्रसंगावधान हे गुण 
अंगी बाणवावे लागतात. शोध पत्रकारिता 
ताकदीची असावी लागते. एखाद्या घटनेची 
सुरुवात ते अंत यात बराच कालावधी 
जातो. तो कालावधी पार पाडण्याचा 
संयम असावा लागतो. छायाचित्रकाराकडे 
सर्वात महत्त्वाचा गुण असावा लागतो तो 
जनसंपर्काचा, सुहास्य वदनाचा आणि प्रसंग 
येईल त्याप्रमाणे स्वत:ला मुरड घालून 
अ‍ॅडजस्ट करून घेण्याचा.. 
छायाचित्रासाठी योग्य पोज देण्यास 

समोरच्याला उद्युक्त करता आले पाहिजे. 
त्यासाठी सकारात्मक वातावरणनिर्मिती 
करता आली पाहिजे.त्यासाठी 

चिकाटी,काम करण्याची मनापासून 
तयारी, समयसूचकता, अंतर्गत सजावटीचे 
भान, उत्तम सौंदर्यदृष्टी, तत्परता आणि 
उत्तम निर्मितीक्षमता हे गुण महत्त्वाचे 
ठरतात. महत्त्वाचे म्हणजे फोटोसाठी 
योग्य ती पोज देण्यास समोरच्याला 
उद्युक्त करता आले पाहिजे. त्यासाठी 
एखाद्या अ‍ॅडव्हर्टायझिंग एजन्सीमध्ये 
उत्तम वेतनावर काम करता येते तसेच 
करारतत्त्वावर काम करीत इतर ठिकाणी 
पैसे कमावू शकता. किंबहुना अनुभव घेत 
टप्प्याटप्प्याने स्वत:ची जाहिरात संस्था 
काढता येते. संपादक, केबल नेटवर्क, 
वाहिन्या यांच्याशी उत्तम संबंध असले 
पाहिजे. मोठमोठय़ा उद्योगांच्या उत्पादनाची 
तसेच शासकीय योजनांची इत्थंभूत माहिती 
जवळ बाळगताना त्यांचा फॉलोअप ठेवता 
यायला हवा. वृत्तपत्रे, वाहिन्या आणि 
उद्योजक-व्यापारी यांच्यातील मध्यस्थ 
म्हणून उत्तम काम करता आले पाहिजे. 
करारपत्र करताना आर्थिक गणिताचे 
उत्तम ज्ञान हवे. त्याचबरोबर जाहिरात 
क्षेत्रात घडणाऱ्या बारीकसारीक बाबींच्या 
महत्त्वाच्या नोंदी असणे आवश्यक 
आहे. संगणकावरील फोटोशॉपीच्या 
अगदी अलीकडच्या छायाचित्रणासंबंधित 
घडामोडींबरोबरच अशा व्यवसायात 
उतरू इच्छिणाऱ्याकडे छायाचित्रणातील 
जागतिक घडामोडींवर लक्ष ठेवण्याचे 
उपजत भान असले पाहिजे. अ‍ॅडव्हर्टायझिंग 
फोटोग्राफीबरोबरच आज आघाडीवर 
असलेली छायाचित्रणाची आणखी एक 
शाखा म्हणजे फॅशन फोटोग्राफी होय. 
त्यामुळे याच छायाचित्रातील आणखी एक 
कमाल म्हणजे दागदागिन्यांचे छायाचित्रण. 
त्यातील बारीक कलाकुसरीची नोंद 
घेणारी फोटोग्राफी. त्यामुळेच फॅशन 
फोटोग्राफीमधील कपडय़ांची, दागिन्यांची 
तसेच फॅशन पत्रकारिता इ. क्षेत्रातील 
फोटोग्राफी विशेष उल्लेखनीय ठरू शकते. 
जागतिकीकरण, व्यावसायिक आणि 
व्यापाऱ्यांनी स्वीकारलेली नवी आव्हाने, 
जीवघेणी स्पर्धा, मालविक्रीची नवनवी तंत्रे, 
निर्यातीस मिळालेले प्रोत्साहन, आयात-
निर्यात क्षेत्रातील औद्योगिक मालास 
उठाव मिळावा म्हणून तयार केलेली 
देखणी पत्रके इ. बाबींमुळे  फोटोग्राफीला 
मोठी अर्थमान्यता मिळाली आहे. स्पेशल 
मिडीयामुळे फोटोग्राफीचा चागंले दिवस 
व्यावसाय आणि हौशी फोटोग्राफी 
छायाचित्रण व्यावसायिक तसेच हौशी अशा 
दोन विभागांत विभागली गेली आहे. केवळ 
व्यावसायिक फोटोग्राफीतच उत्तम अर्थार्जन 
होते असे नाही तर हौशी छायाचित्रकारही 
छंद जोपासताना उत्तम पैसे कमवू 
शकतात.

‘प्राण्यांच्या डोळ्यांतील भाव पकडता आले पाहिजेत’ 
फोटोग्राफीमध्ये सर्व प्राण्यांना तितकेच महत्त्व आहे. कोणत्याही प्रकारच्या फोटोग्राफीत त्या फोटोचा नेमका उपयोग काय, याची स्पष्ट कल्पना असायला हवी. 

प्राण्यांच्या प्रजननाचा काळ किंवा प्राण्यांचे अधिवास यांची फोटोग्राफी करताना काळजी घ्यावी. वन्यजीवांचा आदर करणे आणि त्यांना त्रास होणार नाही, 
अशा पद्धतीने फोटोग्राफी व्हावी. प्राण्यांच्या डोळ्यांतील भाव पकडता आले पाहिजेत.  वन्यजीवांच्या फोटोसाठी प्रकाशाचे  ज्ञान हवे. प्राण्यांची माहिती आणि 
त्यांच्या दिनचर्येबद्दल किमान माहिती हवी. जंगलाच्या आसपास राहणार्‍या लोकांशी संवाद साधता आला तर त्या त्या परिसरातील वन्यजीवांची माहिती मिळू 

शकते. जंगलात फोटोग्राफी करताना वन्यजीव संरक्षण कायद्यासह अन्य नियम आणि संकेत पाळले जावेत. शिवाय जंगलात कायम दक्ष असणेही आवश्यक 
आहे. फोटो काढून तो सोशल मीडियावर टाकायचा आहे आणि त्याला लाईक्स मिळवायच्या आहेत, अशी भावना असेल तर गुणवत्तापूर्ण फोटोग्राफी होणार 
नाही, असेही त्यांनी नमूद केले. पुढे बोलतांना छायाचित्रकार शांताराम मगर म्हणाले मला फोटोग्राफीची आवड निर्माण झाली. घरात कोणत्याही प्रकारची 

पार्श्‍वभूमी नसताना या क्षेत्राविषयी असणारे कुतूहल मला गप्प बसून देत नव्हते. टेलरींग काम करत असतांना एक कॅमेरा खरेदी केला.

 आधुनिक केसरी न्यूज  

सोयगाव : जळगाव जिल्ह्यात उत्तर महाराष्ट्र 
दौऱ्या दरम्यान संपूर्ण जिल्ह्यात शाखा आणि 
ऑफिसचे उद्घाटन करण्यात आले ते 29/30/
या दरम्यान जळगांव जिल्हयात रोजी एरंडोल/
पारोळा/धरणगाव/मुंगसे गाव/अमळनेर/
सावखेडा/पस्टणे अशा पंधरा गावांमध्ये शाखा 
स्थापन करण्यात आले येथे अखिल भारतीय 
भ्रष्टाचार निर्मूलन संघर्ष समिती शाखा उद्घाटन 
श्री अरुण चव्हाण देशमुख प्रदेशाध्यक्ष अखिल 
भारतीय भ्रष्टाचार निर्मूलन  संघर्ष समिती यांच्या 
शुभ हस्ते करण्यात  आले यावेळी  उपस्थित 
कार्यक्रमाचे अध्यक्ष आदरणीय श्री प्रदीप बाबा 
पाटील खंडापूरकर राष्ट्रीय अध्यक्ष प्रमुख अतिथी 
श्री श्रवण रावण कुळे प्रदेश अध्यक्ष अखिल 
भारतीय लघु  उद्योग संघटना उल्हास दादा 
पाटील प्रदेश अध्यक्ष माजी सैनिक विभाग महेश 
नारायण पाटील जिल्हा अध्यक्ष जळगाव सौ 
मायाताई कोळी जिल्हा अध्यक्ष जळगांव महिला 
आघाडी अशोक दादा सोनवणे, तालुका अध्यक्ष 
धरणगाव जोशीला पागरिया, इकबाल कासम, 
तडवी बागुल जिल्हा कार्याध्यक्ष औरंगाबाद, 
महेश पाटील, लातूर जिल्हा कार्याध्यक्ष रोहिणी 
पाटील तालुका अध्यक्ष महिला आघाडी एरंडोल, 

सोनाली पाटील तालुका अध्यक्ष धरणगाव, 
सुवरणा पाटील महिला आघाडी तालुका अध्यक्ष 
पारोळा श्री राहुल पाटील जिल्हा उपअध्यक्ष 
योगेश वाणी, जिल्हा अध्यक्ष माजी सैनिक 
विभाग धुळे सौ शकुंतला अहिरराव, शशिकला 
जाधवराव जगताप सूनदा बोरणारकर, शीतल 
सावंत महेश पाटील शुभम साळुंके ललित 
देवरे विनायक महाजन प्रथमेश पाटील तसेच 
अखिल भारतीय भ्रष्टाचार निर्मूलन समिती सर्व 

पदाधिकारी उपस्थित होते. यावेळी प्रदेश अध्यक्ष 
अरुण चव्हाण देशमुख यांनी आपली मनोगत 
व्यक्त केले तसेच राष्ट्रीय अध्यक्ष आदरणीय 
प्रदीप बाबा पाटील खंडापूरकर यांनी आपल्या 
भाषणातून समिती विषयी सविस्तर माहिती दिली 
समितीचा उद्देश ध्येय आणि जळगाव जिल्ह्यातून 
भ्रष्टाचाराला हद्दपार करायचे आहे त्यानंतर 
अनेक महिला पदाधिकारी यांनी आपले मनोगत 
व्यक्त केले.

भ्रष्टाचार निर्मूलन संघर्ष समिती शाखांचे उद्घाटन

 आधुनिक केसरी न्यूज  

सोयगाव : तालुक्यातील माझा एक दिवस 
माझ्या बळीराजासाठी कार्यक्रम दि.२९/१०/२२ 
रविवारी रोजी   ग्रामपंचायत कार्यालय निंबायती 
येथे सोयगाव कृषी विभागाचे मा. तालुका कृषी 
अधिकारी श्री एस जी वाघ यांच्या मार्गदर्शनाखाली 
तसेच मा. मंडळ कृषी अधिकारी तथा कृषी 
पर्यवेक्षक जे. के. जाधव यांच्या  अध्यक्षतेखाली 
मौजे निंबायती येथे घेण्यात आला. यावेळी मंडळ 

कृषि अधिकारी जे के जाधव यांनी महाडीबीटी, 
प्रधानमंत्री सूक्ष्म अन्न प्रक्रिया उद्योग ,मनरेगा 
अंतर्गत फळबाग लागवड याविषयी मार्गदर्शन 
केले तसेच कृषि सहाय्यक परीक्षित पाटील यांनी 
हवामान आधारित फळपिक विमा,पी एम किसान 
योजना, इत्यादी योजनांबद्दल शेतकऱ्यांना माहिती 
देण्यात आली.तसेच शेतकऱ्यांना येणाऱ्या अडचणी 
जाणून घेण्यात आल्या सदर कार्यक्रमासाठी 
सरपंच, उपसरपंच व ग्रामपंचायत सदस्य तसेच 
प्रगतीशील शेतकरी मोठ्या संख्येने उपस्थित होते.

निंबायती येथे माझ्या बळीराजासाठी 
कार्यक्रम; तसेच शेतकरी संवाद

आधुनिक केसरी 

संजय व्यापारी 

औरंगाबाद : वैजापरू तालुक्यातील तलवाडा येथील छायाचित्रकार शांताराम मगर यांनी दिवाळी निमित्त आपल्या 
विविध कॅमेऱ्याची यथायोग्य विधीवत पजूा केली. यावेळेस  छायाचित्रकार शांताराम मगर म्हणाले फोटोमध्ये 
सामाजिक, सांस्कृति क बंध असतात. त ेशोधता आले पाहिजेत. प्रत्येक ठिकाणी त्या-त्या संस्कृ तीचा फोटोशी संबंध 
येतो. अनेक बदलाची नोंद फोटोग्राफीमुळे घेता येत.े याासठी डॉक्युमेंटशन खूप महत्त्वाचे आह.े फोटो वाचता येणे ही 
एक मोठी कला असून ती लगचेच आत्मसात होत नाही. यासाठी खूप वेळ द्यावा लागतो. अनेक चांगल्या फोटोंचा 
अभ्यास करावा लागतो.  परंत ुसोशल मीडियाच्या जमान्यात घाईने प्रसिद्धी मिळविण्यासाठी फोटोग्राफीचा वापर 
केला जात आह.े मात्र यातून गणुवत्तापूर्ण फोटोग्राफी होत नसून फोटोग्राफी या  विषयाकडे उथळपणे पाहण्याचा 
दृष्टीकोन बळावत आह.े फोटोग्राफीसाठी ही चांगली गोष्ट नाही, असे छायाचित्रकार शांताराम मगर  यांनी म्हटले आह.े


